
Útdráttur	  

Sviðljósið	   hefur	   ákaft	   beinst	   að	   Hillary	   Rodham	   Clinton	   síðan	   eiginmaður	   hennar	   var	  

kjörinn	   forseti	   Bandaríkjanna	   árið	   1992.	   Hún	   virtist	   umbylta	   staðalmynd	   hinnar	  

bandarísku	   eiginkonu	   og	   jafnframt	   staðalmynd	   forsetafrúarinnar	   og	   fjölmiðlar	   sýndu	  

henni	  mikinn	  áhuga.	  Árið	  2007	  tilkynnti	  Hillary	  Clinton	  að	  hún	  myndi	  gefa	  kost	  á	  sér	   í	  

forkosningum	   Demókrataflokksins	   fyrir	   forsetakosningarnar	   árið	   2008.	   Í	   kjölfarið	  

fjölluðu	  fjölmiðlar	  um	  Clinton	  sem	  aldrei	  fyrr	  og	  oftar	  en	  ekki	  snerist	  umfjöllunin	  um	  kyn	  

hennar	  og	  karllæga	  eiginleika.	  Meginmarkmið	  þessarar	   ritgerðar	  er	   að	   skoða	  orðræðu	  

bandarískra	   fjölmiðla	   í	   kosningabaráttu	   Hillary	   Clinton	   þegar	   hún	   bauð	   sig	   fram	   sem	  

forsetaefni	  Demókrata	  2008	  í	  samanburði	  við	  þá	  orðræðu	  sem	  hefur	  þegar	  farið	  af	  stað	  

fyrir	   mögulegt	   framboð	   hennar	   til	   forsetaembættisins	   2016.	   Sérstaklega	   verður	   til	  

skoðunar	  hvort	  kyn	  Clinton	  hafi	  haft	  áhrif	  á	  það	  hvers	  konar	  orðræða	  skapaðist.	  Til	  þess	  

að	   setja	   umfjöllun	   fjölmiðla	   um	   forsetaframboð	   Hillary	   Clinton	   í	   samhengi	   verður	  

umfjöllun	  þeirra	  um	  hana	  sem	  forsetafrú,	  öldungadeildarþingmann	  og	  utanríkisráðherra	  

Bandaríkjanna	  einnig	   til	   skoðunar.	  Að	  auki	   verður	   fjallað	  um	  kenningalegan	  bakgrunn	  

efnisins	   sem	   snýr	   að	   femínisma,	   stjórnmálum	   og	   dagskrárvaldi	   fjölmiðla.	   Helstu	  

niðurstöður	   ritgerðarinnar	   sýna	   að	   fjölmiðlar	   virðast	   að	   vissu	   leyti	   ekki	   hafa	   breytt	  

miklu	   í	   umfjöllun	   sinni	   um	   Clinton	   á	   milli	   áranna	   og	   snýst	   hún	   enn	   töluvert	   um	   kyn	  

hennar	   og	   karllæga	   eiginleika.	   Með	   útbreiðslu	   félagsmiðla	   og	   auknu	   fjölmiðlalæsi	  

kjósenda	  virðast	  þeir	  þó	  mun	  síður	  móttækilegir	  fyrir	  slíkri	  umfjöllun	  en	  áður.	  	  

Formáli	  

Þessi	  ritgerð	  er	  lokaverkefni	  mitt	  til	  BA	  prófs	  við	  Stjórnmálafræðideild	  Háskóla	  Íslands.	  

Ritgerðin	  var	  unnin	  vorið	  2014	  og	  er	  metin	  til	  12	  eininga	  (ECTS)	  af	  180	  eininga	  námi	  í	  

stjórnmálafræði.	  Ritgerðin	  var	  skrifuð	  undir	  leiðsögn	  Jóns	  Gunnars	  Ólafssonar	  og	  færi	  ég	  

honum	  mínar	  allra	  bestu	  þakkir	  fyrir	  fagmannleg	  vinnubrögð,	  framúrskarandi	  leiðsögn	  

og	   einstaklega	   gott	   viðmót.	   Einnig	   vil	   ég	   þakka	   sambýlismanni	   mínum,	   Halldóri	  

Arnarssyni,	  ásamt	  fjölskyldu	  minni	  fyrir	  aðstoðina	  og	  mikinn	  stuðning.	  Bestu	  þakkir	  fær	  

að	  lokum	  Hanna	  Björg	  Harðardóttir,	  tengdamóðir	  mín,	  fyrir	  yfirlesturinn.	  	  	  

1 Inngangur	  	  

,,Getur	   nokkur	   stöðvað	   Hillary?“	   stóð	   skýrum	   stöfum	   á	   forsíðu	   bandaríska	   tímaritsins	  

TIME	   í	   lok	   janúar	  2014	  og	  með	   fylgdi	  mynd	  af	   fæti	   í	   kvenmannsskó	   sem	  virtist	   hrista	  

agnarsmáan	   karlmann	   af	   skóhælnum.	   Framsetning	   forsíðunnar	   vísar	   í	   mögulegt	  

framboð	   Hillary	   Clinton	   til	   forseta	   Bandaríkjanna	   2016	   en	  margir	   vilja	  meina	   að	   hún	  

muni	  bjóða	  sig	  fram	  þrátt	  fyrir	  að	  Clinton	  sjálf	  hafi	  hvorki	  játað	  því	  né	  neitað.	  Greinin	  í	  

TIME	  fjallar	  að	  miklu	  leyti	  um	  það	  hvort	  hún	  ætli	  sér	  raunverulega	  í	  framboð	  2016	  eða	  

ekki	  og	  virðast	  margir	  bíða	  með	  eftirvæntingu	  eftir	  yfirlýsingu	  hennar	  þess	  efnis.	  Það	  jók	  

talsvert	   eftirvæntinguna	   þegar	   Clinton	   sagðist,	   í	   viðtali	   við	   sjónvarpskonuna	   Barböru	  

Walters	  í	  lok	  árs	  2013,	  ætla	  að	  tilkynna	  það	  árið	  2014	  hvort	  hún	  færi	  í	  framboð	  eður	  ei.1	  	  	  

Þrátt	   fyrir	   að	   viðtalið	   í	   TIME	   ali	   í	   sjálfu	   sér	   ekki	   endilega	   á	   fordómum	   má	  

bersýnilega	  sjá	  á	  forsíðunni	  einni	  að	  kyn	  Hillary	  Clinton	  hefur	  mikil	  áhrif	  á	  það	  hvernig	  

umfjöllun	   hún	   hlýtur.	   Í	   kjölfar	   birtingar	   tímaritsins	   kom	   fram	   harkaleg	   gagnrýni	   á	  

forsíðuna	  og	  var	  greinilegt	  að	  hún	  vakti	  upp	  reiði.	  Meðal	  gagnrýnenda	  var	  blaðakonan	  

Samantha	   Escobar	   en	   hún	   hélt	   því	   fram	   að	   þarna	   væri	   staðalmynd	   sett	   fram	   af	  

karlrembusjónarmiðum	   sem	   sæu	   hátt	   settar	   konur	   sem	   ,,hrokafullar	   tíkur	   sem	  

trömpuðu	   á	   sorglegu,	   ríku,	   hvítu	   karlmönnunum	   sem	   væru	   aðeins	   að	   reyna	   að	   vinna	  

fyrir	  sér.“	  TIME	  var	  gagnrýnt	  fyrir	  að	  leggjast	  lægra	  en	  búist	  var	  við	  af	  virtu	  tímariti	  þar	  

sem	  það	  þótti	  með	  forsíðunni	  gera	  lítið	  úr	  krafti	  kvenna	  í	  bandarískum	  stjórnmálum.2	  

Flestir	   kannast	   að	   öllum	   líkindum	   við	   að	   hafa	   einhvern	   tímann	   heyrt	   rætt	   um	  

konur	  í	  stjórnmálum	  og	  þá	  staðreynd	  að	  þær	  hafi	  þurft	  að	  berjast	  fyrir	  þátttöku	  sinni	  á	  

því	   sviði.	   Þegar	   Hillary	   Clinton	   sóttist	   af	   fullri	   hörku	   eftir	   því	   að	   verða	  

forsetaframbjóðandi	   Demókrata	   árið	   2008	   var	   hún	   raunar	   fyrsti	   kvenkyns	  

flokksframbjóðandinn	  í	  Bandaríkjunum	  sem	  átti	  raunverulega	  möguleika	  á	  að	  ná	  kjöri.	  

Ekki	  voru	  allir	  á	  eitt	  sáttir	  þegar	  kom	  að	  framboði	  Hillary	  Clinton	  og	  var	  vegið	  að	  

henni	  úr	  ýmsum	  áttum.	  Upp	  spruttu	  margir	  karlkyns	  andófsmenn	  hennar	  en	  einnig	  urðu	  

konur	  áberandi	  sem	  vildu	  leggja	  áherslu	  á	  hefðbundin	  kynhlutverk.	  Í	  augum	  þessa	  fólks	  

var	  Clinton	  vinstrisinnaður	  femínisti	  og	  urðu	  til	  ýmsar	  hreyfingar	  til	  þess	  að	  sporna	  gegn	  

því	  að	  hún	  kæmist	  nálægt	  forsetastólnum.	  Clinton	  var	  kölluð	  öllum	  illum	  nöfnum	  og	  kyn	  

                                                        
1	  David	  Von	  Drehle,	  ,,Can	  Anyone	  Stop	  Hillary?,“	  TIME	  183,	  nr.	  3	  (2014):	  26.	  	  
2	  Candice	  Chung,	  ,,Time’s	  Hillary	  Clinton	  cover:	  why	  it’s	  angered	  so	  many,“	  Daily	  Life,	  
http://www.dailylife.com.au/news-‐and-‐views/dl-‐opinion/times-‐hillary-‐clinton-‐cover-‐why-‐its-‐angered-‐
so-‐many-‐20140117-‐30z38.html	  (sótt	  10.	  mars	  2014).	  

hennar	  og	  útlit	  notað	  óspart	  sem	  aðhlátursefni.	  Bolir,	  límmiðar	  og	  ýmis	  konar	  varningur	  

var	   framleiddur	   með	   slagorðum	   gegn	   Clinton	   en	   sem	   dæmi	   var	   henni	   stillt	   upp	   sem	  

tilboði	  á	  djúpsteiktum	  kjúklingi	  á	  þann	  hátt	  að	  auglýst	  voru	  ,,tvö	  feit	  læri,	  tvö	  lítil	  brjóst	  

og	  nóg	  af	  vinstri	  vængjum.“	  Orðræðan	  snerist	  að	  nokkru	  leyti	  um	  að	  hún	  hefði	  karllæga	  

eiginleika,	  fjölmiðlar	  kepptust	  við	  að	  gagnrýna	  hana	  harðlega	  og	  jafnvel	  embættismenn	  

gerðu	  grín	  að	  kyni	  hennar	  á	  opinberum	  vettvangi.3	  	  	  	  

Markmið	   þessarar	   ritgerðar	   er	   að	   skoða	   orðræðu	   fjölmiðla	   í	   kosningabaráttu	  

Hillary	   Clinton	   þegar	   hún	   bauð	   sig	   fram	   sem	   forsetaefni	   Demókrata	   2008	   og	   í	  

samanburði	  þá	  orðræðu	  sem	  hefur	  þegar	  farið	  af	  stað	  fyrir	  mögulegt	  framboð	  hennar	  til	  

forsetaembættisins	   2016.	   Sérstaklega	   verður	   til	   skoðunar	   hvort	   kyn	   Clinton	   hafi	   haft	  

áhrif	   á	   það	   hverskonar	   orðræða	   skapaðist.	   Til	   þess	   að	   setja	   umfjöllun	   fjölmiðla	   um	  

forsetaframboð	   Hillary	   Clinton	   í	   samhengi	   verður	   umfjöllun	   þeirra	   um	   hana	   sem	  

forsetafrú,	   öldungadeildarþingmann	   og	   utanríkisráðherra	   Bandaríkjanna	   einnig	   til	  

skoðunar.	  	  

Í	  samhengi	  við	  Clinton	  sem	  forsetaframbjóðanda	  er	  áhugavert	  að	  velta	  upp	  þeirri	  

spurningu	   hvort	   bandaríska	   þjóðin	   virðist	   móttækilegri	   fyrir	   kvenkyns	   forseta	   nú	   en	  

árið	   2008.	   Í	   tengslum	   við	   umfjöllunarefni	   ritgerðarinnar	   má	   velta	   því	   fyrir	   sér	   hvort	  

eitthvað	   hafi	   breyst	   í	   orðræðu	   fjölmiðla	   á	   þessum	   tíma	   og	   hvort	   hún	   endurspegli	   á	  

einhvern	   hátt	   kynjaskekkjuna	   í	   bandarískum	   stjórnmálum	   og	   ýti	   jafnvel	   undir	   hana.	  

Farið	   verður	   yfir	   viðbrögðin	   við	   framboði	   Hillary	   Clinton	   á	   opinberum	   vettvangi	   í	  

kosningabaráttunni	   2008	   og	   verða	   umfjallanir	   fjölmiðla	   og	   rannsóknir	   á	   efninu	   til	  

skoðunar.	   Til	   þess	   að	   skoða	   þá	   orðræðu	   fjölmiðla	   sem	   þegar	   hefur	   farið	   af	   stað	   fyrir	  

mögulegt	   framboð	  Clinton	   2016	   verður	   að	  mestu	   leyti	   stuðst	   við	   umfjallanir	   fjölmiðla	  

þar	  sem	  viðfangsefnið	  er	  yfirstandandi	  og	  fræðilegar	  rannsóknir	  ekki	  enn	  verið	  unnar.	  

	   Til	  þess	  að	  hægt	  sé	  að	  fjalla	  um	  þá	  orðræðu	  sem	  hefur	  skapast	  í	  kringum	  þennan	  

áberandi	  kvenkyns	  frambjóðanda	  verður	  í	  upphafi	  farið	  í	  fræðilegan	  bakgrunn	  efnisins.	  

Fjallað	  verður	  um	  helstu	  kenningar	  sem	  snúa	  að	  femínisma	  og	  stjórnmálum	  og	  rætt	  um	  

,,ósýnilega	   glerþakið“	   í	   því	   samhengi.	   Þar	   sem	   fjölmiðlar	   leika	   mikilvægt	   hlutverk	   í	  

ritgerðinni	   er	   einnig	   nauðsynlegt	   að	   fara	   yfir	   kenningar	   úr	   fjölmiðlafræði	   um	  

dagskrárvald	  og	  innrömmunaráhrif.	  Skoðað	  verður	  hvernig	  völd	  fjölmiðla	  geta	  haft	  áhrif	  

á	   kosningahegðun	   og	   almenningsálit	   með	   umfjöllun	   um	   frambjóðendur.	   Í	   framhaldi	  

                                                        
3	  Rebecca	  Traister,	  Big	  Girls	  Don’t	  Cry	  (New	  York:	  Free	  Press	  2010)	  63-‐9.	  	  

verður	   farið	   yfir	   rannsóknir	   og	   greiningar	   sem	   gerðar	   hafa	   verið	   á	   því	   hvernig	  

fjölmiðlaumfjöllun	  um	  konur	  í	  stjórnmálum	  er	  frábrugðin	  umfjöllun	  um	  karla	  í	  sama	  fagi	  

og	  dæmi	  tekin	  um	  það.	  Í	  lokin	  verður	  farið	  í	  umræður	  þar	  sem	  orðræða	  fjölmiðla	  verður	  

til	  umfjöllunar	  í	  samhengi	  við	  kenningalegan	  bakgrunn	  efnisins.	  Færð	  verða	  rök	  fyrir	  því	  

að	  Hillary	  Clinton	  hafi	  sem	  kvenkyns	  forsetaframbjóðandi	  hlotið	  annarskonar	  umfjöllun	  

fjölmiðla	   en	   karlmenn	   í	   svipaðri	   stöðu	   en	  mikið	   var	   fjallað	   um	   útlit	   Clinton,	   aldur	   og	  

hlutverk	   hennar	   sem	  konu	   innan	   samfélagsins	   í	   samhengi	   við	   staðlaðar	   kynjaímyndir.	  

Rætt	  verður	  hvernig	  helstu	  breytingarnar	  síðan	  2008	  virðast	  hafa	  orðið	  með	  útbreiðslu	  

félagsmiðla	  og	   auknu	   fjölmiðlalæsi	   kjósenda	  en	  þannig	  virðast	  þeir	   síður	  móttækilegir	  

fyrir	  umfjöllun	  sem	  byggir	  á	  kynjamismunun.	  	  

Kenningarammi	  	  

 

Til	   þess	   að	   hægt	   sé	   að	   fjalla	   sérstaklega	   um	   orðræðu	   bandarískra	   fjölmiðla	   um	  

kosningabaráttu	  Hillary	   Clinton	  2008	   í	   samanburði	   við	   orðræðu	  þeirra	   fyrir	  mögulegt	  

framboð	  hennar	  2016,	  og	  setja	  efnið	  í	  samhengi	  við	  umfjöllun	  fjölmiðla	  um	  Clinton	  sem	  

forsetafrú,	   öldungadeildarþingmann	   og	   utanríkisráðherra,	   er	   mikilvægt	   að	   skoða	  

fræðilegan	  bakgrunn	  kvenna	   í	   stjórnmálum	  og	  hvernig	  hann	  hefur	  þróast	  yfir	   árin.	  Til	  

viðbótar	   við	   femínískar	   kenningar	   verða	   skoðaðar	   kenningar	   sem	   snúa	   að	   tengslum	  

stjórnmála	  og	   fjölmiðla.	  Dagskrárvald	   fjölmiðla	  ber	  hæst	  að	  nefna	  þegar	  völd	   fjölmiðla	  

eru	   til	   umfjöllunar	   og	   verður	   það	   útskýrt	   ásamt	   stuttri	   yfirferð	   á	   öðrum	   tengslum	  

stjórnmála	  og	  fjölmiðla.	  Að	  lokum	  verður	  farið	  yfir	  rannsóknir	  og	  greiningar	  sem	  gerðar	  

hafa	   verið	   á	   fjölmiðlaumfjöllun	   um	   konur	   í	   samanburði	   við	   karlmenn,	   þá	   sérstaklega	  

konur	   í	   stjórnmálum	   og	   dæmi	   skoðuð	   í	   því	   samhengi.	   Nauðsynlegt	   er	   að	   skoða	   slíkar	  

rannsóknir	   í	   ljósi	   þess	   hve	   kyn	   Hillary	   Clinton	   virtist	   hafa	   mikið	   að	   segja	   í	   orðræðu	  

fjölmiðla	  um	  hana.	  

1.1 Femínismi,	  stjórnmál	  og	  ,,glerþakið“	  
 

Í	   ritstýrðri	   bók	   Anne	   Phillips	   frá	   1998	   um	   femínisma	   og	   stjórnmál	   skrifuðu	   Susan	  

Bourque	   og	   Jean	  Grossholtz	   um	  það	  hvernig	   stjórnmálafræðin	   liti	   á	   þátttöku	   kvenna	   í	  

stjórnmálum	  og	  töldu	  þær	  stjórnmálafræðina	  hafa	  mótað	  heim	  stjórnmálanna	  körlum	  í	  

vil.	   Þær	   töldu	   á	   þeim	   tímum	   sem	   skrif	   þeirra	   voru	   birt,	   að	   nauðsynlegt	   væri	   að	  

stjórnmálafræðin	  endurskilgreindi	  stjórnmál	  og	  eðli	  stjórnmála	  til	  þess	  að	  hægt	  væri	  að	  

auka	  jafnrétti	  kynjanna	  innan	  þeirra.	  Einnig	  væri	  nauðsynlegt	  að	  samfélagið	  myndi	  eyða	  

þeim	   úreltu	   kynbundnu	   hlutverkum	   sem	   eitt	   sinn	   voru	   sköpuð.	   Í	   umfjölluninni	   var	  

einkum	   vísað	   til	   stjórnmála	   í	   Bandaríkjunum	   og	   var	   lögð	   áhersla	   á	   hinn	   ráðandi	  

meirihluta	  karlmanna	  í	  bandarískum	  stjórnmálum.	  Þann	  meirihluta	  sögðu	  höfundar	  þó	  

ekki	  endilega	  áhyggjuefnið	  heldur	  þá	  staðreynd	  að	  slíkt	  skyldi	  ekki	  þykja	  óeðlilegt	  innan	  

nútímasamfélags.	   Það	   væri	   í	   raun	   samfélagslega	   viðurkennt	   að	   karlmenn	   væru	   hið	  

ráðandi	  kyn	  og	  konur	  væru	  mun	  háðari	  fjölskyldunni.	  Gengið	  væri	  út	  frá	  því	  að	  ef	  kona	  

hefði	   sterkar	   pólitískar	   skoðanir	   hlytu	   þær	   að	   hafa	   smitast	   frá	   föður	   hennar	   eða	  

eiginmanni.	  Þessu	   til	   stuðnings	  var	  bent	  á	  þá	  staðreynd	  að	  karlmennska	  og	  ákjósanleg	  

pólitísk	  hegðun	  færi	  hönd	  í	  hönd.	  Að	  ákveðni,	  keppnisskap	  og	  ákafi	  væru	  eiginleikar	  sem	  

hefðu	  í	  gegnum	  tíðina	  verið	  tengdir	  við	  karlmennsku	  og	  væru	  á	  sama	  tíma	  taldir	  góðir	  

eiginleikar	   í	   stjórnmálum.	   Þessar	   samfélagslega	   viðurkenndu	   staðalmyndir	   þyrftu	   að	  

breytast	  ef	  konur	  ættu	  einhvern	  tímann	  að	  ná	  að	  verða	  jafningjar	  karla	  í	  stjórnmálum.4	  

Hvaðan	  komu	  þessar	  samfélagslega	  viðurkenndu	  staðalmyndir	   í	  upphafi?	   	  Velta	  

má	   fyrir	   sér	   hvort	   konum	   sé	   eðlislægt	   að	   bera	   lægri	   hlut	   fyrir	   körlum	   eða	   hvort	   slík	  

hegðun	   sé	   mótuð	   í	   uppeldi	   og	   af	   samfélaginu.	   Einnig	   má	   velta	   fyrir	   sér	   hvers	   vegna	  

femínistum	   hafi	   ekki	   tekist	   að	   eyða	   þessum	   staðalmyndum	   og	   hvort	   þeir	   hafi	   í	   því	  

samhengi	  valið	  að	  einhverju	  leyti	  ranga	  leið	  í	  jafnréttisumræðunni.	  Samkvæmt	  Þorgerði	  

Einarsdóttur	  hafa	  fræðimenn	  fallist	  á	  að	  almenn	  skilgreining	  á	  femínisma	  sé	  hreyfing	  eða	  

kenning	  sem	  styður	  breytingar	  á	  samfélagi	  og	  menningu	   til	  þess	  að	   jafnrétti	  geti	  verið	  

náð.	   Femínismi	   hefur	   gengið	   í	   bylgjum	   og	   þróast	  mikið	  með	   tímanum.	   Konur	   voru	   til	  

langs	  tíma	  ekki	  með	  kosningarétt	  líkt	  og	  karlar	  og	  þegar	  konur	  fengu	  fyrst	  kosningarétt	  

voru	  það	  aðeins	  þær	  úr	  efri	  stéttum	  sem	  fengu	  að	  kjósa.	  Slíkri	  pólitískri	  þátttöku	  þurftu	  

konur	  að	  berjast	  fyrir	  meðal	  annars	  með	  kvennahreyfingum	  og	  síðar	  hófust	  konur	  handa	  

við	   að	   berjast	   fyrir	   raunverulegri	   hlutdeild	   sinni	   í	   samfélaginu.5	   Þorgerður	   telur	  

mikilvægt	  að	  muna	  að	  sú	  áhersla	  sem	  í	  dag	  er	  lögð	  á	  jafnrétti	  kynjanna	  sé	  ekki	  sprottin	  

upp	  af	  sjálfu	  sér	  heldur	  sé	  hún	  komin	  til	  vegna	  áralangrar	  baráttu	  femínískra	  hreyfinga	  

og	  kvennahreyfinga	  af	  ýmsu	  tagi.6	  

Í	  þessu	  samhengi	  má	  velta	  því	  fyrir	  sér	  hvað	  það	  sé	  sem	  geri	  konu	  að	  konu	  annað	  

en	   hið	   líffræðilega.	   Femínismi	   hefur	   velt	   upp	   hugmyndum	   um	   eðlishyggju	   og	  

mótunarhyggju,	  hvort	  konur	  fæðist	  konur	  eða	  mótist	  sem	  slíkar.	  Áhersla	  hefur	  verið	  lögð	  

á	  það	  að	  greina	  á	  milli	  kyns	  (e.	  sex)	  og	  félagslegs	  kyns	  eða	  kyngervis	  (e.	  gender).	  Kyn	  sé	  í	  

raun	   líffræðilegt	   en	   kyngervi	   eitthvað	   sem	   er	   menningar-‐	   og	   félagslega	   mótað	   og	   því	  

eitthvað	  sem	  hægt	  er	  að	  breyta.	  Að	  greina	  á	  milli	  kyns	  og	  kyngervis	  hefur	  verið	  mikið	  

gagnrýnt	  af	   femínistum	  og	  þykir	  mörgum	  fræðin	  hafa	  orðið	  tvíhyggju	  karlaveldisins	  að	  

bráð	   en	   tvíhyggjan	   hefur	   þótt	   gera	   þróun	   femínismans	   erfitt	   fyrir.	   Með	   tvíhyggju	  

karlaveldisins	  var	  karlkynið	  gert	  að	  hinu	  algilda	  af	  þeirri	  ástæðu	  að	  kynið	  skipti	   í	  raun	  

minna	  máli	  fyrir	  karla	  en	  konur.	  Kvenkyn	  væri	  mun	  meira	  afgerandi	  kyn	  en	  karlkyn	  sem	  

væri	  hlutlausara	  og	  þannig	  hefðu	  konur	  fyrir	  fram	  ákveðið	  hlutverk	  í	  samfélaginu,	  meðal	  

                                                        
4	  Susan	  Bourque	  og	  Jean	  Grossholtz,	  ,,Politics	  an	  Unnatural	  Practice:	  Political	  Science	  Looks	  at	  Female	  
Participation“	  í	  Feminism	  and	  Politics,	  ritstj.	  Anne	  Phillips	  (New	  York:	  Oxford	  University	  Press,	  1998),	  23-‐
8.	  	  	  
5	  Þorgerður	  Einarsdóttir,	  ,,Jafnrétti	  án	  femínisma,	  pólitík	  án	  fræða?,“	  Ritið,	  2	  (2002):	  10-‐13.	  
6	  Sama	  heimild,	  18-‐19.	  

annars	  líffræðilegt,	  á	  meðan	  karlmenn	  væru	  mun	  frjálsari.	  Meðal	  femínista	  kom	  upp	  sú	  

gagnrýni	  að	  um	  alhæfingar	  og	  eðlishyggju	  væri	  að	   ræða	  þegar	  kom	  að	  því	   að	  greina	  á	  

milli	  kyns	  og	  kyngervis	  og	  skiptust	  femínistar	  ákaft	  á	  skoðunum.7	  	  

Meðal	  þeirra	  sem	  hafa	  haldið	  því	  fram	  að	  innan	  femínismans	  megi	  finna	  dæmi	  um	  

alhæfingar	  og	  eðlishyggju	  eru	  Nancy	  Fraser	  og	  Linda	  Nicholson	  en	  í	  grein	  um	  femínisma	  

og	   póstmódernisma	   halda	   þær	   því	   fram	   að	   gagnrýni	   á	   óhlutdræg	   og	   algild	   viðmið	  

þekkingar	  sé	  eitthvað	  sem	  bindi	  þessi	  tvö	  kenningasvið	  saman.	  Femínistar	  hafi	  gagnrýnt	  

hefðbundin	  vísindi	  af	  ýmsu	  tagi,	  til	  dæmis	  stjórnspeki,	  fyrir	  að	  vera	  hlutdræg	  og	  hluti	  af	  

karllægum	  sannleik.	  Þrátt	  fyrir	  það	  hafi	  femínistar	  fallið	  á	  eigin	  bragði	  með	  alhæfingum	  

og	   eðlishyggju	   í	   eigin	   kenningum.	   Til	   dæmis	   sögðu	   Fraser	   og	   Nicholson	   femínista	   oft	  

stilla	  konum	  upp	  sem	  einsleitum	  hópi	  og	  þeir	  hefðu	  á	   stundum	  virst	  vera	  að	   reyna	  að	  

finna	  eina	  allsherjarskýringu	  á	  undirokun	  kvenna,	  líkt	  og	  það	  lægi	  aðeins	  ein	  útskýring	  

þar	  að	  baki.8	  	  

Samkvæmt	  þessum	  athugasemdum	  Fraser	  og	  Nicholson	  mætti	   jafnvel	  álykta	  að	  

femínisminn	  sjálfur	  hefði	  mögulega	  haft	  hægjandi	  áhrif	   á	  kvenréttindabaráttuna	  en	  þó	  

má	   auðvitað	   ekki	   gleyma	   því	   að	   án	   hans	   tilstilli	   hefði	   líklega	   lítið	   gerst	   í	   málefnum	  

kvenna	  í	  heiminum.	  Það	  má	  þó	  velta	  fyrir	  sér	  hvort	  kvenréttindabaráttan	  væri	  ef	  til	  vill	  

komin	  lengra	  ef	  kenningasmiðirnir	  hefðu	  farið	  öðruvísi	  að.	  Þennan	  fræðilega	  bakgrunn	  

er	   mikilvægt	   að	   hafa	   í	   huga	   þegar	   athyglin	   beinist	   að	   Hillary	   Clinton	   sem	   konu	   í	  

stjórnmálum.	   Setja	  má	   spurningamerki	   við	   það	   hvort	   hún	  þurfi	   að	   hugsa	   sín	   pólitísku	  

skref	  sem	  stjórnmálakona	  öðruvísi	  en	  stjórnmálamaður	  þurfi	  að	  gera.	  Velta	  má	  fyrir	  sér	  

hvort	  það	  sé	  eingöngu	  hið	  líkamlega	  sem	  skilur	  Clinton	  frá	  karlmönnum	  í	  stjórnmálum	  

eða	   hvort	   það	   séu	   félagslega	   mótaðir	   eiginleikar	   hennar	   sem	   konu.	   Samfélagið	   hefur	  

vafalaust	   búið	   til	   staðlaðar	   kynjaímyndir	   í	   gegnum	   aldirnar	   og	   hafa	   femínistar	  

bersýnilega	  átt	  í	  erfiðleikum	  með	  að	  eyða	  þeim.	  

Dæmi	  um	  það	  hvernig	  samfélagið	  hefur	  búið	  til	  og	  mótað	  staðlaðar	  kynjaímyndir	  

er	  hið	   ,,ósýnilega	  glerþak.“	  Hillary	  Clinton	   flutti	   ræðu	  vorið	  2008	  eftir	   að	   ljóst	   varð	   að	  

hún	  yrði	   ekki	   forsetaefni	  Demókrata	  það	  árið	  og	  beindi	  hún	   ræðu	   sinni	   sérstaklega	   til	  

stuðningsmanna	   sinna.	   Hún	   þakkaði	   þeim	   stuðninginn	   og	   sagði	   að	   einhvern	   tímann	  

                                                        
7	  Þorgerður	  Einarsdóttir,	  ,,Hið	  vísindalega	  er	  pólitískt:	  Um	  femínisma	  sem	  fræðikenningu	  andófs	  og	  
breytinga“	  í	  Íslensk	  félagsfræði:	  Af	  landnámi	  erlendra	  fræða	  og	  þróun	  innlendra	  rannsókna,	  ritstj.	  Þóroddur	  
Bjarnason	  og	  Helgi	  Gunnlaugsson	  (Reykjavík:	  Háskólaútgáfan,	  2004)	  223-‐5.	  	  
8	  Nancy	  Fraser	  og	  Linda	  Nicholson,	  ,,Social	  Criticism	  without	  Philosophy:	  An	  Encounter	  between	  Feminism	  
and	  Postmodernism,“	  Social	  Text	  21	  (1989):	  83-‐5,	  sótt	  10.	  mars	  2014,	  doi:	  10.2307/827810.	  

myndi	  þeim	  í	  sameiningu	  takast	  að	  koma	  konu	  í	  forsetastólinn.	  Clinton	  lagði	  áherslu	  á	  að	  

þrátt	  fyrir	  að	  þeim	  hafi	  ekki	  tekist	  að	  brjóta	  hið	  ósýnilega	  glerþak	  að	  þessu	  sinni	  þá	  hefði	  

þeim	   tekist	   að	   koma	   18	   milljón	   sprungum	   í	   það	   og	   í	   gegnum	   þessar	   sprungur	   skini	  

vonarljós	  sem	  myndi	  auðvelda	  leiðina	  fyrir	  næstu	  tilraun.	  Þar	  vísaði	  hún	  í	  þá	  18	  milljón	  

stuðningsmenn	  sem	  kusu	  hana	  í	  kosningum	  Demókrata	  til	  forsetaframboðs	  2008.9	  	  

Hugtakið	  um	  ósýnilega	  glerþakið	  hefur	  verið	  minnst	   á	   í	   því	   samhengi	   að	  konur	  

nái	  ekki	  að	  komast	  í	  hæstu	  stöður	  innan	  fyrirtækja	  og	  stofnana	  til	  jafns	  við	  karla	  heldur	  

reki	   sig	   oft	   í	   glerþakið.	   Samkvæmt	   rannsókn	   um	   glerþakið	   frá	   árinu	   2008	   hefur	   það	  

minnkað	   smátt	   og	   smátt	   í	   bandarísku	   viðskiptalífi	   og	   innan	   ýmissa	   stofnana	   og	   hefur	  

þróunin	  að	  mestu	  verið	   jákvæð	  þó	  glerþakið	   sé	  ekki	  horfið	  að	   fullu.10	  Ekki	   er	  hægt	  að	  

segja	   sömu	   sögu	   um	  bandarísk	   stjórnmál	   en	   samkvæmt	   opinberum	   gögnum	   frá	   árinu	  

2013	   eru	   konur	   innan	   við	   fimmtungur	   allra	   þingmanna	   á	   fulltrúaþingi	   og	  

öldungadeildarþingi	  samanlagt.	  Af	  535	  þingmönnum	  eru	  því	  aðeins	  102	  þeirra	  konur	  og	  

eru	   þær	   þó	   fleiri	   á	   þingi	   en	   nokkurn	   tímann	   fyrr.11	   Áður	   fyrr	   mátti	   skýra	   tölur	   sem	  

þessar	  með	  því	  að	  svo	  fáar	  konur	  höfðu	  menntun	  og	  reynslu	  til	  að	  sinna	  slíkum	  störfum	  

en	  þrátt	   fyrir	  að	  sá	  vandi	  sé	  ekki	   lengur	  til	  staðar	  hefur	  ekki	  mikið	  breyst	  og	  glerþakið	  

vofir	  enn	  yfir	  konum	  í	  bandarískum	  stjórnmálum.12	  	  

Stærsta	   glerþakið	   virðist	   liggja	   yfir	   Hvíta	   húsinu	   en	   Bandaríkin	   eru	   eitt	   fárra	  

vestrænna	  ríkja	  þar	  sem	  kona	  hefur	  aldrei	  gegnt	  æðsta	  embætti	  ríkisins.	  Hillary	  Clinton	  

komst	  nær	  því	  að	  brjóta	  glerþak	  Hvíta	  hússins	  árið	  2008	  en	  nokkur	  kona	  hefur	  komist	  

áður.13	  Því	  bíða	  margir	  með	  eftirvæntingu	  eftir	  tilkynningu	  frá	  henni	  um	  það	  hvort	  hún	  

gefi	  kost	  á	  sér	  fyrir	  kosningarnar	  2016	  því	  hún	  þykir	  vera	  ein	  líklegasta	  manneskjan	  sem	  

gæti	  raunverulega	  brotið	  glerþakið.14	  	  

                                                        
9	  Hillary	  Clinton,	  ,,Yes,	  we	  can,“	  The	  Guardian,	  7.	  júní	  2008,	  
http://www.theguardian.com/commentisfree/2008/jun/07/hillaryclinton.uselections20081	  (sótt	  10.	  
mars	  2014).	  	  
10	  Gary	  S.	  Insch,	  Nancy	  McIntyre	  og	  Nancy	  K.	  Napier.	  ,,The	  Expatriate	  Glass	  Ceiling:	  The	  Second	  Layer	  of	  
Glass,“	  Journal	  of	  Business	  Ethics	  83,	  nr.	  1	  (2008):	  19.	  
11	  Congressional	  Resarch	  Service,	  ,,Women	  in	  the	  United	  States	  Congress,	  1917-‐2013:	  Biographical	  and	  
Committee	  Assignment	  Information,	  and	  Listings	  by	  State	  and	  Congress,“	  16.	  desember	  2013.	  
12	  Linda	  L.	  Carli	  og	  Alice	  H.	  Eagly,	  ,,Gender,	  Hierarchy,	  and	  Leadership:	  An	  Introduction,“	  Journal	  of	  Social	  
Issues	  57,	  nr.	  4	  (2001):	  631.	  
13	  Farida	  Jalalzai,	  ,,Women	  Rule:	  Shattering	  the	  Executive	  Glass	  Ceiling,“	  Politics	  &	  Gender	  4	  (2008):	  205-‐6,	  
sótt	  15.	  mars	  2014,	  doi:	  10.1017/S1743923X08000317.	  
14	  Rupert	  Cornwell,	  ,,US	  glass	  ceiling	  shows	  political	  cracks,“	  The	  Independent,	  6.	  janúar	  2013,	  
http://www.independent.co.uk/voices/comment/us-‐glass-‐ceiling-‐shows-‐political-‐cracks-‐8439703.html	  
(sótt	  10.	  mars	  2014).	  	  

Í	  samhengi	  við	  glerþakið	  má	  velta	   fyrir	  sér	  hvers	  vegna	  konur	   í	  Bandaríkjunum	  

hafi	   náð	   meiri	   árangri	   til	   jafns	   við	   karlmenn	   á	   öðrum	   sviðum	   atvinnulífsins	   en	   í	  

stjórnmálum.	   Fjölmiðlar	   fjalla	   iðulega	   meira	   um	   starfsmenn	   hins	   opinbera	   en	  

starfsmenn	  annarra	  starfsstétta	  og	  því	  má	  velta	   fyrir	  sér	  hvort	   fjölmiðlar	  geri	  konum	  í	  

stjórnmálum	   almennt	   erfiðara	   fyrir	   en	   karlmönnum	   með	   því	   að	   móta	   ímynd	  

stjórnmálakvenna	   í	   samfélaginu	   í	   takt	   við	   samfélagslega	   viðurkenndar	   staðlaðar	  

kynjaímyndir	   tengdar	   fyrrnefndri	   tvíhyggju	   karlaveldisins.	   Í	   því	   samhengi	  mætti	   færa	  

rök	  fyrir	  því	  að	  fjölmiðlar	  bæru	  að	  vissu	  leyti	  ábyrgð	  á	  því	  hversu	  erfitt	  það	  virðist	  vera	  

fyrir	  konur	  að	  komast	  til	  valda	  í	  bandarískum	  stjórnmálum.	  	  

1.2 Dagskrárvald,	  stjórnmál	  og	  fjölmiðlar	  
 

Völd	  fjölmiðla	  eru	  margvísleg	  og	  hafa	  fjölmiðlar	  oft	  sterk	  tengsl	  við	  stjórnmál	  og	  jafnvel	  

stjórnvöld.	  Dagskrárvald	  fjölmiðla	  er	  ein	  birtingarmynd	  þeirra	  valda	  sem	  fjölmiðlar	  búa	  

yfir.	  Hugtakið	  um	  dagskrárvald	  fjölmiðla	  kom	  fyrst	  frá	  Maxwell	  E.	  McCombs	  og	  Donald	  L.	  

Shaw	   árið	   1972	   en	   hugtakið	   hefur	   verið	   notað	   og	   rannsakað	   með	   tilliti	   til	  

kosningabaráttu	   og	   slíkra	   herferða.	   Dagskrárvald	   fjölmiðla	   felst	   í	   því	   að	   með	  

fréttaflutningi	  stýra	  fjölmiðlar	  þeim	  málefnum	  sem	  komast	  til	  skila	  til	  almennings	  á	  degi	  

hverjum.	  Dagskrárvaldið	  stýrir	  því	  í	  raun	  hvaða	  fréttir	  almenningur	  telur	  mikilvægastar	  

og	  hafa	  fjölmiðlar	  því	  gríðarleg	  völd	  í	  þessu	  tilliti.	  	  Fólk	  hugsar	  ef	  til	  vill	  á	  gagnrýninn	  hátt	  

um	   þær	   fréttir	   sem	   fjallað	   er	   um	   en	   hugsar	   ekki	   á	   sama	   hátt	   um	   það	  hvaða	   fréttir	   er	  

raunverulega	   verið	   að	   fjalla	   um.	  Rannsóknir	   hafa	   sýnt	   að	  því	  meira	   vægi	   sem	  ákveðin	  

málefni	  fá	  í	  fréttaumfjöllun,	  því	  mikilvægari	  verða	  þau	  stjórnmálamönnum	  á	  opinberum	  

vettvangi.	  Kjósendur	  taka	  helst	  eftir	  þeim	  málefnum	  sem	  fá	  mest	  vægi	  í	  fréttaumfjöllun	  

og	  því	  reyna	  stjórnmálamenn	  að	  sannfæra	  kjósendur	  að	  það	  séu	  málefnin	  sem	  skipti	  þá	  

sjálfa	  mestu	  máli.	  Með	  þessari	  aðferð	  sem	  oft	  er	  kölluð	  ýfing	  (e.	  priming)	  geta	  fjölmiðlar	  

og	  í	  kjölfarið	  stjórnmálamenn	  haft	  áhrif	  á	  almenningsálit	  og	  hafa	  ákveðið	  vald	  til	  að	  stýra	  

því	  að	  hluta	  hvaða	  málefni	  eru	  efst	  á	  baugi	  hverju	  sinni.15	  	  

Sýnt	  hefur	  verið	  fram	  á	  að	  dagskrárvald	  fjölmiðla	  hafi	  mest	  áhrif	  á	  almenningsálit	  

þegar	   stjórnkerfi	   landsins	   er	   opið	   og	   fjölmiðlar	   eru	   frjálsir.16	   Í	   einræðisríkjum	   hafa	  

ráðandi	   öfl	   getað	   stjórnað	   fjölmiðlum	   í	   landinu	   og	   nýtt	   þá	   til	   þess	   að	   viðurkenna	  

                                                        
15	  Denis	  McQuail,	  McQuail’s	  Mass	  Communication	  Theory,	  4.	  útg.	  (London:	  SAGE,	  1983),	  512-‐13.	  	  
16	  Sama	  heimild,	  515.	  	  

stjórnarhætti	  sína	  og	  auglýsa	  ágæti	  sitt	  og	  sinnar	  stjórnar.	   Í	   lýðræðisríkjum	  er	  töluvert	  

flóknara	  samband	  á	  milli	  fjölmiðla,	  valdhafa	  og	  stjórnkerfisins.	  Til	  þess	  að	  fjölmiðill	  geti	  

starfað	   í	   þágu	   almennings	   og	   veitt	   honum	   þær	   upplýsingar	   sem	   kallað	   er	   eftir,	   þarf	  

fjölmiðill	  að	  vera	  sjálfstæður	  og	  ótengdur	  ríkinu	  og	  öðrum	  valdhöfum.	  Fjölmiðlar	  þurfa	  

þó	   einnig	   að	   vera	   vettvangur	   þar	   sem	   stjórnmálamenn	   og	   valdhafar	   geta	   komið	  

skilaboðum	  á	  framfæri	  til	  almennings	  og	  stjórnmálaflokkar,	  auk	  annarra	  hagsmunahópa,	  

þurfa	  að	  geta	  auglýst	  sína	  stefnu.17	  	  

Kjósendur	  geta	  auðveldlega	  orðið	  fyrir	  áhrifum	  fjölmiðla	  og	  dagskrárvaldi	  þeirra	  

og	  hagað	  sínum	  atkvæðum	  í	  takt	  við	  það.18	  Sú	  mynd	  sem	  dregin	  er	  upp	  af	  frambjóðanda	  í	  

fjölmiðlum,	   til	   dæmis	   Hillary	   Clinton,	   getur	   því	   haft	   ýmislegt	   um	   velgengni	   tiltekins	  

frambjóðanda	   að	   segja	   og	   getur	   haft	   áhrif	   á	   almenningsálitið.	   Í	   því	   tilliti	   má	   segja	   að	  

fjölmiðlar	  hafi	  mikil	  áhrif	  á	  kosningar	  og	  niðurstöður	  þeirra.	  

Annað	   dæmi	   um	   völd	   fjölmiðla	   í	   tengslum	   við	   dagskrárvald	   eru	  

innrömmunaráhrif	   (e.	   framing).	   Þau	   eiga	   sér	   rætur	   í	   sálfræði	   og	   félagsfræði	   og	   eru	  

skilgreind	  þannig	  að	  það	  hafi	  áhrif	  á	  skilning	  almennings	  á	  tilteknu	  máli	  hvernig	  fjallað	  

er	   um	   það	   í	   fréttamiðlum.	   Miðlarnir	   geta	   nýtt	   sér	   þessi	   völd	   til	   þess	   að	   hagræða	  

sannleikanum	  og	  þannig	  blekkt	  almenning	  en	  oftast	  eru	  innrömmunaráhrif	  þó	  ekki	  nýtt	  

til	   þess	   heldur	   til	   að	   einfalda	   fréttaefnið	   þannig	   að	   auðveldara	   sé	   fyrir	   fólk	   að	   fylgjast	  

með	  því	  og	  skilja	  það.	  Fólk	  myndar	  sér	  því	  oft	   skoðun	  á	  málefnum	  út	   frá	  umfjöllunum	  

fréttamiðla	  og	  annarra	   fjölmiðla	  sem	  notað	  hafa	   innrömmunaráhrif	  við	   framsetningu	  á	  

efninu.19	  Velta	  má	  fyrir	  sér	  hvort	  einföldunin	  sem	  á	  sér	  stað	  við	  innrömmunaráhrif	  sé	  ef	  

til	  vill	  of	  mikil	  á	  stundum	  sem	  geri	  það	  að	  verkum	  að	  lítil	  dýpt	  fæst	  í	  málefnin	  sem	  um	  er	  

fjallað	  hverju	  sinni.	  Í	   framhaldi	  mætti	  velta	  fyrir	  sér	  hversu	  mikil	  áhrif	  á	  skoðanir	  fólks	  

slíkar	  umfjallanir	  hafi.	  

Innrömmunaráhrif	   geta	   haft	   afar	   mikil	   áhrif	   þrátt	   fyrir	   að	   vera	   á	   margan	   hátt	  

ósýnileg.	  Sem	  dæmi	  um	  áhrif	  innrömmunaráhrifa	  í	  bandarískum	  stjórnmálum	  má	  nefna	  

hneykslið	   kennt	   við	   Watergate	   sem	   varð	   til	   þess	   að	   Richard	   Nixon	   þáverandi	  

Bandaríkjaforseti	   sagði	   af	   sér.	   Samkvæmt	   James	  W.	   Tankard	   varð	   töluverð	   breyting	   á	  

                                                        
17	  Sama	  heimild,	  523-‐4.	  	  
18	  Richard	  M.	  Perloff,	  The	  Dynamics	  of	  Political	  Communication:	  Media	  and	  Politics	  in	  a	  Digital	  Age	  (New	  
York:	  Routledge,	  2013)	  121-‐5.	  	  	  
19	  Dietrem	  A.	  Scheufele	  og	  David	  Tewksbury,	  ,,Framing,	  Agenda	  Setting,	  and	  Priming:	  The	  Evolution	  of	  
Three	  Media	  Effects	  Models,“	  Journal	  of	  Commmunication	  57,	  nr.	  1	  (2007):	  11-‐12,	  sótt	  15.	  mars	  2014,	  doi:	  
10.1111/j.1460-‐2466.2006.00326.	  



  

15	  

almenningsáliti	  á	  Nixon	  eftir	  að	  fjölmiðlar	  breyttu	  orðalagi	  í	  umfjöllun	  um	  Watergate	  og	  

fóru	   að	   tala	   um	  Watergate	   ,,hneykslið“	   í	   stað	   þess	   að	   tala	   um	  Watergate	   ,,málið.“	  Með	  

innrömmunaráhrifum	  breyttu	  fjölmiðlar	  ásýnd	  umfjöllunarefnisins	  og	  varð	  það	  að	  einu	  

stærsta	   pólitíska	   hneykslismáli	   allra	   tíma.	   Tankard	   líkir	   innrömmunaráhrifum	   við	  

sjónhverfingar	  töframanns	  þar	  sem	  töframaðurinn	  beinir	  athygli	  áhorfenda	  á	  ákveðinn	  

stað	  svo	  þeir	  taki	  ekki	  eftir	  brögðunum	  sem	  fara	  fram	  á	  öðrum	  stað.20	  	  

Í	   dæmi	   Hillary	   Clinton	   mætti	   velta	   fyrir	   sér	   hvort	   kynbundnar	   umfjallanir	   um	  

Clinton	  hafi	  haft	  mikið	  að	  segja	  um	  álit	  kjósenda	  á	  henni	  sem	  forsetaframbjóðanda.	  Velta	  

má	  fyrir	  sér	  hvort	  umfjallanir	  þar	  sem	  útlit	  Clinton	  og	  hegðun	  eru	  í	  forgrunni	  hafi	  dregið	  

athygli	   kjósenda	   frá	   þeim	  málefnum	   sem	   hún	   barðist	   fyrir	   þar	   sem	   þau	   virtust	   síður	  

áberandi	   í	   orðræðu	   fjölmiðla.	   Ljóst	   er	   að	  með	   dagskrárvaldi	   og	   innrömmunaráhrifum	  

hafa	   fjölmiðlar	   gríðarlega	   öflug	   tæki	   í	   höndum	   sér	   og	  mætti	   færa	   rök	   fyrir	   því	   að	   þau	  

valdi	   konum	   í	   bandarískum	   stjórnmálum	  erfiðleikum.	  Að	   sama	   skapi	  mætti	   velta	   fyrir	  

sér	  hvort	  þessi	  valdatæki	  fjölmiðla	  séu	  orsök	  þess	  að	  munur	  sé	  á	  umfjöllun	  um	  konur	  og	  

karla	  í	  bandarískum	  stjórnmálum.	  	  

1.3 Er	  munur	  á	  fjölmiðlaumfjöllun	  um	  konur	  og	  karlmenn	  í	  stjórnmálum?	  
 

Lengi	  hefur	  sú	  staðreynd	  þekkst	  að	  fjölmiðlar	  sníði	  fréttir	  og	  umfjallanir	  að	  ákveðnu	  kyni	  

og	   að	   sama	   skapi	   virðast	   kynin	   sækja	   í	   ákveðið	   form	   umfjallana.	   Það	   er	   vel	   þekkt	   að	  

ákveðin	   tímarit	   og	   bækur	   eru	   sérstaklega	   markaðsettar	   fyrir	   konur,	   til	   dæmis	  

rómantískar	   skáldsögur.	  Það	   sama	  gildir	  um	  karlmenn	  en	  þjóðernishyggja	  og	  völd	  eru	  

dæmi	  um	  efni	  sem	  notuð	  eru	  í	  umfjöllunum	  til	  þess	  að	  vekja	  sérstaklega	  athygli	  og	  áhuga	  

karlmanna.21	  Við	  þekkjum	  það	  úr	  okkar	  daglega	   lífi	   að	   tímarit,	   sjónvarpsefni	  og	  önnur	  

fjölmiðlun	  sem	  er	  miðuð	  að	  konum	  snýst	  að	  miklu	  leyti	  um	  tísku,	  heilsu,	  útlit,	  samskipti	  

kynjanna	   og	   jafnvel	   einkalíf	   annarra	   kvenna.	   Því	   er	   ekki	   úr	   vegi	   að	   velta	   því	   fyrir	   sér	  

hvort	   fjölmiðlar	   sníði	   umfjöllun	   um	   konur	   í	   stjórnmálum	   að	   þessari	   samfélagslegu	  

staðalmynd	   af	   áhugamálum	   kvenna.	   Í	   beinu	   samhengi	   mætti	   velta	   fyrir	   sér	   hvort	  

fjölmiðlaumfjöllun	  um	  forsetaframbjóðendur	  sé	  sett	  upp	  á	  misjafnan	  hátt	  eftir	  því	  hvort	  

                                                        
20	   James	  W.	   Tankard,	   ,,The	   Empirical	   Approach	   to	   the	   Study	   of	   Media	   Framing,“	   í	   Framing	   Public	   Life:	  
Perspectives	  on	  Media	  and	  Our	  Understanding	  of	  the	  Social	  World,	  ritstj.	  Stephen	  D.	  Reese,	  Oscar	  H.	  Gandy	  
og	  August	  E.	  Grant	  (New	  Jersey:	  Lawrance	  Erlbaum	  Associates,	  2008),	  96-‐7.	  
21	  McQuail,	  McQuail’s	  Mass	  Communication	  Theory,	  435-‐6.	  

frambjóðandi	   er	   karlkyns	   eða	   kvenkyns,	   fjallað	   sé	   hugsanlega	   um	   karlmenn	   út	   frá	  

völdum	  og	  styrkleika	  en	  konur	  út	  frá	  útliti	  og	  einkalífi.	  	  

	   Völd	  fjölmiðla	  á	  sviði	  jafnréttismála	  eru	  því	  afar	  mikilvæg	  og	  þarf	  að	  gæta	  þess	  að	  

fjölmiðlar	   gefi	   upp	   raunhæfa	  mynd	   af	   konum	   og	   gæti	   að	   þeirra	   sjónarmiðum	   jafnt	   og	  

sjónarmiðum	   karla.	   Árið	   2009	   var	   Ísland	   í	   hópi	   þeirra	   landa	   sem	   tók	   þátt	   í	  

fjölmiðlavöktun	  á	  vegum	  GMMP	  eða	  Global	  Media	  Monitoring	  Project	  en	  verkefnið	  snýst	  

um	   að	   skoða	   hlut	   kynjanna	   í	   fjölmiðlum	   ýmissa	   landa	   á	   sama	   tíma.	   Í	   niðurstöðum	  

verkefnisins	  kom	  í	   ljós	  að	  umfjöllun	  um	  kynin	  er	  mismunandi,	  til	  dæmis	  er	  sérstaklega	  

fjallað	  um	  konur	  þegar	  kemur	  að	  umfjöllun	  um	  frægt	  fólk.	  Sú	  umfjöllun	  er	  þó	  sjaldnast	  

um	  frammistöðu	  kvennanna	  á	  starfssviði	  þeirra	  og	  mun	  oftar	  um	  útlit	  þeirra	  og	  aldur.	  Í	  

niðurstöðum	   kemur	   einnig	   fram	   að	   þrátt	   fyrir	   að	   magn	   frétta	   um	   kynin	   sé	   ef	   til	   vill	  

svipað,	   þá	   geti	   inntak	   fréttanna	   oft	   ýtt	   undir	   staðalmyndir.	   Með	   þessu	   ójafnvægi	   í	  

umfjöllun	  fjölmiðla	  um	  kynin	  er	  stöðluðum	  kynjaímyndum	  viðhaldið	  og	  er	  því	  mikilvægt	  

að	  fjölmiðlar	  axli	  ábyrgð	  og	  séu	  meðvitaðir	  í	  þessum	  efnum.22	  	  

Til	   þess	   að	   geta	   lagt	   mat	   á	   það	   hvort	   fjölmiðlaumfjöllun	   er	   misjöfn	   eftir	   kyni	  

einstaklings	  í	  stjórnmálum	  og	  velt	  fyrir	  sér	  hvort	  slík	  umfjöllun	  ýti	  undir	  staðalmyndir	  er	  

nauðsynlegt	   að	   skoða	   rannsóknir	   sem	   gerðar	   hafa	   verið	   á	   efninu.	   Árið	   2001	   var	   til	  

dæmis	   gefin	   út	   skýrsla	   sem	   sneri	   að	   fjölmiðlaumfjöllun	   um	   kvenkyns	   og	   karlkyns	  

frambjóðendur	   fyrir	   ríkisstjórakosningar	   og	   öldungadeildarþingkosningar	   í	  

Bandaríkjunum	   árið	   2000.	   Í	   upphafi	   skýrslunnar	   var	   vísað	   til	   eldri	   rannsókna	   sem	  

gerðar	   hafa	   verið	   á	   fjölmiðlaumfjöllun	   um	   frambjóðendur	   til	   öldungadeildarþings	   og	  

einnig	   til	   forseta	   Bandaríkjanna.	   Þessar	   rannsóknir	   sýndu	   að	   fjölmiðlar	   fjölluðu	   á	  

mismunandi	  hátt	  um	  kvenkyns	  og	  karlkyns	  frambjóðendur.	  Það	  hafi	  komið	  greinilega	  í	  

ljós	   að	   frétta-‐	   og	   blaðamenn	   spyrji	   konur	   í	   stjórnmálum	   spurninga	   sem	  karlar	   í	   sömu	  

stöðu	  þurfa	  ekki	  að	  svara	  og	  er	  spurningunum	  oftar	  en	  eki	  beint	  að	  útliti	  þeirra.	  Dæmi	  

eru	  tekin	  um	  það	  að	  í	  kosningabaráttum	  1992	  og	  1994	  hafi	  verið	  fjallað	  um	  hárgreiðslu	  

ríkisstjóra	   Texas,	   Ann	   Richards,	   einnig	   hafi	   verið	   fjallað	   um	   klæðaburð	  

þingframbjóðandans	   Lynn	   Yeakel	   og	   þar	   að	   auki	   hafi	   líkamsþyngd	   þingkonunnar	  

Barbara	   Mikulski	   verið	   til	   umfjöllunar	   á	   svipuðum	   tíma.	   Það	   hafi	   verið	   sannað	   með	  

                                                        
22	  Eygló	  Árnadóttir,	  Valgerður	  Anna	  Jóhannsdóttir	  og	  Þorgerður	  Einarsdóttir,	  ,,Konur	  og	  karlar	  í	  
fjölmiðlum:	  Ísland	  í	  alþjóðlegri	  fjölmiðlavöktun,“	  Þjóðarspegillinn	  (2010):	  41-‐3,	  ritstj.	  Helga	  Ólafs	  og	  Hulda	  
Proppé.	  	  	  



  

17	  

rannsóknum	  að	  blaðamenn	  fjalli	  mun	  meira	  um	  einkalíf,	  persónuleika	  og	  útlit	  kvenna	  í	  

samanburði	  við	  karlmenn	  í	  stjórnmálum.23	  

Þrátt	   fyrir	  að	  karlkyns	  stjórnmálamenn	  lendi	  af	  og	  til	   í	  slíkri	  umfjöllun	  hafi	  þeir	  

mun	   meira	   svigrúm	   í	   útliti,	   klæðaburði	   og	   svo	   framvegis	   vegna	   þess	   samfélagslega	  

samþykkis	  sem	  karlmenn	  fá	  sem	  leiðtogar.	  Vandamálið	  sé	  þó	  ekki	  aðeins	  að	  sótt	  sé	  að	  

persónu	  og	  útliti	  stjórnmálakvenna	  heldur	  einnig	  sú	  staðreynd	  að	  fjölmiðlaumfjöllun	  um	  

áherslur	  og	  stefnur	  kvenna	   í	   stjórnmálum	  sé	  mun	  sjaldgæfari	  en	  slíkar	  umfjallanir	  um	  

stjórnmálamenn.	  Staðalmyndirnar	  hafi	  þó	  ekki	  eingöngu	  neikvæðar	  afleiðingar	  því	  það	  

hafi	   sýnt	   sig	   að	   umfjallanir	   um	   jákvæðar	   staðalmyndir	   stjórnmálakvenna,	   til	   dæmis	  

hlýleika	  þeirra	  og	  hreinskilni,	  geti	  verið	  þeim	  í	  vil.24	  	  	  

Í	  fyrrnefndri	  rannsókn	  frá	  árinu	  2001	  voru	  í	  heildina	  skoðaðar	  707	  blaðagreinar	  

og	  höfðu	  þær	  allar	  verið	  birtar	  á	  tímabilinu	  1.	  maí	  til	  31.	  ágúst	  árið	  2000.	  Einblínt	  var	  á	  

20	   konur	   og	   41	   karl	   sem	   öll	   buðu	   sig	   annað	   hvort	   fram	   til	   öldungadeildarþings	   eða	  

ríkisstjóra	   í	  kosningum	  árið	  2000.	  Af	  þeim	  greinum	  sem	  einblíndu	  á	  konurnar	   fjölluðu	  

13,3%	   um	   börn	   frambjóðanda,	   25%	   um	   hjúskaparstöðu	   og	   12,7%	   um	   kyn	  

frambjóðanda.	  Að	  sama	  skapi	  fjölluðu	  greinarnar	  sem	  einblíndu	  á	  karlana	  í	  4,2%	  tilvika	  

um	  börn	  frambjóðanda,	  í	  12,7%	  tilvika	  um	  hjúskaparstöðu	  hans	  og	  í	  engum	  tilfellum	  um	  

kyn	   hans.	   Ef	   litið	   er	   á	   hversu	  mikið	   var	   fjallað	   um	   persónueinkenni	   í	   greinunum	   var	  

munurinn	   áberandi	   en	   mun	   meira	   var	   fjallað	   um	   persónueinkenni	   karlkyns	  

frambjóðenda	  en	  kvenkyns	  og	  var	  þá	  einblínt	  á	  þau	  persónueinkenni	  sem	  kæmu	  sér	  vel	  í	  

stjórnmálum.25	  

Rannsókn	   frá	   árinu	   2013	   þar	   sem	   fjölmiðlaumfjöllun	   um	   kosningar	   til	  

öldungadeildar	   Bandaríkjaþings	   2006	   og	   2008	   var	   skoðuð	   sýndi	   fram	   á	   svipaðar	  

niðurstöður	  og	  rannsóknin	  frá	  2001.	  Í	  kosningunum	  2006	  og	  2008	  var	  mun	  frekar	  fjallað	  

um	   persónuleg	   málefni	   kvenkyns	   frambjóðenda	   og	   umfjöllun	   um	   karlkyns	  

frambjóðendur	   snerist	   mun	   oftar	   um	   baráttumál	   þeirra.26	   Því	   mætti	   segja	   að	   fólk	   af	  

                                                        
23	  Dianne	  G.	  Bystrom,	  Terry	  A.	  Robertson	  og	  Mary	  Christine	  Banwart,	  ,,Framing	  the	  Fight:	  An	  Analysis	  of	  
Media	  Coverage	  of	  Female	  and	  Male	  Candidates	  in	  Primary	  Races	  for	  Governor	  and	  U.S.	  Senate	  in	  2000,“	  
American	  Behavioral	  Scientist	  44,	  (2001):	  1999-‐2002,	  sótt	  12.	  mars	  2014,	  doi:	  
10.1177/00027640121958456.	  
24	  Sama	  heimild.	  	  
25	  Sama	  heimild,	  2002-‐11.	  	  
26	  Johanna	  Dunaway	  o.fl.,	  ,,Traits	  versus	  Issues:	  How	  Female	  Candidates	  Shape	  Coverage	  of	  Senate	  and	  
Gubernatiorial	  Races,“	  Political	  Research	  Quarterly	  66,	  nr.	  3	  (2013):	  719-‐22,	  sótt	  28.	  apríl	  2014,	  doi:	  
10.1177/1065912913491464.	  

sitthvoru	   kyni	   hljóti	   ekki	   svipaða	   umfjöllun	   fjölmiðla	   þó	   það	   sé	   í	   sömu	   stöðu	   innan	  

stjórnmálanna.	  

Mörg	   dæmi	   eru	   um	   kynjamismunun	   í	   sögu	   bandarískra	   fjölmiðla	   en	   á	   áttunda	  

áratugi	  síðustu	  aldar	  var	  haft	  eftir	  karlmanni	  í	  bandarískum	  fjölmiðlum	  að	  ef	  kona	  yrði	  

einhvern	  tímann	  kjörinn	  forseti	  þyrfti	  hún	  að	  reiða	  sig	  algjörlega	  á	  ráðgjöf	  karlmanna	  í	  

starfi	   sínu.	  Annað	  dæmi	   frá	  sama	   tímabili	  kom	   fram	  þegar	  Geraldine	  Ferraro	  var	  valin	  

varaforsetaefni	   Demókrata	   1984	   og	   fréttamaður	   NBC	   kynnti	   í	   fréttum	   „Geraldine	  

Ferraro,	   fyrsta	   konan	   tilnefnd	   til	   varaforseta,	   fatastærð	   sex.“	   Konur	   í	   bandarískum	  

stjórnmálum	  hafa	  því	  mun	  oftar	  þurft	  að	  þola	  að	  fjallað	  sé	  um	  klæðnað	  þeirra,	  aldur	  og	  

kyn	  heldur	  en	  karlkyns	  kollegar	  þeirra.27	  	  

Fleiri	  dæmi	  má	   taka	  um	  Geraldine	  Ferraro	  varaforsetaefni	  demókratans	  Walter	  

Mondale.	   Rebecca	   Traister,	   höfundur	   bókarinnar	   Big	   Girls	   Don’t	   Cry	   sem	   fjallar	   um	  

þátttöku	  kvenna	  í	  bandarískum	  stjórnmálum,	  sagði	  umfjöllun	  fjölmiðla	  um	  Ferraro	  oft	  á	  

tíðum	   hafa	   frekar	   minnt	   á	   umfjöllun	   um	   framandi	   dýr	   í	   dýragarði	   en	   umfjöllun	   um	  

manneskju	  í	  stjórnmálum.	  Í	  sjónvarpsviðtali	  minntist	  Barbara	  Walters	  á	  við	  Ferraro	  að	  

hún	   hlyti	   að	   hafa	   misst	   úr	   helgarfríum	   með	   börnum	   sínum	   vegna	   ferils	   síns	   í	  

stjórnmálum	   og	   velti	   fyrir	   sér	   hvers	   vegna	   Ferraro	   hefði	   ekki	   tekið	   upp	   eftirnafn	  

eiginmanns	  síns	  heldur	  haldið	  sínu	  eigin.	  Spurningar	  og	  athugasemdir	  sem	  Ferraro	  fékk	  

virtust	   vera	   að	   miklu	   leyti	   tengdar	   kyni	   hennar	   og	   því	   að	   hún	   passaði	   ekki	   inn	   í	  

staðalmynd	   hinnar	   bandarísku	   eiginkonu	   þar	   sem	   hún	   einbeitti	   sér	   að	   pólitískum	  

starfsferli	   sínum.	   Ólíklegt	   þykir	   að	   karlmaður	   í	   sömu	   sporum	   hefði	   fengið	   svipaða	  

athugasemd	  varðandi	  börn	  sín	  og	  hvað	  þá	  nafn	  sitt.	  Barbara	  Walters	  sagði	  í	  sama	  viðtali	  

við	  Ferraro:	  ,,Varaforseti,	  allt	  í	  lagi,	  fínt.	  En	  heldurðu	  að	  þú	  hafir	  það	  sem	  þarf	  til	  að	  vera	  

forseti?“28	  	  

Í	  kappræðum	  varaforsetaframbjóðenda	  sem	  fram	  fóru	  á	  milli	  Geraldine	  Ferraro	  

og	  George	  H.	  W.	  Bush,	   var	  Ferraro	   spurð	   af	   stjórnanda	  kappræðanna:	   ,,Heldurðu	   ...	   að	  

Sovétríkin	  muni	   freistast	   til	   þess	   að	   notfæra	   sér	   þig	   einfaldlega	   vegna	   þess	   að	   þú	   ert	  

kona?“	   Einnig	   fékk	   hún	   í	   sömu	   kappræðum	   eftirfarandi	   athugasemd	   frá	  

mótframbjóðanda	   sínum:	   ,,Leyfðu	  mér	   að	   hjálpa	   þér	  með	  muninn,	   frú	   Ferraro,	   á	  milli	  

Írans	  og	   sendiráðsins	   í	  Líbanon“	  en	  þar	  gaf	  Bush	  greinilega	  afskaplega	   lítið	   fyrir	   gáfur	  

                                                        
27	  Perloff,	  The	  Dynamics	  of	  Political	  Communication:	  Media	  and	  Politics	  in	  a	  Digital	  Age,	  196-‐8.	  	  	  
28	  Traister,	  Big	  Girls	  Don’t	  Cry,	  64.	  

hennar.	   Hvort	   hann	   hefði	   leyft	   sér	   að	   tala	   á	   sama	   hátt	   við	   karlkyns	  mótframbjóðanda	  

þykir	  ólíklegt.29	  	  

Susan	   Hansen	   og	   Laura	   Otero	   skrifuðu	   árið	   2006	   grein	   um	   það	   hvort	  

hryðjuverkaárásirnar	   í	   Bandaríkjunum	   þann	   11.	   september	   2001	   hafi	   gert	   það	   að	  

verkum	   að	   erfiðara	   sé	   fyrir	   konu	   að	   komast	   í	   leiðtogaembætti	   og	   forsetastól	  

Bandaríkjanna	  þar	   sem	   forsetinn	   gegnir	   einnig	   embætti	   yfirmanns	  bandaríska	  hersins	  

(e.	  commander-‐in-‐chief).	  Eftir	  hryðjuverkaárásirnar	  2001	  voru	  hernaðarmál	  og	  stríð	  efst	  

á	  baugi	  í	  bandarískum	  ríkisrekstri	  þar	  sem	  ógn	  virtist	  steðja	  að	  ríkinu.	  Hansen	  og	  Otero	  

segja	  staðalmyndir	  kvenna	  hafi	  látið	  konur	  virðast	  síður	  geta	  tekist	  á	  við	  málefni	  líkt	  og	  

stríð	  og	  hernaðaröryggi.	  Því	  hafi	  konur	  rekist	  á	  nýja	  hindrun	  eftir	  árið	  2001	  sem	  erfitt	  

virtist	  vera	  að	  yfirstíga	  til	  þess	  að	  komast	  í	  háttsettar	  embættisstöður	  í	  Bandaríkjunum.30	  

Hansen	   og	  Otero	   vitna	   í	  Gallup	  kannanir	   allt	   frá	   árinu	   1937	   þar	   sem	   spurt	   var	  

hvort	  viðkomandi	  gæti	  hugsað	  sér	  að	  kjósa	  konu	  í	  embætti	  forseta	  ef	  hún	  væri	  úr	  þeim	  

stjórnmálaflokki	   sem	   viðkomandi	   kysi	   og	   stæðist	   allar	   hæfniskröfur.	   Hlutfall	   þeirra	  

svarenda	  sem	  svöruðu	  spurningunni	   játandi	  var	  um	  31%	  árið	  1937	  en	  hafði	  hækkað	   í	  

92%	  árið	  1999.	  Þetta	  hlutfall	   lækkaði	  þó	  nokkuð	  á	  milli	   áranna	  1999	  og	  2003	  og	  vilja	  

höfundar	  greinarinnar	  meina	  að	  hryðjuverkaárásirnar	  árið	  2001	  hafi	  haft	  töluverð	  áhrif	  

á	  þessa	  breytingu.	  Samkvæmt	  könnun	  sem	  gerð	  var	  af	  New	  York	  Times	  árið	  2006	  hafði	  

hlutfallið	  hækkað	  aftur	  upp	  í	  92%	  á	  þeim	  tíma.	  Þó	  mátti	  sjá	  í	  sömu	  könnun	  að	  aðeins	  um	  

helmingur	  svarenda	  taldi	  bandarísku	  þjóðina	  vera	  tilbúna	  til	  þess	  að	  fá	  konu	  í	  embætti	  

forseta.	  Sama	  ár	  gerði	   fréttastofan	  CNN	  könnun	  þar	  sem	  svarendur	  voru	  spurðir	  hvort	  

hugtakið	  ,,sterkur	  og	  ákveðinn	  leiðtogi“	  ætti	  við	  um	  Hillary	  Clinton	  í	  þeirra	  huga.	  Mikill	  

meirihluti	  svaraði	  spurningunni	  játandi	  eða	  um	  68%.31	  	  

Samkvæmt	   þessum	   niðurstöðum	  má	   sjá	   að	   kjósendur	   í	   Bandaríkjunum	   virðast	  

vera	  á	  báðum	  áttum	  varðandi	  kvenkyns	  leiðtoga.	   	  Þeim	  virðist	   finnast	  eðlilegt	  að	  kjósa	  

konu	   en	   þyki	   samfélagið	   ekki	   reiðbúið	   að	   taka	   við	   slíkum	   leiðtoga.	   Velta	  má	   fyrir	   sér	  

hvort	  þessi	  hugsunarháttur	  hafi	  verið	  við	  lýði	  í	  forsetakosningunum	  2008	  og	  hvort	  hann	  

                                                        
29	  Sama	  heimild,	  64-‐5.	  	  
30	  Susan	  Hansen	  og	  Laura	  Otero,	  ,,Woman	  for	  U.S.	  President?	  Gender	  and	  Leadersip	  Traits	  Before	  and	  After	  
9/11,“	  The	  Midwest	  Political	  Science	  Association	  (2006):	  3-‐5,	  
http://citation.allacademic.com//meta/p_mla_apa_research_citation/1/3/8/3/9/pages138398/p138398
-‐1.php	  (sótt	  21.	  apríl	  2014).	  
31	  Sama	  heimild,	  4-‐5.	  



  

20	  

hafi	  mögulega	  breyst	  á	  síðustu	  árum,	  hvort	  bandaríska	  þjóðin	  sé	  nú	  reiðubúin	  til	  þess	  að	  

kjósa	  kvenkyns	  forseta	  í	  embætti.	  	  

Færa	   má	   rök	   fyrir	   því	   að	   erfiðara	   sé	   fyrir	   konur	   en	   karlmenn	   að	   fara	   í	  

kosningabaráttu	   fyrir	   forsetakjör	   í	   Bandaríkjunum	   og	   að	   fjölmiðlar	   leiki	   þar	   stórt	  

hlutverk.	   Baráttumál	   stjórnmálakvenna	   virðast	   verða	   undir	   í	   fjölmiðlaumfjöllunum	   og	  

útlit	  þeirra	  og	   fataval	   sett	   í	   forgang.	  Með	  slíkum	  umfjöllunum	  valdamikilla	   fjölmiðla	  er	  

ýtt	   undir	   staðlaðar	   kynjaímyndir	   sem	   virðast	   vera	   samfélagslega	   samþykktar	   og	   gera	  

femínistum	  erfitt	  fyrir	  í	  baráttu	  sinni	  við	  þær	  og	  tvíhyggju	  karlaveldisins.	  Hillary	  Clinton	  

er	  lifandi	  dæmi	  slíkra	  umfjallana	  en	  hún	  ögraði	  þessum	  staðalmyndum	  á	  vissan	  hátt.	  	  

2 Konan	  í	  karlaveldinu	  

	  
Hillary	   Clinton	   var	   bandarísku	   þjóðinni	   langt	   í	   frá	   ókunn	   þegar	   hún	   ákvað	   að	   taka	  

stefnuna	   á	   forystusætið	   í	  Hvíta	  húsinu	   en	  nokkrum	  árum	  áður	  hafði	   það	   verið	  heimili	  

hennar.	   Hún	   hafði	   því	   kynnst	   álaginu	   sem	   fylgdi	   því	   að	   vera	   stöðugt	   í	   sviðsljósinu.	  

Munurinn	   var	   sá	   að	   þá	   hafði	   hún	   verið	   í	   aukahlutverki	   en	   í	   þetta	   skiptið	   stefndi	   hún	  

aðeins	  á	  aðalhlutverkið.	  Hún	  ætlaði	  sér	  að	  komast	  á	  toppinn.32	  	  	  

	   Í	  þessum	  kafla	  verður	  farið	  yfir	  feril	  Clinton	  sem	  forsetafrúar	  og	  þá	  erfiðleika	  sem	  

hún	  þurfti	  að	  takast	  á	  við	  sem	  kona	  gagnvart	  fjölmiðlum	  og	  almenningi.	  Farið	  verður	  yfir	  

hennar	  pólitíska	  feril	  og	  hvernig	  hún	  óx	  sjálf	  sem	  stjórnmálaleiðtogi	  á	  meðan	  hún	  var	  í	  

aukahlutverki	   í	  Hvíta	  húsinu.	  Til	  þess	  að	  setja	  umræðuna	  um	   forsetaframboð	  Clinton	   í	  

samhengi	   verður	   í	   stuttu	   máli	   fjallað	   um	   framboð	   hennar	   til	   öldungadeildar	  

Bandaríkjaþings	   og	   þingferil	   hennar.	   Þar	   á	   eftir	   verður	   framboð	   hennar	   í	   kjörinu	   um	  

forsetaefni	   Demókrata	   skoðað	   út	   frá	   kynjafræðilegu	   sjónarhorni	   og	   hvernig	   umfjöllun	  

hún	  hlaut	   í	   fjölmiðlum	  sem	  fyrsta	  konan	  sem	  átti	   raunhæfan	  möguleika	  á	  því	  að	  verða	  

forseti	  Bandaríkjanna.	  	  

2.1 Úr	  forsetafrú	  í	  frambjóðanda	  
 

Hillary	   Rodham	   Clinton	   var	   orðin	   virtur	   lögfræðingur,	   meðeigandi	   í	   lögmannsstofu,	  

móðir	   og	   ríkisstjórafrú	   í	   Arkansas	   þegar	   eiginmaður	   hennar	   Bill	   Clinton	   tilkynnti	   um	  

framboð	   sitt	   til	   forseta	   Bandaríkjanna	   árið	   1992.	   Þegar	   þau	   höfðu	   gift	   sig	   árið	   1975	  

ákvað	   Hillary	   Rodham	   að	   halda	   sínu	   eftirnafni	   í	   stað	   þess	   að	   taka	   upp	   eftirnafn	  

eiginmannsins	  en	  það	  sagðist	  hún	  hafa	  gert	  á	  femínískum	  forsendum,	  til	  þess	  að	  sýna	  að	  

konur	   þyrftu	   ekki	   að	   beygja	   sig	   fyrir	   eiginmönnum	   sínum.	   Strax	   og	   hún	   var	   orðin	  

ríkisstjórafrú	  í	  Arkansas	  heyrðist	  meðal	  almennings	  að	  þetta	  þætti	  nú	  varla	  við	  hæfi,	  að	  

ríkisstjórafrúin	   bæri	   ekki	   sama	   eftirnafn	   og	   eiginmaður	   sinn	   og	   strax	   voru	   farnar	   að	  

heyrast	  gagnrýnisraddir	  sem	  beindust	  gegn	  Hillary	  sem	  sterkri	  konu	  og	  femínista.	  Ekki	  

                                                        
32	  Associated	  Press,	  ,,Clinton:	  ‘I’m	  in,	  and	  I’m	  in	  to	  win’,“	  nbcnews.com,	  21.	  janúar	  2007.	  	  
http://www.nbcnews.com/id/16720167/#.UzgKuWR_vFk	  	  (sótt	  25.	  mars	  2014).	  

löngu	   síðar	   ákvað	  Hillary	  Rodham	  að	  bæta	  Clinton	  aftan	  við	  nafn	   sitt	   og	  var	  hún	   talin	  

gera	  það	  til	  þess	  að	  ögra	  fólki	  ekki	  frekar.33	  

Hillary	  Clinton	  var	  fyrsta	  forsetafrú	  Bandaríkjanna	  sem	  var	  með	  framhaldsgráðu	  

úr	   háskóla	   og	   átti	   sér	   virtan	   starfsferil.	   Í	   grein	   um	   Hillary	   Clinton	   og	   fleiri	   konur	   í	  

bandarískum	  stjórnmálum	  fjallaði	  Ann	  C.	  McGinley	  um	  að	  bandarískur	  almenningur	  hafi	  

tekið	  Clinton	  hikandi	  frá	  upphafi.	  Samkvæmt	  McGinley	  áttu	  þau	  viðbrögð	  að	  miklu	  leyti	  

rætur	  að	   rekja	   til	  þess	  að	   ímynd	  Clinton	  sýndi	   sjálfstæða	  og	  sterka	  konu	  sem	  var	  ekki	  

undirgefin	  eiginmanni	   sínum.	  Þetta	  virtist	   vera	  ógnandi	  gagnvart	   stórum	  hluta	  hjóna	   í	  

Bandaríkjunum	  þar	  sem	  starfsferill	  eiginmannsins	  var	  settur	  í	  forgang	  á	  meðan	  konan	  sá	  

um	  að	  hugsa	  um	  heimilið	  og	  ala	  upp	  börnin.	  McGinley	  sagði	  marga	  hafa	  brugðist	  illa	  við	  

þegar	  Clinton	  sagði	  kaldhæðnislega	  í	  viðtali	  að	  hún	  hefði	  vel	  getað	  ,,verið	  heima,	  bakað	  

smákökur	  og	  drukkið	  te“	  í	  stað	  þess	  að	  einbeita	  sér	  að	  starfsferli	  sínum.	  Hún	  bætti	  stuttu	  

síðar	   olíu	   á	   eldinn	   þegar	   hún	   sagðist	   í	   viðtali	   ekki	   vera	   eins	   og	   söngkonan	   Tammy	  

Wynette	  sem	  söng	  vinsæla	  lagið	  ,,Stattu	  með	  manni	  þínum“	  (e.	  Stand	  by	  your	  man)	  en	  í	  

laginu	  er	  vísað	  til	  þess	  að	  eiginkonur	  eigi	  að	  vera	  undirgefnar	  eiginmönnum	  sínum	  í	  einu	  

og	   öllu.34	   Fjölmiðlar	   fjölluðu	   mikið	   um	   málið	   og	   meðal	   annars	   sagði	   dagblaðið	   Sun	  

Journal	   frá	   því	   að	   söngkona	   lagsins,	   Tammy	   Wynette,	   væri	   ,,brjálæðislega	   reið“	   út	   í	  

Clinton	  fyrir	  að	  hafa	  látið	  þessi	  orð	  falla	  og	  sagðist	  sjálf	  vera	  alveg	  jafn	  gáfuð	  og	  Clinton	  

þrátt	  fyrir	  allar	  hennar	  háskólagráður.	  Sun	  Journal	  sagði	  Clinton	  hafa	   ,,slegið	  á	  enni	  sér	  

og	  ranghvolft	  augunum“	  þegar	  hún	  frétti	  af	  viðbrögðum	  Wynette.35	  Fjölmiðlar	  virtust	  af	  

þessu	   að	   dæma	   spenntir	   að	   koma	   af	   stað	   einhverskonar	   deilum	   á	   milli	   Clinton	   og	  

,,almúgans.“	  	  

Clinton	   hjónin	   höfðu	   bæði	   brennandi	   ástríðu	   fyrir	   pólitík	   og	   var	   haft	   eftir	   Bill	  

Clinton	   að	   bandaríska	   þjóðin	   fengi	   ,,tvo	   fyrir	   einn“	   þegar	   hann	   var	   kosinn	   í	  

forsetaembættið.36	   Hillary	   Clinton	   tók	   virkan	   þátt	   í	   starfi	   eiginmanns	   síns	   og	   kynnti	  

meðal	   annars	  nýja	   stefnu	   til	   sögunnar	   sem	  átti	   að	  bæta	  heilbrigðiskerfið.	   Í	   fyrrnefndri	  

grein	   Ann	   C.	   McGinley	   var	   fjallað	   um	   að	   almenningur	   hafi	   ekki	   tekið	  

heilbrigðiskerfisstefnu	   Clinton	   sérstaklega	   vel	   og	   hafi	   það	   leitt	   af	   sér	   enn	   frekari	  

                                                        
33	  Ann	  C.	  McGinley,	  „Hillary	  Clinton,	  Sarah	  Palin	  and	  Michelle	  Obama:	  Performing	  Gender,	  Race	  and	  Class	  
on	  the	  Campaign	  Trail,“	  Denver	  University	  Law	  Review	  86	  (2008):	  715.	  
34	  Sama	  heimild,	  716-‐17.	  
35	  Sun	  Journal,	  ,,Singer	  Tammy	  Wynette	  furious	  at	  Hillary	  Clinton’s	  statement,”	  29.	  janúar	  1992.	  
36	  McGinley,	  „Hillary	  Clinton,	  Sarah	  Palin	  and	  Michelle	  Obama:	  Performing	  Gender,	  Race	  and	  Class	  on	  the	  
Campaign	  Trail,“	  716-‐17.	  

óvinsældir	   hennar	   og	   versnandi	   umfjöllun	   fjölmiðla.	   Fjölmiðlar	   fjölluðu	   um	   hana	   sem	  

hrokafulla,	   hún	   þótti	   hafa	   of	   karllæga	   eiginleika	   og	   ekki	   passa	   nægilega	   vel	   inn	   í	  

staðalmyndina	   af	   hinni	   bandarísku	   eiginkonu.	   Það	   var	   ekki	   fyrr	   en	   upp	   komst	   að	  

eiginmaður	  hennar	  hefði	  verið	  henni	  ótrúr	  að	  vinsældir	  Clinton	  jukust	  á	  nýjan	   leik	  þar	  

sem	  fólk	  leit	  á	  hana	  sem	  fórnarlamb	  og	  hið	  kvenlæga	  varnarleysi	  hennar	  kom	  fram.37	  Á	  

þeim	   tíma	   sem	   framhjáhaldsmálið	   var	   sem	   mest	   áberandi	   í	   fjölmiðlum	   hækkuðu	  

vinsældir	  Hillary	  Clinton	   samkvæmt	  könnunum	  Gallup	   um	   sjö	  prósentustig	   og	   fóru	  úr	  

um	  60%	  í	  67%	  þegar	  hæst	  bar.38	  	  	  	  

Gagnrýni	   fjölmiðla	   jafnt	   og	   almennings	   virtist	   hafa	   töluverð	   áhrif	   á	   Hillary	  

Clinton.	  Hjónin	  höfðu	  aðeins	  dvalið	  í	  nokkra	  mánuði	  í	  Hvíta	  húsinu	  þegar	  faðir	  Hillary	  dó	  

og	   fékk	  hún	  hvorki	   frið	  né	   tíma	   til	  þess	  að	  syrgja	  hann.39	   Í	   sjálfsævisögu	  sinni	  minnist	  

Clinton	   á	   þetta	   erfiða	   tímabil	   í	   lífi	   sínu	   en	   hún	   fór	   frá	   veikum	   föður	   sínum	   til	   þess	   að	  

halda	   opinbert	   erindi	   í	   Texas	   háskóla.	   Clinton	   hafði	   reynt	   að	   komast	   hjá	   því	   að	   halda	  

erindið	  til	  þess	  að	  geta	  verið	  hjá	  föður	  sínum	  en	  ákvað	  á	  endanum	  að	  fara	  og	  sagði	  hún	  

ræðu	   sína	   hafa	   einkennst	   af	   einlægum	   hugsunum	   sínum	   um	   tilveruna	   á	   þessum	  

sorgartímum	  í	  lífi	  hennar.	  Faðir	  Hillary	  Clinton	  dó	  daginn	  eftir	  heimsóknina	  til	  Texas	  og	  

stuttu	   seinna	   birtist	   grein	   í	   New	   York	   Times	   um	   ræðu	   hennar	   í	   Texas	   háskóla	   titluð	  

,,Sankti	   Hillary.“	   Þar	   var	   fjallað	   um	   að	   ræðan	   hefði	   verið	   ,,auðveld	   prédikun“	   um	   hið	  

andlega	  í	  ,,gegnsæum	  umbúðum	  úr	  nýaldarbulli.“40	  

Í	   bók	  Carl	  Bernstein	  um	   líf	  Hillary	  Clinton	  kemur	   fram	  að	   í	   kjölfar	  dauða	   föður	  

hennar	  hafi	  hún	  grennst	   talsvert	  vegna	  álags	  og	  streitu.	  Fljótlega	  birtist	   í	  blöðunum	  að	  

hún	   væri	   grennri	   en	   nokkru	   sinni	   fyrr	   þrátt	   fyrir	   að	   hafa	   viðurkennt	   að	   ,,líkamsrækt	  

fengi	  að	  víkja	  fyrir	  skattaleiðréttun	  millistéttarinnar.“	  Þar	  var	  gefið	  í	  skyn	  að	  forsetafrúin	  

eyddi	  líklega	  of	  miklum	  tíma	  í	  líkamsrækt	  á	  meðan	  tíma	  hennar	  gæti	  verið	  betur	  varið	  í	  

þjónustu	  við	  þegna	   landsins.	  Þrátt	   fyrir	  álagið	  sem	  fylgdi	  dauða	  föður	  Clinton	  og	  þeirri	  

fjölmiðlaumfjöllun	  sem	  kom	  í	  kjölfarið	  hélt	  hún	  ávallt	  andliti	  á	  opinberum	  vettvangi	  og	  

                                                        
37	  Sama	  heimild,	  717.	  	  
38	  Lydyia	  Saad,	  ,,Hillary	  Clinton	  Favorable	  Near	  Her	  All-‐Time	  High,“	  30.	  mars	  2011,	  
http://www.gallup.com/poll/146891/Hillary-‐Clinton-‐Favorable-‐Near-‐Time-‐High.aspx	  (sótt	  15.	  apríl	  
2014).	  	  
39	  Carl	  Bernstein,	  A	  Woman	  in	  Charge	  (London:	  Arrow	  Books,	  2007):	  313.	  
40	  Hillary	  Rodham	  Clinton,	  Living	  History	  (New	  York:	  Simon	  &	  Schuster,	  2003):	  192.	  

sýndi	   engin	   veikleikamerki	   samkvæmt	   samstarfs-‐	   og	   aðstoðarfólki	   hennar	   í	   Hvíta	  

húsinu.41	  

Í	  janúar	  1995	  bauð	  Clinton	  ellefu	  blaðakonum	  til	  hádegisverðar	  í	  Hvíta	  húsinu	  en	  

allar	  áttu	  blaðakonurnar	  feril	  í	  slúðurfréttamennsku	  og	  höfðu	  reynslu	  í	  blaðaskrifum	  um	  

forsetafrúr	  Bandaríkjanna.	  Þessi	  ávörðun	  Cinton	  olli	  miklu	  fjaðrafoki	  og	  birtist	  fyrirsögn	  

á	  forsíðu	  dagblaðsins	  New	  York	  Times	  stuttu	  seinna	  sem	  sagði	  ,,Hillary	  Clinton	  leitar	  eftir	  

því	   að	   mýkja	   hvassa	   ímynd	   sína.“	   Höfundur	   greinarinnar,	   Marian	   Burros,	   var	   ein	  

kvennana	  sem	  hafði	  þegið	  boðið	   í	  Hvíta	  húsið	  og	  sagði	  hún	  Clinton	  vera	  ákafa	   í	  því	  að	  

láta	  fólki	  geðjast	  betur	  að	  sér.	  Burros	  sagði	  Clinton	  einnig	  sagst	  hafa	  hagað	  sér	  barnalega	  

og	   heimskulega	   í	   sínum	   pólitísku	   ákvörðunum.	   Hvíta	   húsið	   krafðist	   formlegrar	  

afsökunarbeiðni	  frá	  Burros	  og	  sagði	  reglur	  hafa	  verið	  brotnar	  þar	  sem	  ummælin	  höfðu	  

fallið	   á	   óopinberum	   vettvangi	   (e.	   off-‐the-‐record).	   Þrátt	   fyrir	   beiðni	   Hvíta	   hússins	   og	  

gagnrýni	  frá	  öðrum	  blaðamönnum	  kvað	  Burros	  engar	  reglur	  hafa	  verið	  brotnar.42	  	  	  

Þetta	   var	   þó	   aðeins	   eitt	   tilfelli	   af	   mörgum	   þar	   sem	   um	   neikvæða	  

fjölmiðlaumfjöllun	  um	  Hillary	  Clinton	  var	  að	  ræða	  því	  umfjöllunin	  fór	  aðeins	  versnandi.	  Í	  

byrjun	  árs	  1996	  fann	  starfsmaður	  Hvíta	  hússins	  gögn	  í	  húsinu	  sem	  talið	  var	  að	  Clinton	  

hafi	   vísvitandi	   falið	   í	   umdeilda	  málinu	  kennt	   við	  Whitewater	   sem	   farið	  hafði	   fyrir	   rétt	  

tveimur	   árum	   áður.	   Clinton	   þvertók	   fyrir	   þær	   ásakanir	   en	   til	   að	  mynda	   birtist	   grein	   í	  

New	   York	   Times	   stuttu	   síðar	   þar	   sem	   Clinton	   var	   sögð	   vera	   ,,fæddur	   lygari“.	   Fleiri	  

fjölmiðlar	   fjölluðu	   um	   hana	   á	   svipaðan	   hátt	   á	   þessum	   tíma	   og	   samkvæmt	   könnunum	  

sumarið	   1996	   mældist	   Hillary	   Clinton	   með	   afar	   takmarkaðar	   vinsældir	   meðal	  

almennings	  en	  aðeins	  um	  29%	  þjóðarinnar	  virtist	  líka	  vel	  við	  hana.43	  	  	  

Tveimur	   árum	   seinna	   var	   þó	   annað	   uppi	   á	   teningnum	   þegar	   hið	   heimsfræga	  

framhjáhald	   Bill	   Clinton	   við	  Monicu	   Lewinsky	   komst	   upp.	   Í	   fyrstu	   neitaði	   eiginmaður	  

hennar	  öllum	  ásökunum	  í	  fjölmiðlum	  og	  kom	  Hillary	  honum	  til	  varnar	  í	  viðtölum	  en	  hún	  

sagði	  meðal	  annars	  í	  Today	  Show	  að	  þessar	  ásakanir	  væru	  hluti	  af	  samsæri	  sem	  hægri	  öfl	  

í	  landinu	  hefðu	  unnið	  að,	  allt	  frá	  því	  að	  eiginmaður	  hennar	  settist	  í	  forsetastólinn.	  Síðar	  

kom	   þó	   sannleikurinn	   í	   ljós	   þegar	   Bill	   Clinton	   játaði	   opinberlega	   að	   hafa	   haldið	   við	  

Monicu	   Lewinsky.	   Almenningur	   virtist	   þá	   taka	   breytingum	   á	   áliti	   sínu	   á	   forsetafrúnni	  

                                                        
41	  Bernstein,	  A	  Woman	  in	  Charge,	  313.	  	  	  
42	  Maurine	  H.	  Beasley,	  First	  Ladies	  and	  the	  Press:	  The	  Unfinished	  Partnership	  of	  the	  Media	  Age	  (Illinois:	  
Northwestern	  University	  Press,	  2005)	  217-‐19.	  
43	  Sama	  heimild,	  218-‐20.	  	  

enda	   var	   hún	   fórnarlamb	   í	   aðstæðunum.	   Fjölmiðlar	   virtust	   einnig	   vera	   á	   bandi	  

forsetafrúarinnar	  í	  málinu	  og	  var	  fjallað	  um	  í	  Washington	  Post	  og	  öðrum	  fjölmiðlum	  að	  

málið	  væri	   sérstaklega	  erfitt	   fyrir	  hana,	  hún	  hefði	  verið	  niðurlægð	  en	   tæki	  á	  málinu	  af	  

virðingu	   og	   styrk.	   Fljótt	   mældust	   vinsældir	   Hillary	   Clinton	   mun	   meiri	   og	   virtist	  

meirihluta	  þjóðarinnar	  líka	  vel	  við	  hana	  en	  samkvæmt	  könnunum	  naut	  hún	  vinsælda	  um	  

65%	  þjóðarinnar.4445	  	  	  

Varnarleysið	   sem	   komið	   hafði	   fram	   í	   tengslum	   við	   framhjáhald	   eiginmanns	  

Hillary	   Clinton	   náði	   til	   almennings	   en	   það	   var	   ekki	   eiginleiki	   sem	   þing-‐	   eða	  

forsetaframbjóðandi	   vildi	   endilega	   hafa.	   Um	   það	   bil	   ári	   eftir	   framhjáhaldshneykslið	  

tilkynnti	  Hillary	  Clinton	  framboð	  sitt	  til	  öldungadeildar	  Bandaríkjaþings.	  Þar	  varð	  hún	  á	  

nýjan	  leik	  fyrir	  aðkasti	  fjölmiðla	  þar	  sem	  hún	  þótti	  sýna	  karllæga	  eiginleika	  í	  framkomu	  

sinni	  en	  meðal	  annars	  þótti	  hún	  sýna	  meiri	  hörku	  en	  staðalmynd	  hinnar	  venjulegu	  konu	  

virtist	  eiga	  að	  sýna.	  Clinton	  komst	  á	  þing	  árið	  2001	  og	  var	  virt	  meðal	  samstarfsfólks	  en	  

var	  gagnrýnd	  í	  fjölmiðlum	  meðal	  annars	  fyrir	  að	  tala	  um	  þingið	  sem	  ,,strákaklúbb.“	  Það	  

virtist	   ekki	   skipta	   máli	   hvaða	   stöðu	   hún	   gengdi,	   alltaf	   var	   stutt	   í	   harkalega	   gagnrýni	  

fjölmiðla	  og	  virtist	  hún	  oft	  myndast	  á	  þeim	  grundvelli	   að	  Clinton	  væri	  kvenkyns.	  Þrátt	  

fyrir	   að	   vera	   líffræðilega	   kona	   samræmdist	   hún	   ekki	   þeim	   félagslega	  mótuðu	   stöðlum	  

sem	  tengdir	  höfðu	  verið	  við	  konur.46	  	  

Innan	  Hvíta	  hússins	  reyndu	  ráðgjafar	  að	  fá	  Hillary	  Clinton	  til	  þess	  að	  haga	  sér	  á	  

þann	  hátt	  sem	  byði	  upp	  á	  minnsta	  gagnrýni.	  Rétt	  áður	  en	  hún	  tilkynnti	  um	  framboð	  sitt	  

til	   öldungadeildar	   Bandaríkjaþings	   lét	   ráðgjafi	   Clinton,	   Mandy	   Grunwald,	   hana	   fá	  

minnisblað	  (e.	  memo)	  þar	  sem	  Clinton	  var	  bent	  á	  nokkra	  hluti	  sem	  hún	  mætti	  passa	  upp	  

á	  í	  fari	  sínu	  þegar	  hún	  tilkynnti	  um	  framboðið.	  Clinton	  átti	  samkvæmt	  ráðum	  Grunwald	  

meðal	  annars	  að	  gæta	  þess	  halda	  raddblæ	  sínum	  í	  samræðustíl,	  halda	  samræðum	  á	  léttu	  

nótunum	  og	  ,,ekki	  fara	  í	  vörn	  eða	  hækka	  róminn.“	  Clinton	  var	  einnig	  leiðbeint	  að	  passa	  

sig	   á	   að	   ,,vera	   ekta.“	   Grunwald	   benti	   henni	   á	   að	   fjölmiðlarnir	   myndu	   reyna	   að	   koma	  

henni	  í	  óþægilega	  stöðu	  en	  hún	  ætti	  að	  passa	  sig	  að	  vera	  afslöppuð	  í	  svörum.	  Grunwald	  

sagði	  Clinton	  að	  reyna	  að	  stýra	  sjálf	  umræðunni	  og	  gæta	  sín	  á	  því	  að	  gefa	  ekki	  bein	  svör	  

                                                        
44	  Pew	  Research:	  Center	  for	  People	  and	  the	  Press,	  „Hillary	  Clinton’s	  Career	  of	  Comebacks,“	  

45	  CNN,	  „Hillary	  Clinton	  Stands	  by	  Him	  –	  But	  She’s	  Angry,“	  cnn.com,	  19.	  ágúst	  1998.	  

við	  öllum	  spurningum	  eins	  og	  hún	  hefði	  oft	   gert	   áður,	  það	  væru	   ,,góðir	  mannasiðir	   en	  

slæmt	  í	  stjórnmálum.“	  Þetta,	  sem	  og	  fleiri	  minnisblöð,	  voru	  hluti	  af	  leynilegum	  gögnum	  

sem	   gerð	   voru	   opinber	   í	   febrúar	   2014	   þar	   sem	   má	   skyggnast	   á	   bak	   við	   tjöldin	   á	  

breytingu	  Clinton	  úr	  forsetafrú	  í	  stjórnmálaleiðtoga.47	  	  

Í	  minnisblöðunum	  komu	   einnig	   fram	   skjöl	   sem	   fréttaritarinn	   Lisa	   Caputo	   hafði	  

sett	   saman	   árið	   1995	   þar	   sem	   fram	   komu	   hugmyndir	   til	   þess	   að	   gera	   Clinton	   meira	  

aðlaðandi.	  Ein	  hugmyndanna	  var	  að	   forsetafrúin	  kæmi	   fram	   í	  vinsæla	  gamanþættinum	  

,,Handlaginn	   heimilisfaðir“	   (e.	   Home	   Improvement).	   Caputo	   sagði	   framleiðendur	  

þáttarins	   tilbúna	   til	   að	   semja	   sérstakan	  þátt	   sem	  kæmi	  á	   framfæri	  málefnum	   ,,kvenna,	  

barna	   eða	   hvaða	  málefnum	   sem	  Hillary	  myndi	   vilja.“	   Caputo	   taldi	   að	   slíkt	  myndi	   láta	  

Clinton	  virka	  afar	  viðkunnalega.48	  Fjöldi	  fleiri	  hugmynda	  kom	  fram	  en	  velta	  má	  fyrir	  sér	  

hvort	   tillögur	   sem	  þessar	   hefðu	   nokkurn	   tímann	   komið	   fram	   gagnvart	   karlmanni	   sem	  

hefði	  hagað	  sér	   líkt	  og	  Clinton	  gerði	  og	  hvort	  slík	  hegðun	  hefði	  talist	  að	  einhverju	   leyti	  

óeðlileg	   fyrir	   karlmann.	   Það	   má	   þó	   segja	   að	   þetta	   hafi	   allt	   verið	   gert	   af	   þáverandi	  

ráðgjöfum	  hennar	  til	  þess	  að	  auka	  vinsældir	  forsetafrúarinnar	  meðal	  almennings.	  	  

Rannsóknir	  hafa	  sýnt	  að	  fjölmiðlaumfjöllun	  hefur	  haft	  bein	  áhrif	  á	  almenningsálit	  

á	  forseta	  Bandaríkjanna	  í	  gegnum	  tíðina	  og	  því	  þykir	  eðlilegt	  að	  áætla	  að	  umfjöllunin	  hafi	  

einnig	  einhverskonar	  áhrif	   á	  vinsældir	   forsetafrúarinnar.	  Skýrsla	   sem	  gefin	  var	  út	  árið	  

1999	  á	  vegum	  American	  Association	   for	  Public	  Opinion	  Research	   fjallaði	  sérstaklega	  um	  

hvaða	   áhrif	   fjölmiðlaumfjöllun	   hafði	   á	   almenningsálit	   og	   vinsældir	   Hillary	   Clinton	   á	  

meðan	  hún	  var	  forsetafrú.	  Málið	  þótti	  athyglisvert	  í	  ljósi	  þess	  hve	  umdeild	  Clinton	  hefði	  

verið	   frá	   því	   að	   hún	   varð	   fyrst	   forsetafrú.	  Hún	   sýndi	   frá	   upphafi	   forystuhæfileika	   og	   í	  

stað	   þess	   að	   leika	   aðeins	   hið	   hefðbundna	   og	   félagslega	   hlutverk	   eiginkonu	   forsetans,	  

nýtti	  hún	  vald	  sitt	  og	  settist	  upp	  að	  vissu	  marki	  við	  hlið	  hans	  í	  forsetastólinn.49	  	  	  

Í	   skýrslunni	   var	   viðhorf	   almennings	   til	   Hillary	   Clinton	   mælt	   með	   því	   að	   bera	  

saman	  þrjár	   álitskannanir	   á	   vegum	  CBS,	   Gallup	  og	   þekkingarfyrirtækisins	  Yankelovich.	  

carfully	  nurtured,“	  The	  Independent,	  1.	  mars	  2014,	  sótt	  12.	  apríl	  2014,	  
http://www.independent.co.uk/news/world/americas/be-‐careful-‐to-‐be-‐real-‐confidential-‐memos-‐reveal-‐
how-‐hillary-‐clintons-‐image-‐has-‐been-‐carefully-‐nurtured-‐9162697.html.	  	  

Þar	   kom	   í	   ljós	   að	   neikvæður	   fréttaflutningur	   í	   dagblöðum	   og	   sérstaklega	   af	  

hneyklismálum	   tengdum	   Clinton	   hafði	   um	   tvöfalt	   meiri	   áhrif	   á	   almenningsálit	   en	  

jákvæður	   fréttaflutningur.	   Jákvæð	   blaðaumfjöllun	   hélt	   vinsældum	   Clinton	   nokkuð	  

stöðugum	  en	  þegar	  mikið	  var	  um	  neikvæða	  umfjöllun	  um	  hana	  í	  dagblöðum	  mátti	  sjá	  að	  

almenningsálit	   á	   henni	   lækkaði	   greinilega	   samkvæmt	   könnunum.	   Í	   skýrslunni	   kemur	  

fram	   að	   áhugavert	   þyki	   að	   vinsældir	   Hillary	   Clinton	   virðist	   óskyldar	   vinsældum	  

eiginmanns	  hennar.	   Þó	   svo	   forsetinn	   sé	   ef	   til	   vill	   afar	   vinsæll	   er	   ekki	   þar	  með	   sagt	   að	  

vinsældir	   frúarinnar	   fylgi	   og	   öfugt.	   Fáar	   forsetafrúr	   hafa	   verið	   eins	   umdeildar	   meðal	  

almennings	  og	  Hillary	  Clinton	  og	  má	  með	  sanni	  segja	  að	  vinsældir	  hennar	  hafi	  gengið	  í	  

bylgjum.50	   Þessi	   umdeilda	   ímynd	   hennar	   átti	   seinna	   eftir	   að	   spila	   stórt	   hlutverk	   í	  

kosningabaráttu	  Clinton	  við	  Barack	  Obama.	  	  	  

2.2 Fjölmiðlafárið	  2008	  
 

Eftir	   sex	   ára	   þingferil	   tilkynnti	   Hillary	   Rodham	   Clinton	   forsetaframboð	   sitt	   fyrir	   hönd	  

Demókrataflokksins.	  Kannanir	  sýndu	  að	  talsvert	  fleiri	  flokksmenn	  studdu	  hana	  en	  aðra	  

forsetaframbjóðendur	  og	  því	  voru	  margir	  vissir	  um	  að	  hún	  myndi	  bera	  sigur	  úr	  býtum	  

og	   verða	   kjörin	   frambjóðandi	   Demókrata.51	   Viðbrögð	   við	   framboði	   hennar	   voru	  

áhugaverð	   vegna	   þess	   að	   engin	   kona	   hafði	   áður	   raunverulega	   komist	   nálægt	   því	   að	  

setjast	  í	  forsetastólinn	  í	  Hvíta	  húsinu.	  Þrátt	  fyrir	  að	  staða	  kynjanna	  hefði	  jafnast	  að	  ýmsu	  

leyti	  voru	  staðalmyndir	  nokkuð	  áberandi	  í	  fjölmiðlum	  þegar	  kosningabarátta	  Clinton	  fór	  

af	   stað.	   Samkvæmt	   greiningu	   Richard	   M.	   Perloff	   í	   bókinni	   The	   Dynamics	   of	   Political	  

Communication	   voru	   prentmiðlar	   ef	   til	   vill	   sanngjarnastir	   í	   sinni	   umfjöllun	   um	  

frambjóðendurna	  2008	  en	  þegar	  kom	  að	  útvarpi	  og	  sjónvarpi	  var	  aðra	  sögu	  að	  segja.	  Þar	  

var	   farið	  ófögrum	  orðum	  um	  Clinton	  og	  meðal	   annars	  var	  hún	  kölluð	   „tík“	  og	  margoft	  

sögð	  „tíkarleg“.52	  	  	  

Fjölmiðlar	  hafa	  sannað	  að	  kosningabarátta	  á	  21.	  öldinni	  stjórnast	  af	  miklu	   fleiri	  

þáttum	  en	  frambjóðandanum	  sjálfum	  og	  stefnumálum	  hans.	  Allt	  sem	  frambjóðandi	  gerir,	  

hverju	   hann	   klæðist,	   hvað	   hann	   segir	   og	   segir	   ekki	   eru	   upplýsingar	   sem	   komast	   til	  

kjósenda	  í	  gegnum	  fjölmiðla.	  Fjölmiðlar	  hafa	  gríðarleg	  áhrif	  á	  kosningabaráttu	  nútímans	  
                                                        
50	  Sama	  heimild,	  247-‐8.	  
51	  USA	  Today,	  ,,Sen.	  Hillary	  Clinton	  formally	  launches	  2008	  presidential	  bid,“	  usatoday.com,	  20.	  janúar	  
2007,	  http://usatoday30.usatoday.com/news/washington/2007-‐01-‐20-‐clinton-‐presidential-‐
bid_x.htm?csp=1	  (sótt	  26.	  mars	  2014).	  	  	  
52	  Perloff,	  The	  Dynamics	  of	  Political	  Communication:	  Media	  and	  Politics	  in	  a	  Digital	  Age,	  196-‐200.	  	  	  

og	  fékk	  Hillary	  Clinton	  að	  kynnast	  því	  vel	  í	  framboði	  sínu	  árið	  2008.53	  Færa	  má	  rök	  fyrir	  

því	  að	  með	  útbreiðslu	   félagsmiðla	   (e.	   social	  media)	  hafi	  magn	  slíkra	  upplýsinga	  aðeins	  

aukist	  og	  völd	  fjöl-‐	  og	  samskiptamiðla	  því	  orðið	  enn	  meiri.	  	  	  

Á	   sjónvörpuðum	   stuðningsmannafundi	   John	   McCain	   forsetaframbjóðanda	  

Repúblikana	  2008	  spurði	  kvenkyns	  stuðningsmaður	  McCain	  að	  því	  hvernig	  þeir	  ættu	  að	  

„takast	  á	  við	   tíkina“	  og	  átti	  þar	  við	  Hillary	  Clinton.	  Eftir	   stutta	  umhugsun	  og	  hlátur	   frá	  

öðrum	   stuðningsmönnum	   brást	   John	   McCain	   við	   og	   sagði	   spurninguna	   hafa	   verið	  

frábæra.	   Fjölmörg	   önnur	   dæmi	  mætti	   nefna	   en	  meðal	   annars	   var	   stofnaður	   Facebook	  

hópur	  sem	  nefndist	  „Hillary	  Clinton,	  hættu	  að	  reyna	  að	  verða	  forseti	  og	  búðu	  til	  samloku	  

fyrir	  mig“	  en	  þar	  er	  sterklega	  vísað	  til	  gamaldags	  kynhlutverka	  þar	  sem	  ætlast	  er	  til	  þess	  

að	   konur	   haldi	   sig	   í	   eldhúsinu.	   Þessi	   tiltekni	   hópur	   fékk	   fljótlega	   yfir	   40	   þúsund	  

meðlimi.54	  

Ýmsir	   fjölmiðlar	   tóku	  þó	  upp	  hanskann	   fyrir	  Clinton	  og	   gagnrýndu	  harðlega	  þá	  

einstaklinga	  og	  miðla	  sem	  notuðu	  niðrandi	  orð	  til	  að	   lýsa	  henni.	  Mikilvægt	  er	  að	  hafa	   í	  

huga	  að	  þetta	  var	  aðeins	  brot	  af	  umfjöllun	  um	  Clinton	  og	  ekki	  var	  meirihluti	  umfjöllunar	  

neikvæður	  þó	  hún	  hafi	  hlotið	  nokkuð	  fleiri	  neikvæðar	  umfjallanir	  en	  keppinautar	  sínir.	  

Samkvæmt	  Richard	  M.	  Perloff	  var	  magn	  umfjallana	  svipað	   fyrir	  þá	   frambjóðendur	  sem	  

voru	   leiðandi	   í	   forsetakjörinu	   2008	   en	   mestur	   munur	   lá	   í	   innihaldi	   og	   gæðum	  

umfjallana.55	  Í	  könnun	  sem	  New	  York	  Times	  gerði	  árið	  2008	  kom	  í	  ljós	  að	  ef	  aðeins	  voru	  

bornar	   saman	   umfjallanir	   um	   Barack	   Obama	   og	   Hillary	   Clinton	   í	   aðdraganda	  

forsetakosninganna	  fékk	  Clinton	  í	  30-‐60%	  tilfella	  jákvæða	  umfjöllun	  á	  meðan	  umfjöllun	  

um	  Obama	  var	  jákvæð	  í	  50-‐90%	  tilfella.56	  Möguleg	  ástæða	  fyrir	  því	  hvers	  vegna	  Clinton	  

hlaut	  fleiri	  neikvæðar	  umfjallanir	  en	  keppinautar	  hennar	  gæti	  verið	  að	  í	  fyrsta	  sinn	  var	  

kominn	   kvenkyns	   frambjóðandi	   sem	   virtist	   eiga	   raunverulega	   möguleika	   á	   sigri	   og	  

ögraði	  ríkjandi	  staðalmyndum	  um	  konur	  í	  stjórnmálum.57	  	  

Færa	  má	  rök	  fyrir	  því	  að	  umfjöllun	  bandarískra	  fjölmiðla	  um	  konur	  endurspegli	  á	  

vissan	   hátt	   ímynd	   og	   staðalmyndir	   kvenna	   í	   bandarísku	   samfélagi	   almennt.	  

                                                        
53	  Janis	  Edwards,	  ,,The	  2008	  Gendered	  Campaign	  and	  the	  Problem	  with	  "Hillary	  Studies”,“	  Rhetoric	  &	  
Public	  Affairs	  14,	  nr.	  1	  (2011):	  159.	  
54	  Traister,	  Big	  Girls	  Don’t	  Cry,	  65-‐6.	  
55	  Perloff,	  The	  Dynamics	  of	  Political	  Communication:	  Media	  and	  Politics	  in	  a	  Digital	  Age,	  198-‐202.	  	  	  
56	  Katherine	  Q.	  Seelye	  og	  Julie	  Bosman,	   ,,Media	  Charged	  With	  Sexism	  in	  Clinton	  Coverage,“	  The	  New	  York	  
Times,	  13.	  júní	  2008,	  http://www.nytimes.com/2008/06/13/us/politics/13women.html?pagewanted=all	  
(sótt	  28.	  apríl	  2014).	  	  
57	  Traister,	  Big	  Girls	  Don’t	  Cry,	  63-‐5.	  

Kynjafræðilegar	  kenningar	  sem	  rætt	  var	  um	  í	  2.	  kafla,	  hafa	  bent	  á	  að	  í	  karlaveldinu	  séu	  

karlmenn	  hlutlausa	  kynið	  sem	  auðvelt	  sé	  að	  tengja	  við	  líkamlegan	  og	  andlegan	  styrk	  og	  

eigi	  erindi	  í	  hið	  almenna	  rými	  (e.	  public	  space).	  Kvenfólk	  hinsvegar	  hafi	  mun	  nákvæmara	  

hlutverk	  í	  tengslum	  við	  líkama	  sinn	  og	  heimili	  og	  séu	  betur	  settar	  í	  einkarými	  (e.	  private	  

space)	   frekar	   en	   hinu	   almenna.	   Með	   forsetaframboði	   sínu	   gekk	   Hillary	   Clinton	   gegn	  

þessum	   staðalmyndum	   kvenna	   í	   Bandaríkjunum	   og	   varð	   þar	   af	   leiðandi	   auðveldara	  

skotmark	   fyrir	   fjölmiðla	   en	   karlkyns	   frambjóðendur.	   Fjölmiðlar	   vestanhafs	   virtust	  

fylgjast	  með	  Clinton	  með	  stækkunargleri	  og	  fjölluðu	  sérstaklega	  mikið	  um	  líkamlegt	  útlit	  

hennar	  og	  framkomu,	  eitthvað	  sem	  hefði	  líklega	  ekki	  verið	  gert	  hefði	  hún	  verið	  karlkyns	  

frambjóðandi.58	  	  	  

Í	   framboði	  Hillary	  Clinton	   virtist	   vera	  þörf	   á	   því	   að	   finna	  hinn	   gullna	  meðalveg	  

þegar	   kom	   að	   karl-‐	   og	   kvenlægum	   eiginleikum	   hennar.	   Hún	   var	   í	   sífellu	   sögð	   vera	  

árásargjörn	   og	   köld	   af	   fjölmiðlum	   en	   þegar	   hún	   sýndi	   sínar	   viðkvæmari	   hliðar	   var	  

umfjöllun	   fjölmiðla	  engu	  skárri.	   Í	  kosningabaráttu	  sinni	   rétt	  áður	  en	   forkosningar	   fóru	  

fram	  í	  New	  Hampshire,	  var	  Clinton	  stödd	  á	  veitingastað	  þar	  sem	  stuðningsmenn	  fengu	  

að	  spyrja	  hana	  spurninga.	  Clinton	  hafði	  fengið	  tár	  í	  augun	  þegar	  hún	  svaraði	  spurningu	  

eins	  spyrjanda	  og	  virtist	  það	  vera	  gullnáma	  fyrir	  blaðamenn.	  Þeir	  vildu	  margir	  meina	  að	  

tárin	  hefðu	  verið	  sviðsett	  og	  æfð	  og	  birtust	  fyrirsagnir	  á	  borð	  við	  ,,Grátleikurinn“,	  ,,Fölsk	  

tár	  sankti	  Hillary“	  og	  einnig	  var	  hún	  sökuð	  um	  að	  ,,leika	  fórnarlamb.“	  Þó	  var	  ekki	  sömu	  

sögu	   að	   segja	   þegar	   Joseph	   Biden,	   varaforsetaefni	   Barack	   Obama,	   táraðist	   í	  

kosningabaráttu	  sinni	  sama	  ár	  en	  fjölmiðlar	  efuðust	  ekkert	  um	  sannleiksgildi	  tára	  hans.	  

Það	  virtist	  því	  vera	  auðveldara	  að	  samþykkja	  tár	  karlkyns	  en	  kvenkyns	  frambjóðanda.59	  	  

Karen	  F.	   Stein	  benti	   á	  það	   í	   bókinni	  Cracked	  but	  Not	   Shattered	  að	   einnig	   virtist	  

muna	  miklu	  á	  því	  hvernig	  frambjóðendur	  voru	  nafngreindir	  í	  fjölmiðlum	  eftir	  kyni.	  Titill	  

Clinton	   sem	   öldungadeildarþingmaður	   var	   um	   helmingi	   sjaldnar	   tekinn	   fram	   í	  

fjölmiðlum	   til	   samanburðar	   við	   það	   hve	   oft	   nafn	   Barack	   Obama	   birtist	   ásamt	  

þingmannstitli	   hans.	  Mestur	   var	  munurinn	   á	   því	   hversu	  oft	   aðeins	   fornafn	  Clinton	   var	  

notað	   án	   eftirnafns	   hennar	   til	   móts	   við	   það	   hversu	   oft	   var	   vísað	   til	   Obama	   með	  

fornafninu	  einu.	  	  Aðeins	  í	  eitt	  skipti	  var	  Barack	  Obama	  nefndur	  í	  fjölmiðlum	  án	  þess	  að	  

                                                        
58	  Karen	  F.	  Stein,	  ,,The	  Cleavage	  Commotion:	  How	  the	  Press	  Covered	  Senator	  Clinton’s	  Campaign“	  í	  
Cracked	  but	  Not	  Shattered:	  Hillary	  Rodham	  Clinton’s	  Unsuccessful	  Campaign	  for	  the	  Presidency,	  ritstj.	  
Theadore	  F.	  Sheckels	  (Maryland:	  Lexington	  Books,	  2009),	  173.	  
59	  Sama	  heimild,	  179.	  

eftirnafn	  hans	  kæmi	  fram	  en	  skiptin	  voru	  talsvert	  fleiri	  hjá	  Hillary	  Clinton	  eða	  136.	  Stein	  

vildi	   meina	   að	   með	   því	   að	   láta	   umfjallanir	   innihalda	   hvorki	   eftirnafn	   Clinton	   né	   titil	  

virtust	   fjölmiðlar	   á	   vissan	   hátt	   vera	   að	   draga	   úr	   verðugleika	   hennar	   til	  

forsetaembættisins.60	   Það	   má	   einnig	   taka	   til	   greina	   að	   Clinton	   var	   mun	   þekktari	   en	  

Obama	  fyrir	  kosningabaráttuna	  og	  gæti	  það	  hafa	  verið	  skýring	  á	  þessari	  notkun	  á	  nafni	  

hennar	  í	  einhverjum	  tilfellum.	  

	   	   Kynjamunur	  frambjóðenda	  kom	  skýrt	  í	  ljós	  meðal	  einstaklinga	  og	  fyrirtækja	  sem	  

framleiddu	   allskyns	   varning	   sem	   gerði	   lítið	   úr	  Hillary	   Clinton	   vegna	   kyns	   hennar.	   Ein	  

vinsælasta	  varan	  var	  hnetubrjótur,	  gerður	  úr	  plastfígúru	  af	  Clinton	  sem	  stóð	  með	  gleitt	  

bil	  á	  milli	   lappa	  þar	  sem	  hægt	  var	  að	  brjóta	  hnetur.	  Vörulýsing	  hnetubrjótsins	  var	  á	  þá	  

leið	  að	  Hillary	  Clinton	  gæti	  ,,brotið	  hörðustu	  hnetur	  með	  stál	  lærum	  sínum“	  og	  því	  vísað	  í	  

hörku	   Clinton	   gegn	   körlum	   og	   hennar	   karllægu	   eiginleika.61	   Umfjöllun	   fjölmiðla	   um	  

vöruna	   var	   nokkur	   en	  meðal	   annars	   sagði	   stjórnmálafréttamaðurinn	   Tucker	   Carlson	   í	  

sjónvarpsumfjöllun	  á	  fréttastöðinni	  MSNBC	  að	  honum	  þætti	  varan	  afar	  viðeigandi	  vegna	  

þess	  að:	   ,,alltaf	  þegar	  hún	  kemur	   í	  sjónvarpinu	  krosslegg	  ég	   fæturna	  ósjálfrátt.“62	  Þessi	  

ummæli	  Carlson	  voru	  bersýnilega	  byggð	  á	  kyni	  Clinton	  og	  hennar	  umtöluðu	  hörku.	  Það	  

voru	  þó	  einnig	  jákvæðari	  umfjallanir	  um	  málið	  en	  meðal	  annars	  skrifaði	  Robert	  Koehler	  

grein	  á	  vefsíðuna	  Huffington	  Post	  þar	  sem	  hann	  sagðist	  ekki	  alveg	  vita	  hvað	  honum	  þætti	  

um	   vöruna	   en	   tók	   viðtal	   við	   seljanda	   hennar.	   Það	   kom	  Koehler	   á	   óvart	   að	   samkvæmt	  

seljandanum	   virtist	   varan	   vera	   keypt	   annars	   vegar	   af	   andstæðingum	   Clinton	   en	   hins	  

vegar	  af	   stuðningsmönnum	  hennar	  og	  mikill	  meirihluti	  kaupenda	  voru	  konur.	  Koehler	  

gagnrýndi	  í	  grein	  sinni	  ofangreind	  ummæli	  Tucker	  Carlson	  og	  sagði	  það	  neikvæða	  þróun	  

að	  slík	  ummæli	  fjölmiðla	  væru	  ,,normið.“63	  

Hnetubrjóturinn	  var	  þó	   langt	   í	   frá	  eini	   framleiddi	  varningurinn	  sem	  virtist	  gera	  

lítið	  úr	  Clinton.	  Rebecca	  Traister	  fylgdist	  vel	  með	  umfjöllun	  um	  Clinton	  og	  í	  áðurnefndri	  

bók	   sinni	   Big	   Girls	   Don’t	   Cry	   tekur	   hún	   fram	   að	   fjölmargir	   brandarar,	   vörur	   og	  

umfjallanir	  hafi	  skotið	  upp	  kollinum	  þar	  sem	  gert	  var	  lítið	  úr	  Clinton	  sem	  konu	  og	  virtist	  
                                                        
60	  Sama	  heimild,	  176.	  
61	  Tracy	  Clark-‐Flory,	  ,,The	  Hillary	  Clinton	  Nutcracker,“	  salon.com,	  7.	  september	  2007.	  
http://www.salon.com/2007/09/07/nutcracker/	  (sótt	  27.	  mars	  2014).	  	  	  
62	  Ryan	  Chiachiere,	  ,,Tucker	  Carlson	  on	  Clinton:	  “When	  she	  comes	  on	  television,	  I	  involuntarily	  cross	  my	  
legs”,“	  mediamatters.com,	  18.	  júlí	  2007,	  http://mediamatters.org/research/2007/07/18/tucker-‐carlson-‐
on-‐clinton-‐when-‐she-‐comes-‐on-‐tel/139362	  (sótt	  12.	  apríl	  2014).	  	  	  
63	  Robert	  Koehler,	  ,,The	  Hillary	  Nutcracker,“	  The	  Huffington	  Post,	  21.	  febrúar	  2008,	  
http://www.huffingtonpost.com/robert-‐koehler/the-‐hillary-‐nutcracker_b_87779.html	  (sótt	  13.	  apríl	  
2014).	  	  

hún	  þurfa	  að	  þola	  talsvert	  verri	  útreið	  fjölmiðla	  en	  keppinautar	  hennar.	  Oft	  hafði	  verið	  

fjallað	   um	   breytilegar	   hárgreiðslur	   Clinton	   og	   var	   því	   haldið	   fram	   í	   fjölmiðlum	   að	  

pólitískar	   skoðanir	   hennar	   væru	   líklega	   ekki	   áreiðanlegar	   þar	   sem	   hún	   hefði	   svo	   oft	  

skipt	  um	  hárgreiðslu.	  Einnig	  var	  mikið	  fjallað	  um	  læri	  hennar,	  ökkla	  og	  buxnadragtirnar	  

sem	  hún	  klæddist.	  Þegar	  fjallað	  var	  um	  keppinauta	  hennar	  á	  slíkan	  hátt	  var	  það	  gert	  af	  

aðdáun.	  Til	  dæmis	  þegar	  fjölmiðlar	  birtu	  ljósmyndir	  af	  Barack	  Obama	  berum	  að	  ofan	  að	  

njóta	  sín	  á	  ströndinni	  var	  lögð	  áhersla	  á	  hvað	  hann	  væri	  í	  góðu	  líkamlegu	  formi.	  Clinton	  

og	   starfslið	   hennar	   í	   kosningabaráttunni	   einblíndu	   þess	   vegna	   á	   að	   reyna	   að	   kyngera	  

hana	  sem	  minnst,	  leggja	  hvorki	  áherslu	  á	  kven-‐	  né	  karllæga	  eiginleika	  hennar.64	  	  

Hillary	  Clinton	  hafði	  oft	  verið	  kölluð	  lesbía,	  sögð	  kaldlynd	  og	  talað	  var	  um	  að	  hún	  

gæti	   ekki	   fullnægt	   eiginmanni	   sínum	   fyrst	   hann	   leitaði	   til	   annarra	   kvenna.	   Í	  

kosningabaráttunni	  2008	  birti	  New	  York	  Times	  umfjöllun	  sem	  fjallaði	  um	  það	  hversu	  oft	  í	  

mánuði	  Clinton	  hjónin	  svæfu	  í	  sama	  rúmi	  og	  þegar	  Hillary	  Clinton	  kom	  í	  sömu	  viku	  fram	  

í	  blússu	  með	  v-‐hálsmáli	   í	  þinginu	  hljóp	  hver	   fjölmiðillinn	  á	   fætur	  öðrum	  til	  og	  skrifaði	  

frétt	   um	   barm	   hennar.65	   Umfjöllun	   Washington	   Post	   var	   sérstaklega	   áberandi	   en	  

fyrirsögnin	  bar	  þess	  keim	  að	  Clinton	  væri	  rólega	  að	  færa	  sig	  yfir	  í	  flegnara	  hálsmál.	  Lítil	  

athygli	  var	  vakin	  á	  málefninu	  sem	  Clinton	  var	  að	  ræða	  í	  blússunni	  enda	  beindust	  augun	  

ósjálfrátt	  að	  brjóstaskorunni	  að	  mati	  Robin	  Givhan,	  greinarhöfundar.	  Givhan	  rifjaði	  upp	  

hvenær	   Clinton	   hefði	   síðast	   klæðst	   einhverju	   sem	   gæti	  mögulega	   nálgast	   það	   að	   vera	  

kynþokkafullt	  og	  minnist	  þar	  á	  svartan	  kjól	  sem	  hún	  hafði	  klæðst	  fyrir	  áratugi	  síðan	  en	  

þar	  beraði	  hún	  axlirnar.	  Givhan	  hélt	  áfram	  að	  greina	  þetta	  klæðaval	  Clinton	  og	  líkti	  því	  

við	  þegar	  karlmaður	  er	  með	  buxnaklaufina	  opna	  og	  eina	  sem	  fólk	  getur	  hugsað	  sér	  er	  að	  

líta	  undan.66	  	  	  

Klæðaburður	   Hillary	   Clinton	   var	  mikið	   í	   umræðunni	   því	   nokkrum	   dögum	   eftir	  

umræðuna	   um	   flegna	   blússu	   hennar	   birtust	   snemmbúnar	   kappræður	   á	  

myndbandavefnum	   YouTube	   á	   milli	   forsetaframbjóðenda	   Demókrata	   þar	   sem	  

keppinautur	  Clinton,	  John	  Edwards,	  sagðist	  dást	  að	  því	  hvað	  hún	  og	  eiginmaður	  hennar	  

hefðu	  gert	   fyrir	  Bandaríkin	  en	  hann	  væri	   ,,ekki	  alveg	  viss	  um	   jakkann	  hennar.“	  Barack	  

Obama	  svaraði	  þá	  Clinton	  til	  varnar	  og	  sagðist	  vera	  hrifinn	  af	   jakka	  hennar	  og	  ekki	  sjá	  

                                                        
64	  Traister,	  Big	  Girls	  Don’t	  Cry,	  66-‐7.	  
65	  Sama	  heimild	  76-‐7.	  
66	  Robin	  Givhan,	  ,,Hillary	  Clinton’s	  Tentative	  Dip	  Into	  Neckline	  Territory,“	  The	  Washington	  Post,	  20.	  júlí	  
2007.	  	  http://www.washingtonpost.com/wp-‐
dyn/content/article/2007/07/19/AR2007071902668.html?hpid=topnews	  (sótt	  28.	  mars	  2014).	  	  	  

neitt	  athugavert	  við	  hann.	  Þetta	  var	  í	  fyrsta	  sinn	  sem	  frambjóðendur	  höfðu	  farið	  að	  ræða	  

saman	   um	   klæðnað	   annars	   frambjóðanda	   í	  miðjum	   kappræðum	   forsetaframbjóðenda.	  

Þarna	  kom	  greinilega	  í	  ljós	  að	  Clinton	  var	  litin	  öðrum	  augum	  en	  ,,strákarnir.“	  Allt	  í	  einu	  

var	   komin	   kona	   inn	   á	   svæði	   þar	   sem	   áður	   höfðu	   aðeins	   setið	   karlmenn.67	   Fjölmiðlar	  

fjölluðu	  talsvert	  um	  málið	  og	  virtust	  í	  heildina	  frekar	  styðja	  Clinton	  í	  málinu	  en	  Edwards.	  

Meðal	  annars	  skrifaði	  Roger	  Simon	  um	  málið	  fyrir	  Politico	  þar	  sem	  hann	  benti	  mönnum	  

á	   að	   þeir	   gætu	   ,,ráðist	   á	   stefnumál	   hennar,	   ráðist	   á	   kosninguna,	   ráðist	   á	   persónuleika	  

hennar	   ef	   þeir	   vildu	   en	  ættu	   ekki	   að	   ráðast	   á	   klæðaburð	   hennar,	   það	   liti	   út	   eins	   léleg	  

karlremba.“68	  	  

Vinsældir	   Clinton	   meðal	   kjósenda	   fóru	   smátt	   og	   smátt	   minnkandi	   í	  

kosningabaráttunni	   og	   virtist	   hún	   veikari	   frambjóðandi	   þegar	   hún	   þurfti	   í	   sífellu	   að	  

verjast	   ummælum	  annarra.	   Því	   verr	   sem	  Clinton	   gekk	   í	   kosningabaráttunni,	   því	  meira	  

einblíndu	   fjölmiðlar	   á	   þá	   staðreynd	   að	   hún	   væri	   kvenkyns.	   Clinton	   var	   orðin	   að	  

fórnarlambi	   í	   þeim	   skilningi	   að	   hún	   þurfti	   að	   verjast	   umfjöllunum	   sem	   drógu	   úr	  

verðleikum	  hennar	   vegna	  kyns	  hennar	   á	  meðan	  hún	   sýndi	   einnig	  þá	   sterku	  konu	   sem	  

hún	  hafði	  alltaf	  gefið	  sig	  út	   fyrir	  að	  vera.	   Julia	  A.	  Spiker	  hélt	  því	   fram	  í	   fyrrnefndri	  bók	  

Cracked	  but	  Not	  Shattered	  að	  þessar	  tvær	  ímyndir	  hennar,	  að	  vera	  bæði	  fórnarlamb	  og	  

sterk	  og	  ákveðin	  kona,	  hafi	  ekki	  farið	  vel	  saman	  fyrir	  Clinton	  sem	  forsetaframbjóðanda.	  

Samkvæmt	   Spiker	   höfðu	   þessar	   ímyndir	   virkað	   fyrir	   Clinton	   áður	   en	   þegar	   hún	   var	  

forsetafrú	  náði	  hún	   töluverðum	  vinsældum	  með	  því	   að	   sýna	  hið	  kvenlæga	  varnarleysi	  

sitt	  sem	  fórnarlamb	  í	  framhjáhaldi	  eiginmanns	  síns.69	  	  

Spiker	  segir	  Clinton	  hafa	  þekkt	  hina	  ímyndina	  meðal	  annars	  frá	  því	  hún	  bauð	  sig	  

fram	  til	  öldungadeildar	  Bandaríkjaþings	  en	  í	  einum	  kappræðunum	  varð	  hún	  fyrir	  truflun	  

þegar	  karlkyns	  andstæðingur	  hennar,	  Rick	  Lazio,	  gekk	  beint	  upp	  að	  henni	  þar	  sem	  hún	  

stóð	  í	  pontu	  og	  krafðist	  hann	  þess	  að	  hún	  skrifaði	  undir	  ákveðið	  skjal.	  Clinton	  brást	  illa	  

við	  trufluninni	  og	  sagði	  Lazio	  að	  færa	  sig	  og	  í	  kjölfarið	  hlaut	  hún	  stuðning	  margra	  kvenna	  

sem	   fannst	  þær	  hafa	  upplifað	   slíkan	  yfirgang	  karlmanna	   sjálfar.	   Þar	   virkaði	   því	   ímynd	  

hennar	  sem	  sterk	  og	  ákveðin	  kona	  með	   femínísk	  sjónarmið	  að	   leiðarljósi.	   Spiker	  sagði	  

                                                        
67	  Rebecca	  Traister,	  Big	  Girls	  Don’t	  Cry,	  78.	  
68	  Roger	  Simon,	  ,,Edwards	  is	  mad	  and	  won’t	  take	  it	  anymore,“	  Politico,	  23.	  júlí	  2007,	  
http://www.politico.com/news/stories/0707/5081.html	  (sótt	  13.	  apríl	  2014).	  	  
69	  Julia	  A.	  Spiker,	  ,,It	  Takes	  a	  Village	  to	  Win“	  í	  Cracked	  but	  Not	  Shattered:	  Hillary	  Rodham	  Clinton’s	  
Unsuccessful	  Campaign	  for	  the	  Presidency,	  ritstj.	  Theadore	  F.	  Sheckels	  (Maryland:	  Lexington	  Books,	  2009),	  
118-‐19.	  

sameiningu	  ímyndanna	  tveggja	  ekki	  hafa	  gengið	  en	  Clinton	  fór	  á	  tímum	  á	  milli	   ímynda,	  

til	  dæmis	  þegar	  hún	  táraðist	  á	  stuðningsmannafundi	   í	  New	  Hampshire	  eins	  og	  fyrr	  var	  

greint	   frá.	   Einhverjir	   töldu	   ástæðuna	   fyrir	   því	   að	   Clinton	   ákvað	   að	   grípa	   í	   ,,hlutverk	  

fórnarlambsins“	  hafa	  verið	   til	  þess	  að	  reyna	  að	  vinna	  aftur	  þau	  atkvæði	  sem	  hún	  hafði	  

tapað.	   Sú	   tilraun	   gekk	   þó	   ekki	   betur	   en	   svo	   að	   Clinton	   tapaði	   kjörinu	   um	   forsetaefni	  

Demókrataflokksins	  í	  júní	  2008.70	  	  

Nokkrum	  dögum	  eftir	  tapið	  flutti	  Hillary	  Clinton	  ræðu	  sína	  sem	  minnst	  var	  á	  í	  2.	  

kafla	   um	   ,,18	   milljón	   sprungur	   í	   glerþakinu“	   þar	   sem	   hún	   talaði	   sérstaklega	   á	  

kynjafræðilegum	  grundvelli	  og	  bað	  einnig	  stuðningsmenn	  sína	  um	  að	  standa	  við	  bakið	  á	  

Barack	  Obama,	   sigurvegara	  kjörsins	  um	   forsetaefni	  Demókrata.	  Undir	   lok	   ræðu	  sinnar	  

sagðist	  Clinton	  ætla	  að	  halda	  áfram	  að	  berjast	  fyrir	  kynjamisrétti	  í	  landi	  sínu	  og	  að	  hvert	  

barn	  fengi	  tækifæri	  til	  þess	  að	  vaxa	  úr	  grasi	  og	  ná	  sínum	  markmiðum.71	  Í	  ræðunni	  benti	  

Clinton	  loks	  á	  sögulegt	  mikilvægi	  framboðs	  sín	  sem	  fyrsta	  konan	  sem	  átti	  raunverulega	  

möguleika	  á	  að	  verða	   forseti	  Bandaríkjanna.	  Margir	   töldu	  hana	  ekki	   leggja	  nógu	  mikla	  

áherslu	  á	  þetta	  mikilvægi	  í	  kosningabaráttu	  sinni	  2008	  og	  þótti	  hún	  hafa	  mátt	  nota	  kyn	  

sitt	  betur	  sem	  jákvætt	  áhersluatriði	  í	  framboði	  sínu.72	  

Fjölmiðlar	   hafa	   gagnrýnt	   Clinton	   á	   áberandi	   hátt	   allt	   frá	   því	   að	   hún	   varð	  

forsetafrú.	  Gagnrýnin	  virtist	  ná	  hámarki	   í	   forsetakosningabaráttu	  hennar	  árið	  2008	  og	  

hefur	   gagnrýnin	   oftar	   en	   ekki	   snúist	   um	   kyn	   Clinton	   og	   þá	   staðreynd	   að	   hún	   ögraði	  

stöðluðum	  kynjaímyndum	  bæði	  sem	  forsetafrú	  og	  frambjóðandi.	  

Hillary	   Clinton	   hefur	   nú	   þegar	   verið	   sterklega	   orðuð	   við	   forsetaframboð	   fyrir	  

kosningarnar	  árið	  2016	  þrátt	   fyrir	  að	  hafa	  engu	  svarað	  um	  það	  sjálf.	  Nú	  er	  rætt	  um	  að	  

fyrir	  mögulegt	   framboð	  2016	  ætti	   Clinton	   að	  nýta	   sér	  betur	  þá	   staðreynd	  að	  hún	  yrði	  

fyrsti	   kvenforseti	   landsins.	   Samkvæmt	   Gallup	   könnun	   frá	   því	   í	   mars	   2014	   finnst	  

kjósendum	   kyn	   hennar	   helsta	   ástæða	   þess	   að	   hún	   ætti	   að	   verða	   kjörin	   næsti	  

Bandaríkjaforseti.73	  Í	  takt	  við	  það	  ætti	  Clinton	  að	  notfæra	  sér	  kyn	  sitt	  sem	  styrk	  ef	  	  hún	  

http://www.gallup.com/poll/168041/clinton-‐top-‐selling-‐point-‐2016-‐first-‐female-‐president.aspx	  (sótt	  20.	  
apríl	  2014).	  	  

fer	  í	  framboð	  á	  ný	  í	  stað	  þess	  að	  leyfa	  öðrum	  að	  nota	  það	  sem	  grundvöll	  fyrir	  gagnrýni	  

eins	  og	  margir	  telja	  að	  hafi	  gerst	  fyrir	  kosningarnar	  2008.	  	  

3 Mun	  sagan	  endurtaka	  sig?	  	  

 

Þrátt	  fyrir	  að	  hafa	  beðið	  ósigur	  í	  kjörinu	  2008,	  var	  Hillary	  Clinton	  hvergi	  nærri	  horfin	  af	  

sjónarsviðinu.	   Hér	   verður	   stuttlega	   farið	   yfir	   tíma	   Clinton	   sem	   utanríkisráðherra	   og	  

vinsældir	  hennar	  á	  því	  tímabili	  til	  þess	  að	  setja	  umræðuna	  um	  mögulegt	  framboð	  2016	  í	  

samhengi.	   Velta	  má	   fyrir	   sér	   hvort	   Clinton	   hafi	   nýtt	   tímann	   sem	   utanríkisráðherra	   til	  

þess	   að	   bæta	   ímynd	   sína	   fyrir	   annað	   framboð.	   Í	   framhaldi	   verður	   það	   til	   umfjöllunar	  

hvernig	  Clinton	  er	  á	  nýjan	  leik	  að	  ryðja	  sér	  til	  rúms	  í	  bandarískum	  stjórnmálum	  eftir	  að	  

hún	   lét	   af	   embætti	   utanríkisráðherra.	   Fyrst	   og	   fremst	   verður	   orðræða	   fjölmiðla	   um	  

Clinton	  sem	  mögulegan	   forsetaframbjóðanda	  2016	   til	   skoðunar	  og	  það	  hvernig	  kyn	  og	  

aldur	  Clinton	  hefur	  haft	  áhrif	  á	  þá	  orðræðu.	  	  

3.1 ,,Hvað	  fær	  þig	  til	  að	  halda	  að	  eitthvað	  muni	  stöðva	  hana	  núna?“	  
 

Í	   nóvember	   2008	   samþykkti	   Hillary	   Clinton	   boð	   nýkjörins	   Bandaríkjaforseta,	   Barack	  

Obama,	  um	  að	  verða	  utanríkisráðherra	  Bandaríkjanna.	  Strax	  eftir	  tilkynningu	  Obama	  um	  

málið	   birtist	   í	   fjölmiðlum	   að	   ,,sumir	   Demókratar	   velti	   fyrir	   sér	   hvort	   Clinton	   sé	   of	  

sjálfstæð	  og	  metnaðargjörn“	  til	  þess	  að	   lúta	  stjórn	  Obama.74	  Af	  þessu	  virtust	   fjölmiðlar	  

vilja	  stilla	  Clinton	  upp	  sem	  stjórnsamri	  konu	  sem	  ætti	  líklega	  erfitt	  með	  að	  láta	  að	  stjórn	  

karlmanns.	   Ólíklegt	   þykir	   að	   slíkar	   vangaveltur	   hefðu	   birst	   ef	   Obama	   hefði	   valið	  

karlmann	   í	   starfið.	   Fjölmiðlar	   virtust	   stilla	   því	   upp	   sem	   staðreynd	   að	   konur	   gætu	   yfir	  

höfuð	  verið	  ,,of	  sjálfstæðar“	  og	  ,,of	  metnaðargjarnar.“75	  

	   	  	  	  	  	  Í	   janúar	   2009	   tók	   Hillary	   Clinton	   við	   sem	   utanríkisráðherra	   Bandaríkjanna.	  

Almenningur	   virtist	   taka	   henni	   nokkuð	   vel	   í	   embættinu	   og	   rithöfundurinn	   og	  

kvenréttindakonan	  Gloria	  Feldt	  sagði	  að	  Clinton	  hefði	   ,,alltaf	  haft	  sterka	  réttlætiskennd	  

varðandi	  femínisma	  og	  konur“	  en	  að	  kosningabaráttan	  hefði	  komið	  henni	  mun	  lengra	  í	  

sínu	   femíníska	   starfi	   vegna	   eigin	   reynslu	   af	   stöðu	   kvenna	   í	   Bandaríkjunum.	   Það	   veitti	  

einnig	  mörgum	  innblástur	  að	  Clinton	  gæti	  bætt	  stöðu	  kvenna	  í	  Bandaríkjunum	  og	  jafnvel	  

heiminum	   öllum	  með	   utanríkisstefnu	   sinni.	   Meira	   að	   segja	   þeir	   sem	   höfðu	   ekki	   verið	  

                                                        
74	  Beth	  Fouhy,	  ,,Obama	  To	  Name	  Clinton	  Secretary	  Of	  State	  Monday,“	  Huffington	  Post,	  30.	  nóbember	  2008,	  
http://www.huffingtonpost.com/2008/11/29/obama-‐to-‐name-‐clinton-‐sec_n_147160.html	  (sótt	  13.	  apríl	  
2014).	  	  
75	  Sama	  heimild.	  

stuðningsmenn	  Clinton	   í	  kosningabaráttunni	  virtust	   líta	  hana	  öðrum	  augum	  eftir	  hana.	  

Blaðakonan	   Michelle	   Goldberg	   sem	   hafði	   verið	   dyggur	   stuðningsmaður	   Obama	   og	  

ósammála	  því	  að	  framboð	  Clinton	  hefði	  verið	  mikilvægt	  á	  femínískum	  grundvelli	  skrifaði	  

á	   vefsíðuna	   Daily	   Beast	   að	   ,,Hillary	   Clinton	   væri	   hin	   femíníska	   hetja	   þessarar	  

ríkisstjórnar.“	   Rithöfundurinn	   Gore	   Vidal	   sem	   hafði	   verið	   stuðningsmaður	   Clinton	   en	  

skyndilega	  skipt	  yfir	  til	  Obama,	  sagðist	  sjá	  eftir	  þeirri	  ákvörðun	  sinni	  og	  sagði	  að	  ,,Hillary	  

vissi	  miklu	  meira	   um	  heiminn	  og	   hvað	   skyldi	   gera	   gagnvart	   stjórnendum.	   Sagan	  hefði	  

sannað	  að	  þegar	  stúlkur	  taka	  þátt,	  eru	  þær	  góðar	  í	  því.“76	  

	   Þrátt	  fyrir	  bætt	  álit	  einhverra	  á	  Clinton	  eftir	  að	  hún	  varð	  utanríkisráðherra	  héldu	  

ýmsir	  fjölmiðlar	  áfram	  að	  gera	  lítið	  úr	  henni	  og	  það	  oft	  á	  kynjagrundvelli.	  Hægrisinnaði	  

útvarpsmaðurinn	  Rush	  Limbaugh	  sagði	   í	  þætti	  sínum	  í	  apríl	  2012	  að	   ,,frú	  Clinton	  hefði	  

unnið	  hörðum	  höndum	  allt	  sitt	  líf	  og	  staðið	  með	  eiginmanni	  sínum“	  sem	  hefði	  niðurlægt	  

hana	  með	   sífelldum	   framhjáhöldum.	  Hann	   sagði	   að	   nú	   hefði	   Clinton	   náð	   hátindi	   ferils	  

síns	   en	   væri	   þó	   ,,bara	   ritari“	   (e.	   secretary)	   og	   vísaði	   þar	   til	   þess	   að	   starf	   hennar	   sem	  

utanríkisráðherra	  (e.	  secretary	  of	  state)	  væri	  ekkert	  nema	  ritarastarf.77	  	  

	   Þó	   virtist	   Clinton	   á	   þessum	   tíma	   fá	   meiri	   frið	   frá	   fjölmiðlum	   en	   oft	   áður	   en	  

úskýringin	   á	   því	   má	   vera	   að	   í	   starfi	   Clinton	   sem	   utanríkisráðherra	   stafaði	   lítil	   ógn	   af	  

henni	  á	  hinu	  pólitíska	  sviði	  í	  Bandaríkjunum	  og	  almenningur	  virtist	  ánægður	  með	  störf	  

hennar.	   Vinsældir	   hennar	   voru	   í	   raun	   svo	  miklar	   að	   þær	  mældust	   hærri	   en	   vinsældir	  

forsetans	  á	  tímabili	  samkvæmt	  Gallup	  könnun	  sem	  gerð	  var	  árið	  2009.	  Frá	  því	   í	   janúar	  

2009	  og	  fram	  í	  október	  sama	  ár	  höfðu	  vinsældir	  Barack	  Obama	  minnkað	  um	  rúm	  tuttugu	  

prósent	  en	  á	  meðan	  höfðu	  vinsældir	  Clinton	  nánast	  staðið	   í	  stað	  og	  mældust	   í	  október	  

um	   sex	  prósentustigum	  hærri	   en	   vinsældir	   forsetans.	   Þetta	   voru	  mestu	   vinsældir	   sem	  

Clinton	  hafði	  mælst	  með	  í	  um	  tíu	  ár.78	  	  

Í	   febrúar	   2013	   lét	   Hillary	   Clinton	   af	   embætti	   sínu	   sem	   utanríkisráðherra	   og	  

mældust	  vinsældir	  hennar	  afar	  miklar.	  Hún	  var	  sögð	  vera	  ein	  vinsælasta	  manneskjan	   í	  

bandarískum	   stjórnmálum	   á	   þeim	   tíma	   og	   voru	   ýmsir	   að	   hvetja	   hana	   þá	   strax	   til	  

forsetaframboðs	   fyrir	  kosningarnar	  2016.	   Í	   starfi	   sínu	  sem	  utanríkisráðherra	   fékk	  hún	  
                                                        
76	  Traister,	  Big	  Girls	  Don’t	  Cry,	  295-‐7.	  
77	  Jaywon	  Choe,	  ,,Rush	  Limbaugh	  on	  Hillary	  Clinton:	  ‘All	  She	  Is	  Is	  A	  Secretary’,“	  Business	  Insider,	  26.	  apríl	  
2012,	  http://www.businessinsider.com/rush-‐limbaugh-‐on-‐hillary-‐clinton-‐all-‐she-‐is-‐is-‐a-‐secretary-‐2012-‐
4	  (sótt.	  14.	  apríl	  2014).	  	  
78	  Jeffrey	  M.	  Jones,	  ,,Hillary	  Clinton	  Now	  More	  Popular	  Than	  Barack	  Obama,“	  Gallup,	  15.	  október	  2009,	  
http://www.gallup.com/poll/123665/Hillary-‐Clinton-‐More-‐Popular-‐Barack-‐Obama.aspx	  (sótt	  17.	  apríl	  
2014).	  	  

lof	   um	   allan	   heim	   og	   í	   spjallþættinum	   60	   mínútum	   sagði	   yfirmaður	   hennar,	   Barack	  

Obama,	  að	  Clinton	  væri	   ,,einn	  besti	  utanríkisráðherra	  sem	  Bandaríkin	  hefðu	  átt“	  og	  að	  

samvinna	  þeirra	  hefði	  verið	  frábær.79	  	  

	   Fréttir	  af	  mögulegu	  framboði	  Hillary	  Clinton	  til	  forseta	  2016	  fóru	  að	  verða	  meira	  

áberandi	   eftir	   að	   Clinton	   sagði	   skilið	   við	   ráðherraembættið.	   Í	   viðtali	   við	   New	   York	  

Magazine	  í	  september	  2013,	  sagðist	  Clinton	  sjálf	  vera	  að	  ,,glíma“	  við	  þá	  ákvörðun	  hvort	  

hún	  myndi	  leggja	  í	  framboð	  á	  nýjan	  leik	  en	  hún	  myndi	  vera	  raunsæ	  í	  ákvörðunum	  sínum.	  

Hún	   sagðist	   ekki	   þurfa	   að	   flýta	   sér	   að	   taka	   ákvörðun	   um	   það	   hvort	   hún	   færi	   aftur	   í	  

framboð	  enda	  væri	  enn	  tími	  til	  að	  hugsa	  vel	  um	  slíka	  ákvörðun.	  Clinton	  tjáði	  sig	  einnig	  

um	  þátt	  kvenna	  í	  bandarískum	  stjórnmálum	  og	  kvað	  það	  vera	  verkefni	  sem	  væri	  langt	  í	  

frá	   lokið.	   Hún	   sagði	   það	   hafa	   áhrif	   á	   samfélagið	   allt	   að	   konur	   fengju	   tækifæri	   í	  

stjórnmálum	  og	  að	  konur	  væru	  ,,heimsins	  vannýttasta	  auðlind.“80	  	  

	  	   Á	  alþjóðlegu	  ráðstefnunni	  Women	  in	  the	  World	  sem	  haldin	  var	  í	  apríl	  2014	  talaði	  

Hillary	  Clinton	  sérstaklega	  til	  ungra	  kvenna	  og	  leiðbeindi	  þeim	  að	  taka	  gagnrýni	  ekki	  of	  

persónulega.	  Hún	  var	  spurð	  hvort	   tvöfalt	  siðgæði	  (e.	  double	  standard)	  væri	   til	   staðar	   í	  

fjölmiðlum	   þegar	   kæmi	   að	   umfjöllun	   um	   konur	   og	   hún	   sagði	   tvöfalt	   siðgæði	   svo	  

sannarlega	  vera	  til	  staðar.	  Clinton	  sagði	  að	  ,,fjölmiðlar	  væru	  helsta	  ástæða	  tilveru	  þess“	  

og	  þeir	  þyrftu	  sjálfir	  að	  vera	  meðvitaðir	  um	  þá	  staðreynd.81	  Clinton	  minntist	  forvera	  síns	  

Eleanor	  Roosevelt	  og	  ummæla	  hennar	   frá	  þriðja	  áratugi	   tuttugustu	  aldar:	   ,,Ef	  kona	  vill	  

vera	   þátttakandi	   í	   hinu	   opinbera,	   þá	   þarf	   hún	   að	   hafa	   skráp	   eins	   þykkan	   og	  

nashyrningur.“	  Clinton	  benti	  á	  í	  þessu	  samhengi	  að	  tvöfalt	  siðgæði	  kynja	  í	  hinu	  opinbera	  

hafi	  greinilega	  verið	  til	  staðar	  á	  þessum	  tíma	  og	  sé	  það	  enn.82	  

	   Í	   grein	   sem	   birtist	   í	   dagblaðinu	   Valley	   News	   í	   febrúar	   2014	   sagði	  

greinarhöfundurinn	   Jessica	  Valenti	   að	   kynjapólitíkin	   hafi	   breyst	   síðustu	   sex	   ár,	   frá	   því	  

Hillary	   Clinton	   bauð	   sig	   síðast	   fram	   til	   forseta.	   Hún	   sagði	   það	   ólíklegt	   að	   umfjöllun	  

fjölmiðla	  muni	  ná	  sömu	  hæðum	  í	  kynjamismunun	  ef	  Clinton	  gefur	  kost	  á	  sér	  á	  nýjan	  leik.	  
                                                        
79	  Maria	  Liasson,	  ,,Hillary	  Clinton	  Leaving	  The	  Stage	  –	  At	  Least	  For	  Now	  –	  And	  On	  A	  High	  Note,“	  NPR,	  1.	  
febrúar	  2013,	  http://www.npr.org/blogs/itsallpolitics/2013/02/12/170776848/hillary-‐clinton-‐leaving-‐
the-‐stage-‐at-‐least-‐for-‐now-‐and-‐on-‐a-‐high-‐note	  (sótt	  14.	  apríl	  2014).	  
80	  Joe	  Hagan,	  ,,Hillary	  in	  Midair,“	  New	  York	  Magazine,	  22.	  september	  2013,	  
http://nymag.com/news/features/hillary-‐clinton-‐2013-‐9/	  (sótt.	  14.	  apríl	  2014).	  	  
81	  Maggie	  Haberman,	  ,,Hillary	  Clinton:	  Media	  ‘double	  standard’	  on	  women,“	  Politico,	  3.	  apríl	  2014,	  
http://www.politico.com/story/2014/04/hillary-‐clinton-‐media-‐double-‐standard-‐on-‐women-‐
105374.html#ixzz2yJC3GMJw	  (sótt	  15.	  apríl	  2014).	  	  	  
82	  Sarah	  Jones,	  ,,Hillary	  Clinton	  Courageously	  Takes	  On	  the	  Media	  For	  Propagating	  Sexism,“	  Politicus	  USA,	  
4.	  apríl	  2014,	  http://www.politicususa.com/2014/04/04/hillary-‐clinton-‐courageously-‐takes-‐media-‐
propagating-‐sexism.html	  (sótt	  15.	  apríl	  2014).	  	  

Aðalástæðuna	  fyrir	  þessu	  sagði	  Valenti	  vera	  félagsmiðla.	  Í	  því	  samhengi	  minntist	  hún	  á	  

fyrrnefnda	   forsíðumynd	   TIME	   frá	   því	   í	   janúar	   2014	   með	   fyrirsögninni	   ,,getur	   nokkur	  

stöðvað	  Hillary?“	  og	  mynd	  sem	  sýndi	  kvenmannshæl	  hrista	  af	  sér	  smáan	  karlmann.	  Hún	  

sagði	  félagsmiðla	  hafa	  farið	  að	  loga	  nokkrum	  mínútum	  eftir	  útgáfu	  blaðsins	  og	  konur	  hafi	  

notað	   félagsmiðla	   óspart	   til	   þess	   að	   benda	   á	   kynjamisréttið	   sem	   fólst	   í	   framsetningu	  

tímaritsins.	  Valenti	  benti	  á	  að	   femínísk	  áhrif	   félagsmiðla	  væru	  mikil	  og	  miðlarnir	  gætu	  

nýst	   sem	   ákveðið	   vopn	   í	   höndum	   stuðningsmanna	   Clinton	   sem	   þeir	   höfðu	   ekki	   árið	  

2008.	  Þegar	  Clinton	  tilkynnti	  framboð	  sitt	  árið	  2007	  voru	  dagleg	  ,,tíst“	  á	  félagsmiðlinum	  

Twitter	  um	  60	  þúsund	  á	  dag.	  Nú	  árið	  2014	  eru	  þau	  orðin	  yfir	  500	  milljón	  á	  dag.	  Á	  sama	  

tíma	  2007	  voru	  Facebook	  notendur	  um	  100	  milljónir	  en	  í	  dag	  ná	  þeir	  yfir	  milljarð.83	  	  

Valenti	   nefndi	   nokkur	   dæmi	   þess	   að	   viðbrögð	   femínista	   við	   umfjöllun	   eða	  

aðgerðum	  byggðum	  á	  kynjamisrétti	  hafi	  haft	  mikil	  áhrif.	  Til	  að	  mynda	  hafi	  Facebook	  sett	  

í	  reglur	  sínar	  að	  bannað	  væri	  að	  birta	  hatursumræður	  á	  miðlinum	  sem	  byggðar	  væru	  á	  

kynjagrundvelli	  og	  það	  hafi	  verið	  gert	  eftir	  að	  femínistar	  kröfðust	  þess	  á	  félagsmiðlum.	  

Því	  myndi	  Facebook	  hópur	  líkt	  og	  minnst	  var	  á	  í	  3.	  kafla,	  „Hillary	  Clinton,	  hættu	  að	  reyna	  

að	  verða	   forseti	   og	  búðu	   til	   samloku	   fyrir	  mig,“	  hreinlega	  brjóta	   reglur	   félagsmiðilsins	  

hvað	  varðar	  kynbundið	  misrétti	  og	  ætti	  því	  ekki	   langa	   lífdaga.	  Valenti	  sagði	  þó	  viðbúið	  

að	   einhverjir	   fjölmiðlar	   beini	   umfjöllun	   sinni	   að	   Clinton	   með	   karlrembuívafi	   en	   slík	  

umfjöllun	  muni	  líklega	  ekki	  ná	  að	  verða	  eins	  gróf	  og	  áður	  vegna	  áhrifa	  félagsmiðla.84	  	  	  

	   Þrátt	   fyrir	   að	   Hillary	   Clinton	   hafi	   enn	   hvorki	   játað	   því	   né	   neitað	   að	   hún	   taki	  

stefnuna	  á	  framboð	  2016	  hefur	  þegar	  farið	  af	  stað	  mikil	  umfjöllun	  um	  hana	  sem	  líklegan	  

frambjóðanda.	  Spurningin	  hvort	  Clinton	  sé	  of	  gömul	  til	  þess	  að	  sinna	  forsetaembættinu	  

var	   áberandi	   í	   byrjun	  árs	  2014	  og	   skrifaði	   blaðamaður	  National	   Journal,	   Charlie	  Cook,	  	  

meðal	  annars	  um	  málið	  í	  febrúar	  sama	  ár.	  Hann	  benti	  á	  að	  Clinton	  væri	  nú	  67	  ára	  gömul	  

og	  ef	  hún	  sæti	  tvö	  kjörtímabil	   í	  embætti	  væri	  hún	  orðin	  77	  ára	  gömul	  þegar	  þeim	  væri	  

lokið.	  Cook	  minntist	  þó	  á	  að	  Ronald	  Reagan	  hafi	  verið	  á	  svipuðum	  aldri	  í	  forsetastólnum	  

en	  hann	  velti	  fyrir	  sér	  hvort	  Clinton	  geti	  tekist	  á	  við	  áskoranir	  forsetaembættisins	  þegar	  

                                                        
83	  Jessica	  Valenti,	  ,,Hillary	  Clinton’s	  Not-‐So-‐Secret	  Weapon	  in	  2016	  Will	  Be	  Social	  Media,“	  Valley	  News,	  2.	  
febrúar	  2014,	  http://www.vnews.com/opinion/10423517-‐95/column-‐hillary-‐clintons-‐not-‐so-‐secret-‐
weapon-‐in-‐2016-‐will-‐be-‐social-‐media	  (sótt	  17.	  apríl	  2014).	  
84	  Sama	  heimild.	  	  

hún	  verður	  komin	  á	  þennan	  aldur.85	  Hér	  má	  sannarlega	  velta	  fyrir	  sér	  hvort	  Cook	  hafið	  

metið	  þessar	  vangaveltur	  sínar	  á	  þeim	  grundvelli	  að	  Clinton	  sé	  kona	  og	  hvort	  hann	  hefði	  

hugsað	  á	  sama	  hátt	  ef	  hún	  væri	  karlmaður.	  	  

	   Ritstjóri	  Salon	   tímaritsins,	   Joan	  Walsh,	  skrifaði	   í	   lok	   febrúar	  2014	  grein	  um	  það	  

hvers	  vegna	  það	  væri	  út	  í	  hött	  að	  halda	  því	  fram	  að	  Hillary	  Clinton	  væri	  of	  gömul	  til	  þess	  

að	  verða	  forseti	  og	  velti	  einnig	  fyrir	  sér	  hvort	  sú	  umfjöllun	  í	  heild	  sinni	  tengdist	  því	  að	  

Clinton	  væri	  kona.	  Walsh	  minntist	  á	  að	  margir	  fjölmiðlar	  höfðu	  fjallað	  um	  málið	  og	  talið	  

það	  vafaatriði	  hvort	  Clinton	  myndi	  halda	  heilsu	  til	  þess	  að	  taka	  við	  forsetaembættinu	  á	  

svo	  háum	  aldri.	  Walsh	  benti	  á	  að	  Bob	  Dole	  hefði	  verið	  73	  ára	  gamall	  þegar	  hann	  var	   í	  

framboði	   og	   John	  McCain	   72	   ára.	   Hvorugur	   þeirra	   varð	   þó	   forseti	   en	   báðir	   voru	   þeir	  

komnir	  yfir	  sjötugt	  á	  meðan	  Clinton	  yrði	  aðeins	  69	  ára	   í	   framboði,	   léti	  hún	  slag	  standa	  

2016.	  Walsh	  vísaði	  til	  tveggja	  fræðilegra	  staðreynda	  máli	  sínu	  til	  stuðnings,	  að	  konur	  lifi	  

yfir	  höfuð	   lengur	  en	  karlmenn	  og	  þá	   félagslegu	  staðreynd	  að	  konur	  hefji	   sinn	  pólitíska	  

feril	  seinna	  á	  lífsleiðinni	  en	  karlar.	  Það	  gæti	  skýrst	  af	  því	  að	  konur	  fresti	  stjórnmálaferli	  

þangað	  til	  eftir	  að	  þær	  hafi	  eignast	  börn	  sín	  og	  jafnvel	  alið	  þau	  upp	  sem	  heimavinnandi	  

húsmæður.	  Konur	   í	   stjórnmálum	  þurfi	  því	  að	  safna	  sér	  reynslu	  seinna	  en	  karlmenn	  og	  

séu	   því	   oft	   eldri	   en	   karlkyns	   samstarfsmenn	   sínir.	   Því	   sé	   óréttlátt	   gagnvart	   konum	   að	  

tengja	  forsetaembættið	  við	  ungan	  aldur	  þar	  sem	  konur	  eru	  oft	  ekki	  komnar	  á	  sama	  stað	  í	  

starfi	  sínu	  og	  karlmenn	  á	  sama	  aldri.	  Walsh	  sagði	  engan	  vafa	  á	  því	  að	  aldur	  Clinton	  væri	  

mun	  meira	  til	  umfjöllunar	  en	  hann	  væri	  ef	  um	  karlmann	  væri	  að	  ræða.86	  	  	  

	   Aldurinn	  hefur	  þó	  ekki	  aðeins	  verið	  til	  umræðu	  sem	  slíkur	  heldur	  hafa	  hlutverk	  

kvenna	  á	  aldri	  Hillary	  Clinton	  vakið	  athygli	  fjölmiðla	  og	  þá	  helst	  ömmuhlutverkið.	  Þann	  

17.	  apríl	  2014	  tilkynnti	  Chelsea	  Clinton,	  einkabarn	  Clinton	  hjónanna,	  að	  hún	  ætti	  von	  á	  

frumburði	  sínum.	  Fjölmiðlar	   tóku	  strax	  við	  sér	  og	  birtust	   fjölmargar	  greinar	  þess	  efnis	  

að	  Hillary	  Clinton	  væri	  orðin	  ,,amma	  Hillary“	  færi	  hún	  í	  framboð	  2016.	  Málið	  var	  að	  auki	  

mikið	  í	  umræðunni	  á	  félagsmiðlum	  og	  á	  Twitter	  skrifaði	  einn	  notandi:	  ,,Heyrðu	  Chelsea.	  

Heldurðu	  að	  þú	  gætir	  orðið	  ólétt	  sem	  fyrst	  svo	  ég	  geti	  notað	  barnið	  í	  kosningabaráttunni	  

                                                        
85	  Charlie	  Cook,	  ,,Is	  Hillary	  Clinton	  Too	  Old	  to	  Run?,“	  National	  Journal,	  14.	  janúar	  2014,	  
http://www.nationaljournal.com/the-‐cook-‐report/is-‐hillary-‐clinton-‐too-‐old-‐to-‐run-‐20140214	  (sótt	  18.	  
apríl	  2014).	  	  
86	  Joan	  Walsh,	  ,,No,	  Hillary	  Clinton	  is	  not	  too	  old	  to	  be	  president,“	  Salon,	  27.	  febrúar	  2014,	  
http://www.salon.com/2013/02/27/no_hillary_clinton_is_not_too_old_to_be_president/	  (sótt	  18.	  apríl	  
2014).	  	  

2016?	  Takk,“	  líkt	  og	  Hillary	  Clinton	  hefði	  þvingað	  dóttur	  sína	  til	  barneigna	  til	  þess	  eins	  

að	  safna	  atkvæðum.87	  

	   Blaðakonan	   Haley	   Sweetland	   Edwards	   benti	   á	   að	   ef	   Clinton	   yrði	   forseti	  myndi	  

hún	   verða	   fyrir	   athugasemdum	   sem	   karlmaður	   myndi	   eflaust	   aldrei	   verða	   fyrir.	   Hún	  

væri	  eflaust	  ekki	  talin	  nógu	  góð	  amma	  á	  meðan	  allur	  tími	  hennar	  færi	  í	  að	  bjóða	  sig	  fram	  

til	  forsetaembættisins.	  Edwards	  benti	  þó	  einnig	  á	  að	  ömmutitillinn	  gæti	  orðið	  Clinton	  til	  

góða	  færi	  hún	  í	  framboð	  enda	  hafi	  hún	  oft	  þótt	  kaldlynd	  og	  hvöss.	  Hún	  myndi	  sem	  amma	  

mýkja	  ímynd	  sína	  og	  jafnvel	  stækka	  stuðningsmannahóp	  sinn	  þar	  sem	  fjölskyldur	  gætu	  

tekið	  þeirri	   ímynd	  Clinton	  afar	  vel.88	  Því	  má	  þó	  velta	   fyrir	   sér	  hvort	  Edwards	  og	  aðrir	  

blaðamenn	  hefðu	  yfir	  höfuð	  skrifað	  greinar	  sem	  þessa	  ef	  um	  karlmann	  væri	  að	  ræða.	  Það	  

þykir	   ólíklegra	   að	   ófætt	   barnabarn	   hugsanlegs	   karlkyns	   frambjóðanda	   fengi	   eins	  

gríðarlega	  umfjöllun	  og	  hefur	  gerst	  í	  þessu	  tilfelli	  og	  hvort	  sú	  spurning	  myndi	  yfir	  höfuð	  

vakna,	  hvort	  barnið	  hefði	  áhrif	  á	  framboðsákvörðun	  viðkomandi.	  	  

	   Í	   grein	   sem	   birtist	   á	   vef	   Salon	   þann	   18.	   apríl	   tók	   blaðakonan	   Mary	   Elizabeth	  

Williams	  nokkur	  dæmi	  um	  þá	  umfjöllun	   sem	  strax	   fór	   af	   stað	   eftir	   að	   tilkynnt	   var	  um	  

Clinton	   erfingjann.	   Umfjöllunin	   var	   að	  miklu	   leyti	   uppfull	   af	   kynjamismunun	   þar	   sem	  

gefið	  var	   í	  skyn	  að	  Hillary	  Clinton	  hlyti	  að	  þykja	  forsetaembættið	  minna	  spennandi	  nú,	  

þegar	   hún	   ætti	   von	   á	   barnabarni.	   Williams	   benti	   á	   að	   slík	   umfjöllun	   væri	   hreinlega	  

móðgandi	  fyrir	  konu	  sem	  hefur	  nú	  þegar	  verið	  forsetafrú,	  fyrsta	  öldungadeildarþingkona	  

New	  York	  fylkis	  og	  utanríkisráðherra	  Bandaríkjanna.	  Áhrif	  barnabarns	  á	  ímyndasköpun	  

hennar	  ættu	   ekki	   að	   vera	   stórkostlegt	   umræðuefni	   í	   samfélaginu	   og	   væru	   það	   ekki	   ef	  

Clinton	  væri	  karlmaður.	  Williams	  rifjaði	  upp	  að	  Mitt	  Romney	  var	  margfaldur	  afi	  þegar	  

hann	  bauð	  sig	  fram	  í	  forsetakosningunum	  2012	  en	  lítið	  sem	  ekkert	  var	  þó	  fjallað	  um	  það	  

hvernig	  hlutverk	  hans	  sem	  afi	  hefði	  áhrif	  á	  kosningabaráttu	  hans.	  Sömu	  sögu	  má	  segja	  

um	  John	  McCain	  sem	  bauð	  sig	  fram	  2008.89	  	  
	  

En	  Hillary?	  Menntuð,	   valdamikil	   pólitísk	   persóna	  með	   áratugi	   af	   reynslu	   og	   afrekum	   að	  

baki	  sér?	  Hún	  lifir	  enn	  sem	  holdgervingur	  sífelldra	  athugasemda	  um	  hvort	  hún	  sé	  nægilega	  

mjúk,	  manneskjuleg	  og	  hugguleg	  á	  meðan	  það	  að	  vera	  mjúk	  og	  hugguleg	  er	  ekki	  hluti	  af	  

starfslýsingunni.	   Svarið	   er	   þetta.	   Ef	   þú	   virtir	   hana	   ekki	   á	   hennar	   eigin	   verðleikum	   og	  
                                                        
87	  Haley	  Sweetland	  Edwards,	  ,,Grandma	  Hillary	  Is	  a	  Double-‐Edged	  Sword	  in	  2016,“	  TIME,	  18.	  apríl	  2014,	  
http://time.com/68296/hillary-‐clinton-‐chelsea-‐pregnant-‐2016/	  (sótt	  19.	  apríl	  2014).	  	  
88	  Sama	  heimild.	  	  
89	  Mary	  Elizabeth	  Williams,	  ,,Hillary	  Clinton	  won’t	  be	  “President	  Nana”,“	  Salon,	  18.	  apríl	  2014,	  
http://www.salon.com/2014/04/18/hillary_clinton_wont_be_president_nana/	  (sótt	  19.	  apríl	  2014).	  	  

afrekum	  áður	  þá	  mun	  barnabarn	  ekki	  breyta	  miklu.	  En	  ef	  þú	  veltir	  fyrir	  þér	  hvort	  langþráð	  

og	  nú	  þegar	  elskað	  barnabarn	  muni	  hafa	  áhrif	  á	  metnað	  hennar,	  hugleiddu	  þá	  að	  þetta	  er	  

konan	  sem	  fyrir	  22	  árum	  sagði:	   ,,ég	  hefði	  getað	  verið	  heima,	  bakað	  smákökur	  og	  drukkið	  

te,	  en	  það	  sem	  ég	  ákvað	  að	  gera	  var	  að	  nýta	  mína	  starfsgrein.“	  Kona	  sem	  fyrir	  einum	  degi	  

var	  að	  fagna	  þungun	  dóttur	  sinnar	  á	  viðburði	  sem	  upphóf	  stúlkur	  og	  konur.	  Hvað	  fær	  þig	  

til	  að	  halda	  að	  eitthvað	  muni	  stöðva	  hana	  núna?“90	  

	   	  

Miðað	  við	  afrek	  Hillary	  Clinton	  og	  hennar	  fyrri	  störf	  mun	  hún	  ekki	  láta	  neitt	  standa	  í	  vegi	  

fyrir	   skoðunum	   sínum,	   hvort	   sem	   það	   eru	   sífelldar	   árásir	   fjölmiðla	   eða	   fyrsta	  

barnabarnið.	  Á	  meðan	  Clinton	  gengdi	  starfi	  utanríkisráðherra	  jukust	  vinsældir	  hennar	  til	  

muna	  og	  hún	  virtist	  fá	  meiri	  frið	  frá	  fjölmiðlum	  en	  oft	  áður	  enda	  stafaði	  lítil	  ógn	  af	  henni	  

á	   hinu	   pólitíska	   sviði	   í	   Bandaríkjunum	   á	   þeim	   tíma.	   Í	   kjölfar	   stigvaxandi	   orðróms	   um	  

mögulegt	   forsetaframboð	   Clinton	   2016	   virðast	   fjölmiðlar	   þó	   hafa	   tekið	   upp	   þráðinn	  

síðan	   2008	   í	   umræðum	   og	   gagnrýni	   byggðri	   á	   kyni	   Clinton.	   Velta	   má	   fyrir	   sér	   hvort	  

kjósendur	   séu	   síður	   móttækilegir	   fyrir	   slíkri	   umfjöllun	   nú	   en	   þeir	   voru	   2008	   meðal	  

annars	  með	  tilkomu	  og	  útbreiðslu	  félagsmiðla.	  Áhugavert	  verður	  að	  fylgjast	  með	  þegar	  

það	   kemur	   í	   ljós	   hvort	   Clinton	   fari	   í	   forsetaframboð	   árið	   2016	   eða	   ekki	   og	   jafnframt	  

viðbrögðum	  fjölmiðla	  í	  kjölfarið.	  	  

	  

                                                        
90	  “But	  Hillary?	  An	  educated,	  powerful	  political	  figure	  with	  decades	  of	  experience	  and	  achievement	  behind	  
her?	  She’s	  still	  living	  out	  just	  the	  latest	  incarnation	  of	  the	  perpetual	  questioning	  over	  whether	  she’s	  soft	  
and	  human	  and	  pleasant	  enough,	  when	  being	  soft	  and	  pleasant	  are	  not	  in	  fact	  job	  qualifications.	  Well,	  
here’s	  the	  answer.	  If	  you	  didn’t	  respect	  her	  for	  her	  own	  merits	  and	  accomplishments	  before,	  a	  grandbaby	  
won’t	  make	  much	  difference.	  But	  if	  you	  wonder	  if	  that	  longed-‐for	  and	  no	  doubt	  already	  much-‐loved	  
grandchild	  will	  affect	  her	  ambitions,	  consider	  that	  this	  is	  the	  woman	  who	  said	  22	  years	  ago,	  “I	  could	  have	  
stayed	  home	  and	  baked	  cookies	  and	  had	  teas,	  but	  what	  I	  decided	  to	  do	  was	  fulfill	  my	  profession.”	  A	  
woman	  who	  just	  one	  day	  ago	  was	  celebrating	  her	  daughter’s	  pregnancy	  at	  an	  event	  championing	  girls	  and	  
women.	  What	  makes	  you	  think	  anything’s	  going	  to	  stop	  her	  now?”	  –	  Mary	  Elizabeth	  Williams,	  sama	  
heimild.	  	  

4 Umræður:	  ,,Ef	  það	  verður	  strákur	  fær	  hann	  gömul	  föt	  af	  Hillary“	  

 

Hillary	  Clinton	  hefur	  í	  gegnum	  tíðina	  þótt	  hafa	  mikla	  karllæga	  eiginleika	  og	  passaði	  því	  

ekki	   inn	   í	   hina	  hefðbundnu	   staðalmynd	  af	   bandarísku	   ,,konunni.“	   Eins	   og	   rætt	   var	   í	   2.	  

kafla	  þykja	  eiginleikar	  á	  við	  ákveðni,	  kappsemi	  og	  styrk	  bæði	  vera	  góðir	  í	  fari	  manneskju	  

í	   stjórnmálum	   en	   einnig	   hafa	   þeir	   sterk	   tengsl	   við	   karlmennsku.	   Hillary	   Clinton	   hefur	  

sýnt	  fram	  á	  það	  að	  hún	  búi	  yfir	  þessum	  eiginleikum	  en	  ,,gallinn“	  virðist	  hafa	  verið	  sá	  að	  

hún	   er	   kona	   en	   ekki	   karlmaður.	   Sem	   ákveðin,	   kappsöm	   og	   sterk	   kona	   í	   stjórnmálum	  

hefur	   Clinton	   þó	   ögrað	   staðalmyndum	   konunnar	   og	   þeim	   kenningum	   sem	   segja	  

undirgefni	   og	   hefðbundin	   kynhlutverk	   vera	   konum	   eðlislæg.	   Umfjöllun	   fjölmiðla	   um	  

Hillary	   Clinton	   hefur	   oftar	   en	   ekki	   byggt	   á	   þessum	   eiginleikum	   Clinton	   og	   þeirri	  

staðreynd	  að	  hún	  ögri	  staðalmyndum	  og	  sé	  í	  þeim	  skilningi	  ekki	  nægilega	  ,,dömuleg.“91	  	  

 Oft	   hefur	   verið	   talað	   niður	   til	   kvenna	   í	   bandarískum	   stjórnmálum	  með	   því	   að	  

segja	   þær	   ekki	   nógu	   ,,dömulegar“	   og	   í	   mars	   2014	   ákvað	   öldungardeildarþingkonan	  

Claire	  McCaskill	  að	  taka	  málin	  í	  sínar	  hendur	  og	  reyna	  að	  breyta	  skilningnum	  sem	  fólst	  í	  

orðinu.	  Hún	  sagði	  alla	  kvenleiðtoga	  eiga	  að	   fagna	  þeim	  eiginleikum	  að	   ,,svara	   fyrir	   sig,	  

sýna	   styrk,	   taka	   af	   skarið	   og	   breyta	   heiminum“	   því	   þetta	   væru	   eiginleikar	   sem	   henni	  

þættu	  afar	  ,,dömulegir.“	  McCaskill	  sá	  sérstaklega	  ástæðu	  til	  þess	  að	  umbreyta	  merkingu	  

orðsins	   ,,dömulegt“	   þar	   sem	   karlkyns	   mótframbjóðandi	   hennar	   til	   endurkjörs	   sagði	   í	  

miðjum	  kappræðum	  að	  hegðun	  McCaskill	  væri	  ekki	  sérstaklega	  ,,dömuleg“	  og	  hún	  væri	  

að	  auki	  ,,mjög	  áköf.“	  McCaskill	  þótti	  mikilvægt	  að	  taka	  orð	  sem	  þetta	  og	  breyta	  neikvæðri	  

merkingu	   þess	   yfir	   í	   jákvæð	   skilaboð	   sem	   gætu	   orðið	   öðrum	   konum	   innblástur	   að	  

starfsferli	  í	  stjórnmálum.	  Hún	  sagði	  að	  hún	  hefði	  sjálf	  óskað	  þess	  að	  slíkum	  skilaboðum	  

hefði	  verið	  beint	  til	  kvenna	  þegar	  hún	  var	  ung	  stúlka	  og	  að	  hún	  tryði	  að	  með	  útbreiðslu	  

slíkra	  skilaboða	  myndu	  mun	  fleiri	  konur	  sækjast	  eftir	  embætti	  forseta	  Bandaríkjanna	  á	  

næstu	  árum.92	  	  

	   Þingkonur	   í	   Bandaríkjunum	   eru	   nú	   eins	   og	   getið	   var	   um	   í	   2.	   kafla,	   fleiri	   en	  

nokkurn	   tímann	   fyrr	   og	   samkvæmt	   blaðakonunni	   Ashley	   Parker	   eru	   þær	   að	   reyna	   að	  

útiloka	   kynjamismunun	   í	   pólitík	   með	   því	   að	   notfæra	   sér	   þá	   orðanotkun	   til	   góða	   sem	  
                                                        
91	  Ashley	  Parker,	  ,,Reclaiming	  the	  Words	  That	  Smear,“	  New	  York	  Times,	  12.	  apríl	  2014,	  
http://www.nytimes.com/2014/04/13/sunday-‐review/reclaiming-‐the-‐words-‐that-‐smear.html?_r=3	  (sótt	  
22.	  apríl	  2014).	  
92	  Sama	  heimild.	  	  

hefur	  verið	  notuð	  til	  þess	  að	  gera	  lítið	  úr	  þeim	  vegna	  kyns	  þeirra.	  Demókratinn	  Celinda	  

Lake	  sagði	  að	  konum	  innan	  Demókrataflokksins	  fyndist	  sérstaklega	  mikilvægt	  að	  koma	  

þessum	  skilaboðum	  á	  framfæri	  á	  þessum	  tíma	  vegna	  mögulegs	  forsetaframboðs	  Hillary	  

Clinton	   2016.	   Það	   skipti	   þær	   máli	   að	   umhverfið	   yrði	   komið	   í	   jákvæðara	   horf	   ef	   til	  

kosningabaráttu	   Clinton	   kæmi	   vegna	   þess	   að	   ,,þetta	   er	   okkar	   frambjóðandi,	   þetta	   er	  

okkar	  leiðtogi	  og	  við	  ætlum	  ekki	  að	  sætta	  okkur	  við	  þetta	  lengur,“	  en	  þar	  vísaði	  Lake	  til	  

kynjamismununar.93	  	  

	   Annað	   dæmi	   um	   að	   konur	   hafi	   risið	   upp	   og	   vakið	   athygli	   á	   augljósri	  

kynjamismunun	   er	   heimildamyndin	  Miss	   Representation	   eftir	   Jennifer	   Siebel	   Newsom	  

sem	   var	   fyrst	   sýnd	   haustið	   2011.	  Myndin	   fjallaði	   um	   það	   hvernig	   konur	   eru	   sýndar	   í	  

fjölmiðlum	  og	  hversu	  mikil	  áhrif	  sú	  birtingarmynd	  hefur	  á	  hlutverk	  kvenna	  í	  samfélaginu	  

og	  samfélagslega	  viðhöfð	  gildi.	  Dæmi	  ýmissa	  kvenna	  voru	  skoðuð	  og	  þar	  á	  meðal	  dæmi	  

um	  kosningabaráttu	  Hillary	  Clinton	  2008	  ásamt	  dæmum	  frá	  öðrum	  stjórnmálakonum	  í	  

Bandaríkjunum.	  Myndin	  gagnrýndi	  þá	  staðla	  sem	  fjölmiðlar	  hafa	  sett	  upp	  fyrir	  konur,	  að	  

þær	   séu	   aðallega	  metnar	   út	   frá	   fegurð,	   kynþokka	   og	   aldri.	   Samkvæmt	  Newsom	   ásamt	  

öðrum,	  kemur	  þetta	  í	  veg	  fyrir	  að	  konur	  átti	  sig	  á	  eigin	  verðleikum	  og	  fullnýti	  tækifæri	  

sín	   í	   samfélaginu.	  Aðstandendur	  myndarinnar	  hafa	   sent	   frá	   sér	  mikið	   fræðsluefni	   sem	  

má	   nálgast	   á	   internetinu	   en	   með	   því	   vilja	   þeir	   hjálpa	   yngri	   kynslóðum	   að	   skilja	  

fjölmiðlalæsi	   og	   átta	   sig	   á	   mikilvægi	   þess	   að	   horft	   sé	   með	   gagnrýnum	   augum	   á	  

fjölmiðlaumfjallanir.94	  	  

	   Aðspurð	   sagði	  Newsom	  að	  aðalskilaboð	  og	   tilgangur	  myndarinnar	  hafi	   verið	  að	  

blása	  krafti	  í	  konur	  og	  hvetja	  þær	  til	  leiðtogastarfa.	  Newsom	  sagði	  samfélagið	  ekki	  meta	  

konur	   og	   mæður	   nægilega	   mikið	   og	   þurfi	   breyting	   að	   verða	   þar	   á.	   Hún	   sagði	   að	   ef	  

samfélagið	   færi	   að	   meta	   verk	   kvenna	   og	   mæðra	   myndum	   við	   sjá	   fleiri	   konur	   við	  

stjórnvölinn	   heldur	   en	   nú	   sem	  mynda	   leiða	   af	   sér	   betra	   og	   jafnara	   samfélag.	  Newsom	  

minntist	   einnig	   á	   völd	   fjölmiðla,	   að	   þeir	   væru	   í	   raun	   að	   stjórna	   samfélagslega	  

samþykktum	  gildum	  og	  kynhlutverkum.	  Börn	  sæu	  hlutgervingu	  kvenna	  og	  kynjamisrétti	  

í	   fjölmiðlum	  og	   þaðan	   lærðu	  þau	   að	   slíkt	   væri	   viðurkennt	   og	   héldu	   áfram	  að	  nýta	   sér	  

                                                        
93	  Sama	  heimild.	  
94	  Marianne	  Schnall,	  ,,Miss	  Representation:	  An	  Interview	  with	  Writer	  &	  Director	  Jennifer	  Siebel	  Newson,“	  
The	  Huffington	  Post,	  20.	  október	  2011,	  http://www.huffingtonpost.com/marianne-‐schnall/miss-‐
representation-‐a-‐gro_b_1017303.html	  (sótt	  23.	  apríl	  2014).	  	  

slíka	   hegðun	   á	   unglings-‐	   og	   fullorðinsárum.95	   Newsom	   sagði	   lausnina	   á	   þessu	   vera	  

ákveðna	  keðjuverkun	  þar	  sem	  eitt	  gott	  leiddi	  af	  öðru	  en	  með	  því	  að	  efla	  konur	  til	  frekari	  

þátttöku	   í	   stjórnunarstörfum,	  myndi	   fjölmiðlakerfið	   í	   heild	   sinni	   smátt	   og	   smátt	   batna	  

vegna	  aukins	  kynjajöfnuðar.96	  	  	  

Kynjaskekkjan	   í	   orðræðu	   fjölmiðla	   um	   Hillary	   Clinton	   var	   mjög	   áberandi	   í	  

aðdraganda	   forsetakosninganna	   árið	   2008.	   Fjölmiðlar,	   almenningur	   og	   jafnvel	  

embættismenn	   leyfðu	   sér	   að	   gagnrýna	   Clinton	   harkalega	   á	   opinberum	   vettvangi	   og	  

virtist	   kyn	   hennar	   vera	   skotmark	   gagnrýninnar	   í	   mörgum	   tilfellum.	   Mun	   meira	   var	  

fjallað	  um	  útlit	  Clinton	  og	  klæðaburð	  en	  gert	  var	  um	  karlkyns	  mótframbjóðendur	  hennar	  

og	   virtist	   enginn	   partur	   af	   útliti	   hennar	   vera	   fjölmiðlum	   óviðkomandi.	   Varningur	   var	  

framleiddur	   til	   þess	   að	   gera	   grín	   að	   ákveðnum	   líkamspörtum	  hennar	   og	   eiginleikum	   í	  

hennar	  fari	  en	  þar	  má	  nefna	  hnetubrjótinn	  sem	  dæmi	  en	  með	  honum	  átti	  Hillary	  Clinton	  

að	  geta	  ,,brotið	  hörðustu	  hnetur	  með	  	  stál	  lærum	  sínum.“	  	  

	   Clinton	  hafði	  kynnst	  þessari	  tegund	  umfjallana	  vel	  og	  kynjamisréttinu	  sem	  virtist	  

ríkja	  í	  umfjöllunum	  bandarískra	  fjölmiðla	  á	  meðan	  hún	  var	  forsetafrú.	  Hún	  ögraði	  strax	  á	  

þeim	  tíma	  staðalmyndum	  um	  ,,konuna“	  með	  því	  að	  segjast	  ekki	  ætla	  að	   ,,sitja	  heima	  og	  

baka	   smákökur“	   heldur	   taka	   þátt	   í	   pólitísku	   starfi	   eiginmanns	   síns.	   Á	   tímabili	   Hillary	  

Clinton	  sem	  forsetafrúar	  var	  einnig	  mikið	  fjallað	  um	  breytilegar	  hárgreiðslur	  hennar	  og	  í	  

kosningabaráttunni	   2008	   fjölluðu	   fjölmiðlar	   um	   að	   pólitískar	   skoðanir	   Clinton	   væru	  

líklega	   ekki	   áreiðanlegar	   þar	   sem	   hún	   gæti	   ekki	   einu	   sinni	   ákveðið	   hvaða	   hárgreiðslu	  

hún	   vildi	   hafa.	   Sjaldgæft	   var	   að	   fjallað	   væri	   á	   svipaðan	   hátt	   um	   karlkyns	  

mótframbjóðendur	  Clinton	  og	  í	  þeim	  tilfellum	  sem	  slíkt	  var	  gert,	  var	  það	  gert	  af	  aðdáun.	  

Til	  dæmis	  þegar	  birtar	  voru	  myndir	  af	  Barack	  Obama	  berum	  að	  ofan	  á	  strönd	  þar	  sem	  

eingöngu	  var	  minnst	  á	  hvað	  hann	  væri	  í	  góðu	  líkamlegu	  formi.	  	  	  

Þegar	  orðrómurinn	  fór	  af	  stað	  um	  mögulegt	  forsetaframboð	  Hillary	  Clinton	  2016	  

byrjuðu	   fjölmiðlar	   á	   nýjan	   leik	   að	   gagnrýna	   hana	   á	   grundvelli	   kyns	   hennar.	   Tímaritið	  

TIME	   birti	   áðurnefnda	   forsíðu	   með	   yfirskriftinni	   ,,getur	   nokkur	   stöðvað	   Hillary?“	   og	  

mynd	  af	  kvennmannshæl	  sem	  hristi	  af	  sér	  smáan	  karlmann.	  Segja	  má	  að	  sönnun	  þess	  að	  

kynjaskekkjan	   sé	   enn	   til	   staðar	   í	   umfjöllunum	   bandarískra	   fjölmiðla	   hafi	   stuttu	   síðar	  

komið	   greinilega	   í	   ljós	   þegar	   umræðan	  um	  barnabarn	  Clinton	   fór	   af	   stað.	   Þar	   var	   sett	  

                                                        
95	  Sama	  heimild.	  	  
96	  Sama	  heimild.	  

spurningarmerki	  við	  framboð	  Clinton	  þar	  sem	  hún	  gæti	  líklega	  ekki	  bæði	  verið	  forseti	  og	  

amma.	  Karlkyns	  forsetaframbjóðendur	  virtust	  ekki	  hafa	  fengið	  slíka	  umfjöllun	  þrátt	  fyrir	  

að	  vera	  margfaldir	  afar.	  	  

Með	   auknu	   valdi	   almennings,	   til	   dæmis	  með	   tilkomu	   og	   útbreiðslu	   félagsmiðla,	  

virðast	   völd	   fréttamiðla	   þó	   vera	   að	   dragast	   örlítið	   saman	   miðað	   við	   orðræðuna	   sem	  

þegar	  hefur	  farið	  af	  stað	  fyrir	  mögulegt	  framboð	  Clinton	  2016.	  Það	  sem	  er	  öðruvísi	  núna	  

en	  2008	  eru	  völd	  félagsmiðla	  en	  þeir	  voru	  aðeins	  nýkomnir	  til	  sögunnar	  2008	  og	  virðist	  

almenningur	  ekki	  gleypa	  eins	  glatt	  við	  umfjöllunum	  fjölmiðla	  eftir	   tilkomu	  félagsmiðla.	  

Fjölmiðlalæsi	   virðist	   einnig	   vera	   að	   batna	  meðal	   kjósenda	   í	   Bandaríkjunum.	   Þeir	   eiga	  

auðveldara	  með	  það	  að	  stýra	  því	  hvaða	  umfjöllunum	  þeir	  fylgjast	  með	  og	  dagskrárvald	  

fjölmiðla	  virðist	  fara	  minnkandi	  með	  aukinni	  pólitískri	  umræðu	  á	  félagsmiðlum.	  	  	  

	   Áhugavert	   er	   að	   velta	   upp	   þeirri	   spurningu	   hvort	   bandaríska	   þjóðin	   virðist	  

móttækilegri	  fyrir	  kvenkyns	  forseta	  nú	  en	  árið	  2008.	  Eflaust	  mætti	  túlka	  að	  bandaríska	  

þjóðin	  virðist	  að	  vissu	  leyti	  móttækilegri	  nú	  fyrir	  kvenkyns	  forseta	  en	  hún	  var	  árið	  2008	  

með	   því	   að	   skoða	   til	   dæmis	   geysivinsæla	   vefinn	   á	   félagsmiðlinum	  Tumblr	   sem	   kallast	  

einfaldlega	   ,,Sms	   frá	  Hillary.“	   Á	   vefnum	  má	   sjá	  myndir	   af	  Hillary	   Clinton	   þar	   sem	  hún	  

virðast	   vera	   að	   senda	   sms	   (smáskilaboð	  úr	   farsíma),	   klipptar	   saman	  við	   aðrar	  myndir	  

þar	  sem	  fíflast	  er	  með	  innihald	  skilaboðanna	  á	  þann	  hátt	  að	  Clinton	  kemur	  út	  sem	  mjög	  

,,kúl“	  og	  smart	  týpa.	  Vefurinn	  var	  valinn	  besti	  Tumblr	  vefur	  ársins	  2012	  og	  náði	  svo	  langt	  

að	   Clinton	   sjálf	   hitti	   stofnendur	   vefsins	   og	   ,,grínaðist“	   með	   þeim	   í	   myndatöku.	   Af	  

vinsældum	  vefsins	   að	   dæma	  og	   þeirri	   staðreynd	   að	   Clinton	   virðist	   í	   þessu	   tilfelli	   vera	  

ákveðið	  tákn	  poppmenningar	  mætti	  færa	  rök	  fyrir	  því	  að	  bandaríska	  þjóðin	  sé	  ef	  til	  vill	  

móttækilegri	  nú	  en	  2008	  fyrir	  konu	  í	  valdastöðu	  og	  jafnvel	  í	  forsetaembætti.	  Miðað	  við	  

fjölmiðlaumfjöllun	  og	  kannanir	  á	  almenningsáliti	  árið	  2008	  sem	  fjallað	  var	  um	  í	  kafla	  3,	  

hefði	  vefur	  sem	  þessi	  líklega	  ekki	  náð	  slíkum	  vinsældum	  það	  árið	  eins	  og	  hann	  hefur	  nú	  

gert.97	  	  

Vísa	  má	  til	  könnunar	  sem	  minnst	  var	  á	  í	  lok	  2.	  kafla	  sem	  gerð	  var	  2006	  þar	  sem	  

kom	   í	   ljós	   að	   flestir	   Bandaríkjamenn	   virtust	   vera	   tilbúnir	   til	   þess	   að	   kjósa	   konu	   í	  

forsetaembættið	  ef	  hún	  væri	  úr	  þeim	  stjórnmálaflokki	  sem	  viðkomandi	  kysi	  og	  stæðist	  

allar	   hæfniskröfur.	   Á	   sama	   tíma	   taldi	   þó	   aðeins	   helmingur	   að	   bandaríska	   þjóðin	   væri	  

                                                        
97	  Craig	  Kanalley,	  ,,Texts	  From	  Hillary	  Named	  Tumblr	  Of	  The	  Year	  By	  Shorty	  Awards,“	  The	  Huffington	  Post,	  
8.	  apríl	  2014,	  http://www.huffingtonpost.com/2013/04/08/texts-‐from-‐hillary-‐tumblr_n_3041473.html	  
(sótt	  23.	  apríl	  2014).	  

tilbúin	   til	  þess	  að	   fá	  konu	   í	  embætti	   forseta.	  Könnunin	  var	  gerð	   tveimur	  árum	  áður	  en	  

Clinton	  beið	  ósigur	  í	  kosningabaráttu	  Demókrata	  árið	  2008	  og	  því	  er	  áhugavert	  að	  skoða	  

hvort	   mikið	   hafi	   breyst	   í	   skoðunum	   almennings	   síðan	   þá.	   Könnun	   á	   vegum	  

þekkingarfyrirtækisins	   Anzalone	   sem	   gerð	   var	   árið	   2013	   sýndi	   að	   86%	  

Bandaríkjamanna	   taldi	   að	   bandaríska	   þjóðin	   væri	   tilbúin	   til	   þess	   að	   kjósa	   konu	   sem	  

forseta.	  Á	   sama	   tíma	  mátti	   sjá	   að	  um	  75%	  svarenda	   töldu	  að	  kona	  myndi	  verða	  næsti	  

forseti	  Bandaríkjanna.98	  	  

Þessar	  niðurstöður	  eru	  afar	  áhugaverðar	  og	  sýna	  að	  miklar	  breytingar	  hafa	  orðið	  

á	   viðhorfi	   Bandaríkjamanna	   til	   kvenkyns	   forseta.	   Færa	  mætti	   rök	   fyrir	   því	   að	   barátta	  

Clinton	  hafi	  haft	  mikil	  áhrif	  á	  þetta	  viðhorf	  og	  einnig	  sú	  barátta	  sem	  hún	  þurfti	  að	  heyja	  

við	   fjölmiðla.	   Eins	   og	   áður	   var	   getið	   virðist	   bandaríska	   þjóðin	   síður	   samþykkja	  

umfjallanir	   fjölmiðla	   sem	  byggðar	   eru	   á	   kynjamisrétti	   nú	   til	   dags	   en	   árið	   2008.	   Því	   til	  

stuðnings	   má	   nefna	   að	   vinsæli	   spjallþáttastjórnandinn	   Jimmy	   Fallon	   sagði	   um	   ófætt	  

barnabarn	   Hillary	   Clinton	   í	   spjallþætti	   sínum	   þann	   21.	   apríl	   2014	   að	   ,,ef	   það	   verður	  

stelpa	   fær	   hún	   gömul	   föt	   af	   Chelsea	   og	   ef	   það	   verður	   strákur	   fær	   hann	   gömul	   föt	   af	  

Hillary.“	   Viðbrögð	   áhorfenda	   virtust	   koma	   Fallon	   á	   óvart	   en	   flestir	   í	   áhorfendasal	  

bauluðu	   og	   virtist	   þeim	   ekki	   finnast	   brandarinn	   viðeigandi.99	   Velta	  má	   fyrir	   sér	   hvort	  

brandarinn	   hefði	   vakið	   upp	   eins	   sterk	   viðbrögð	   árið	   2008	   eða	   hvort	   þetta	   sé	   augljóst	  

merki	   þess	   að	   hugarfar	   kjósenda	   sé	   að	   breytast	   hvað	   varðar	   kvenkyns	   forseta	   og	  

kynjaskekkju	  í	  fjölmiðlum.	  Nú	  er	  aðeins	  að	  bíða	  og	  sjá	  hvort	  Hillary	  Clinton	  gefur	  kost	  á	  

sér	  í	  forsetaembættið	  2016	  og	  hvort	  kjósendur	  jafnt	  sem	  fjölmiðlar	  séu	  reiðbúnir.	  	  

                                                        
98	  Lauren	  Fox,	  ,,Poll:	  Voters	  Ready	  For	  A	  Woman	  President,“	  US	  News,	  2.	  maí	  2013,	  
http://www.usnews.com/news/articles/2013/05/02/poll-‐voters-‐ready-‐for-‐a-‐woman-‐president	  (sótt	  22.	  
apríl	  2014).	  
99	  Emma	  Gray,	  ,,Jimmy	  Fallon	  Learns	  The	  Hard	  Way	  That	  You	  Don’t	  Mess	  With	  Hillary	  Clinton,“	  The	  
Huffington	  Post,	  22.	  apríl	  2014,	  http://www.huffingtonpost.com/2014/04/22/jimmy-‐fallon-‐hillary-‐
clinton_n_5193396.html?utm_hp_ref=mostpopular	  (sótt	  23.	  apríl	  2014).	  	  

Lokaorð	  

 

Markmið	   þessarar	   ritgerðar	   var	   að	   skoða	   orðræðu	   fjölmiðla	   í	   kosningabaráttu	  Hillary	  

Clinton	  þegar	  hún	  bauð	   sig	   fram	  sem	   forsetaefni	  Demókrata	  2008	  og	   í	   samanburði	  þá	  

orðræðu	   sem	   hefur	   þegar	   farið	   af	   stað	   fyrir	   mögulegt	   framboð	   hennar	   til	  

forsetaembættisins	   2016.	   Til	   þess	   að	   setja	   efnið	   í	   samhengi	   var	   einnig	   fjallað	   um	  

orðræðu	   fjölmiðla	   um	   Clinton	   þegar	   hún	   var	   forsetafrú,	   öldungadeildarþingmaður	   og	  

utanríkisráðherra.	  Sérstaklega	  var	  til	  skoðunar	  hvort	  kyn	  Clinton	  hefði	  haft	  áhrif	  á	  það	  

hverskonar	  orðræða	  skapaðist.	  Leitast	  var	  eftir	  því	  að	  svara	  hvort	  eitthvað	  hafi	  breyst	  í	  

orðræðu	   fjölmiðla	   á	   þessum	   tíma	   og	   hvort	   sú	   orðræða	   endurspegli	   á	   einhvern	   hátt	  

kynjaskekkjuna	  í	  bandarískum	  stjórnmálum	  og	  ýti	   jafnvel	  undir	  hana.	  Einnig	  var	  þeirri	  

spurningu	  velt	  upp	  hvort	  bandaríska	  þjóðin	  virtist	  móttækilegri	   fyrir	  kvenkyns	   forseta	  

nú	  en	  árið	  2008.	  

	   Í	  upphafi	  var	  farið	  yfir	  fræðilegan	  bakgrunn	  efnisins,	  helstu	  kenningar	  sem	  snúa	  

að	  femínisma	  og	  stjórnmálum	  skoðaðar	  og	  fjallað	  stuttlega	  um	  ,,ósýnilega	  glerþakið“	  sem	  

virðist	   hindra	   aðgengi	   kvenna	   að	   bandarískum	   stjórnmálum.	   Kenningar	   úr	  

fjölmiðlafræði	   voru	   að	   auki	   skoðaðar	   þar	   sem	   fjölmiðlar	   leika	   mikilvægt	   hlutverk	   í	  

umfjölluninni.	  Einnig	  var	  farið	  yfir	  rannsóknir	  og	  greiningar	  sem	  gerðar	  hafa	  verið	  á	  því	  

hvernig	  fjölmiðlaumfjöllun	  um	  konur	  í	  stjórnmálum	  er	  frábrugðin	  umfjöllun	  um	  karla	  í	  

sama	  fagi.	  	  

Stuðst	  var	  við	  skrif	  og	  greiningar	  fræðimanna	  en	  einnig	  var	  umfjöllun	  fjölmiðla	  að	  

miklu	   leyti	   til	   skoðunar	   þar	   sem	   hluti	   viðfangsefnisins	   er	   yfirstandandi	   og	   hafa	  

fræðigreinar	   því	   ekki	   verið	   skrifaðar.	   Samband	   fjölmiðla	   við	   Hillary	   Clinton	   á	   árum	  

hennar	  sem	  forsetafrú	  var	  skoðað	  en	  þá	  virtist	  hún	  strax	  lenda	  upp	  á	  kant	  við	  þá	  þar	  sem	  

hún	  passaði	  ekki	   inn	   í	   staðalmyndir	  af	  hinni	  bandarísku	  eiginkonu	  og	  var	  ákveðin	   í	  að	  

taka	   þátt	   í	   starfi	   eiginmanns	   síns.	   Í	   framhaldi	   var	   fjölmiðlaumfjöllunin	   um	   Clinton	   á	  

meðan	   hún	   sat	   í	   öldungadeild	   Bandaríkjaþings	   rædd	   en	   þá	   var	   hún	   meðal	   annars	  

gagnrýnd	  fyrir	  að	  tala	  um	  þingið	  sem	  ,,strákaklúbb.“	  

Helsta	   viðfangsefni	   ritgerðinnar	   var	   umfjöllun	   fjölmiðla	   um	  Hillary	  Clinton	   sem	  

forsetaframbjóðanda	   og	   samanburður	   á	   því	   hvernig	   fjallað	   var	   um	   hana	   í	  

kosningabaráttunni	   árið	   2008	   og	   nú	   fyrir	  mögulegt	   framboð	   hennar	   2016.	   Fjölmiðlar	  

virtust	   nýta	   hvert	   tækifæri	   til	   að	   gagnrýna	   Clinton	   árið	   2008	   og	   nýttu	   sér	   helst	   kyn	  

hennar	   sem	   grundvöll	   fyrir	   umfjöllunarefni	   og	   þá	   staðreynd	   að	   Clinton	   var	   ekki	   hin	  

staðlaða	   ,,kona.“	  Hún	  ögraði	  þeim	  samfélagslega	  samþykktu	  stöðlum	  sem	  uppi	  voru	  og	  

þótti	   þess	   vegna	   sýna	   karllæga	   eiginleika.	   Eftir	   kosningabaráttuna	   2008	   sinnti	   Clinton	  

starfi	  utanríkisráðherra	  Bandaríkjanna	  en	  hún	  virtist	  á	  þeim	  tíma	  vinsælli	  en	  aldrei	  fyrr.	  	  

Samvkæmt	  dæmum	  úr	  köflum	  3	  og	  4	  um	  orðræðu	   fjölmiðla	  um	  Hillary	  Clinton	  

virðist	   munurinn	   talsverður	   á	   milli	   umfjallana	   um	   konur	   og	   karla	   í	   stjórnmálum.	  

Ómögulegt	  er	  að	  sjá	  fyrir	  sér	  karlkyns	  stjórnmálamann	  fá	  svipaða	  umfjöllun	  í	  fjölmiðlum	  

og	   Clinton	   hefur	   fengið.	   Þessi	   dæmi	   renna	   því	   stoðum	   undir	   þær	   rannsóknir	   og	  

greiningar	   sem	   gerðar	   hafa	   verið	   á	   efninu	   almennt	   og	   minnst	   var	   á	   í	   2.	   kafla,	   að	  

kynjaskekkja	   sé	   og	   hafi	   verið	   til	   staðar	   í	   bandarískum	   fjölmiðlum	   þegar	   kemur	   að	  

umfjöllunum	  um	   konur	   og	   karlmenn	   í	   stjórnmálum.	   Þó	   ber	   að	   hafa	   í	   huga	   að	   hér	   var	  

vissulega	  aðeins	  stuðst	  við	  dæmi	  sem	  tengjast	  Hillary	  Clinton.	  Áhugavert	  væri	  að	  skoða	  

fleiri	  dæmi	  og	  jafnframt	  mikilvægt	  til	  þess	  að	  átta	  sig	  betur	  á	  heildarmyndinni.	  	  

Í	  umfjöllunum	  um	  Clinton	  sem	  mögulegan	  frambjóðanda	  2016	  virðast	  breytingar	  

að	  vissu	  leyti	  ekki	  hafa	  verið	  miklar	  þar	  sem	  strax	  hefur	  verið	  fjallað	  um	  hana	  á	  svipaðan	  

niðrandi	  hátt	  og	  gert	  var	  2008.	  Það	  sem	  virðist	  þó	  hafa	  breyst	  eru	  viðbrögð	  kjósenda	  við	  

slíkri	  umfjöllun	  og	  hefur	  aukið	  fjölmiðlalæsi	  og	  útbreiðsla	  félagsmiðla	  að	  öllum	  líkindum	  

haft	  mikið	  að	   segja	   í	  þeim	  efnum.	  Áhrif	   félagsmiðla	  virðast	  vera	  gífurleg	  og	  er	   talið	  að	  

miðlarnir	  geti	  nýst	  vel	  í	  mögulegri	  kosningabaráttu	  Clinton	  2016	  þar	  sem	  þeir	  hafa	  farið	  

ört	  vaxandi	  á	  síðustu	  árum.	  	  

Miðað	  við	  dæmin	  og	  þá	  greiningu	  sem	  gerð	  var	  hér	  að	  ofan	  má	  sjá	  að	  orðræða	  

fjölmiðla	  hefur	  á	  vissan	  hátt	  endurspeglað	  kynjaskekkjuna	   í	  bandarískum	  stjórnmálum	  

og	  má	  vel	   færa	   rök	   fyrir	  því	   að	  hún	  ýti	  undir	  hana.	  Einnig	  mætti	   færa	   rök	   fyrir	  því	   að	  

bandaríska	  þjóðin	  virðist	   að	  vissu	   leyti	  móttækilegri	  nú	   fyrir	  kvenkyns	   forseta	  en	  árið	  

2008	  til	  dæmis	  miðað	  við	  viðbrögð	  kjósenda	  við	  kynjamismunun	  í	  fjölmiðlum.	  Það	  er	  þó	  

líklega	  í	  höndum	  Hillary	  Clinton	  að	  segja	  til	  um	  framhaldið	  og	  verður	  spennandi	  að	  bíða	  

tilkynningar	  hennar	  um	  það	  hvort	  hún	  mun	  gefa	  kost	  á	  sér	  í	  forsetaembættið	  2016.	  	  

